
Uunga siunnersuut: Tuniniaanissamik nittarsaassisarneq aamma 
nalunaaqutsersuisarneq pillugu Inatsisartut inatsisaat nr. xx, xx 2014-imeersoq 
(tuniniaanissamik nittarsaassisarnermut inatsit) 

 
Kapitali 1 

Tuniniaanissamik nittarsaassinermi pitsaasumik ileqqoqarnissaq aamma atuuffissaa 
Tuniniaanissamik nittarsaassinermi pitsaasumik ileqqoqarnissaq 

  
  § 1.  Inuussutissarsiornermik ingerlataqartut Inatsisartut inatsisaanni matumani pineqartunut 
ilaasut atuisut, inuussutissarsiornermik ingerlataqartut aammalu nalinginnaasumik 
inuiaqatigiinni soqutigisat eqqarsaatigalugit tuniniaanissamik nittarsaassinermi pitsaasumik 
ileqqoqarnermik takutitsissapput.                   
  Imm. 2.  Tuniniaanissamik nittarsaassineq atuisut aningaasaqarnikkut soqutigisaannut 
tunngassuteqartoq, taakkua aningaasaqarnikkut pissusilersornerannik ersarissumik 
equtitsinissamut tulluartuussanngilaq. 

 

Atuuffissaa 
 
  § 2.  Inatsisartut inatsisaat manna, nioqqutissat kiffartuussissutillu niuerfimmi 
neqeroorutigineqarsimappata, inuussutissarsiornermik suliaqartunut namminersortunut 
aamma pisortat suliffeqarfiinut atuuppoq. 
  Imm. 2.  Inatsisartut inatsisaat aningaasarsianut sulinermullu atugassarititaasunut kiisalu 
ineqarnermut akiliutinut atuutinngilaq. 
  Imm. 3.  § 1, § 3, § 14-15, § 18, § 19 kiisalu § 20 aningaasaqarnikkut suliaqarnermut 
atatillugu atuutissanngillat. 

 

Kapitali 2 
Niuerfimmi pissusilersorneq pillugu maleruagassat nalinginnaasut 

Uukapaatitsisumik assuarnartumillu tuniniaanissamik nittarsaassineq  
 

  § 3.  Inuussutissarsiummik ingerlataqartut, tamanna niuerfimmi atuisut imaluunniit 
inuussutissarsiummik ingerlataqartut allat aningaasaqarnikkut pissusilersornerannut 
malunnaateqarluartumik equtitsisinnaappat, paasissutissanik uukapaatitsisumik imaluunniit 
eqqunngitsumik allassimasunik atueqqusaanngillat imaluunniit paasissutissanik 
pingaaruteqartunik ilaatitsinngitsooqqusaanatik. 

  Imm. 2.  Tuniniaanissamik nittarsaassineq imarisamigut, ilusimigut imaluunniit periaatsimi 
atorneqartumi uukapaatitsisoq, saassusserpalaartoq imaluunniit atuisunut imaluunniit 
inuussutissarsiummik ingerlataqartunut ileqqorissaanngitsumik sunniuteqartumik 
misigititsisoq, aammalu taakkua aningaasaqarnikkut pissusilersornerannut 
malunnaateqarluartumik equtitsisinnaasoq, akuerisaanngilaq. 
  Imm. 3.  Pissusiviusut pillugit allassimasut eqqortuussusaat uppernarsarneqarsinnaassaaq. 

 

Ussassaarutit suussusaat 
 

  § 4.  Ussassaarut ilusaa apeqqutaatinnagu aammalu tusagassiuutini sorlerni 
saqqummersinneqarnersoq apeqqutaatinnagu, ussassaarutitut ersarissumik 
paasineqartussanngorlugu saqqummersinneqassaaq. 

 

Sanilliussilluni ussassaarutit 
 
  § 5.  Sanilliussilluni ussassaarut tassaavoq ussassaarut sunaluunniit toqqaannartumik 
imaluunniit toqqaannanngitsumik unammillertaasumut imaluunniit nioqqutissanut 
kiffartuussissutinullu unammillertaasumit neqeroorutigineqartunut innersuussisoq. 
  Imm. 2.  Inatsisartut inatsisaat manna malillugu ussassaarutinik sanilliussineq akuerisaavoq, 
sanilliussineq: 
1) uukapaatitsinngippat, 
2) nioqqutissanut imaluunniit kiffartuussissutinut pisariaqartitsinernik assigiinnut 
imaluunniit assigiimmik siunertaqartunut tunngassuteqarpat, 
3) kinaassusersiunngitsuuppat aammalu atuuffissaa ataaseq arlallilluunniit 
aalajangersimasut attuumassuteqartullu uppernarsarneqarsinnaasut, aammalu nioqqutissanut 
kiffartuussissutinullu taakkununnga assersuunneqarsinnaaneranut sanilliussippat, ilanngullugu 
akia 
4) allagarsiisup aamma unammillertaasup akornanni imaluunniit allagarsiisup aamma 
unammillertaasup nioqqutissanut nalunaaqutsiussaasa, suliffeqarfiisa aqqisa, allatigut 
ilisarnaataasa immikkuullarissut, nioqqutissaataasa kiffartuussissutaasalu akornanni 
paarlaassititsilissanngippat, 
5) unammillertaasup nioqqutissanut nalunaaqutsiussaannik, suliffeqarfiata aqqanik, allatigut 
ilisarnaataannik immikkuullarissunik, nioqqutissaataannik, kiffartuussissutaannik, 
ingerlataannik allatigulluunniit pissutsitsigut tatiginassusiiaassanngippat imaluunniit 
nakkarsaassanngippat. 
6) unammillertaasup nioqqutissanut nalunaaqutsiussaanut, suliffeqarfiata aqqanut 
imaluunniit allatigut ilisarnaataannut immikkuullarissunut atatillugu isigineqarneranik 
ileqqorissaanngitsumik iluaquteqarniassanngippat aamma 
7) nioqqutissamut nalunaaqutsiussamit imaluunniit suliffeqarfiup aqqanit illersorneqartumik 
issuaalluni nioqqutissamik sanaartussanngippat imaluunniit kiffartuussissummik 

pilersitsissanngippat imaluunniit nioqqutissamik imaluunniit kiffartuussissummik 
assiliissanngippat. 

 

Pisisussanut aalajangersimasunut piumaffigineqarnani saaffiginnittarneq 
 

  § 6.  Inuussutissarsiummik ingerlataqartoq pineqartoq tamatuminnga sioqqutsisumik 
piumasaqarsimanngippat, nioqqutissanik, pigisanik aalaakkaasunik allanillu pisuussutinik 
pigisanik kiisalu sullississutinik kiffartuussissutinillu tuniniaanissaq siunertaralugu 
elektroniskimik allannik, nammineerluni sianertartunik imaluunniit telefax-imik atuilluni 
kikkunnulluunniit saaffiginneqqusaanngilaq. 
  Imm. 2.  Imm. 1 apeqqutaatinnagu inuussutissarsiummik ingerlataqartoq nioqqutissamik 
imaluunniit kiffartuussissummik tunisinermut atatillugu pisisartumit taassuma elektroniskimik 
najugaanik tigusaqarsimasoq, nammineq nioqqutissaatiminik imaluunniit 
kiffartuussissutiminik assingusunik pisisartumut elektroniskimik allakkatigut 
tuniniaanissamik nittarsaassisinnaavoq. Tamatumunnga piumasaqaataavoq pisisartoq 
inuussutissarsiummik ingerlataqartumut najukkaminik tunniussinerminut atatillugu 
tamatumalu kingorna saaffiginninnermini pisariitsumik akeqanngitsumillu tamatuminnga 
saaffigineqannginnissaminik piumasaqarnissamut periarfissaqassasoq. 
  Imm. 3.  Inuussutissarsiummik ingerlataqartoq, pineqartoq inuussutissarsiummik 
ingerlataqartumut taamaalioqqusinani piumasaqarsimappat, imm. 1-imi taaneqartutut 
tuniniaanissamik siunertaqartumik ungasianiit attaveqaqatigiinnermut atortunik allanik 
atuilluni inummut aalajangersimasumut saaffiginneqqusaanngilaq. 
  Imm. 4.  Inuk pineqartoq sioqqutsisumik inuussutissarsiummik ingerlataqartumit 
saaffigineqarnissamik piumasaqarsimappat imm. 3 atuutissanngilaq. 
  Imm. 5.  Imm. 3-imi taaneqartutut inuussutissarsiummik ingerlataqartoq siullermeertumik 
inummut aalajangersimasumut tamatuminnga peqqusisimanngitsumut saaffiginnikkuni, 
inuussutissarsiummik ingerlataqartup erseqqissumik paasinartumillu imm. 3-imi taaneqartutut 
inuussutissarsiummik ingerlataqartumit saaffigeqqunnginnissamik pisinnaatitaaffeqarneq 
pillugu paasissutissiissaaq. Pineqartoq peqatigisaanik taamaattunik saaffigeqqunnginnermi 
pisariitsumik periarfissaqartinneqassaaq. 
  Imm. 6.  Imm. 1 malillugu piumaffiginninnermik utertitsinissaq imaluunniit imm. 3-imi 
taaneqartutut saaffigeqqunnginneq pillugu nalunaarutinik tigusinermut imaluunniit 
allattuinermut akiliisitsisoqarsinnaanngilaq. 

 
Ilitsersuisarneq  

 
  § 7.  Neqerooruteqarnermi, isumaqatigiissuteqarnermi imaluunniit tunniussinerup nalaani 
pisut malillugit, pisuussutit nalillit imaluunniit sullississutip suussusaa malillugu tamanna 
pisuussutip imaluunniit sullississutip suussusaanik imaluunniit piginnaasaanik naliliinissamut 

pingaaruteqarpat, isumannaatsumik ilitsersuisoqassaaq, tassani ilaalluni pingaartumik 
atorneqarnerani piginnaasaqarnera, atasinnaassusaa, navianassusaa aamma 
aserfallatsaaliuinissamut periarfissat. 
  Imm. 2.  Ilitsersuineq oqaatsit ilitsersuunneqartussamut paasinartut atorlugit 
ilitsersuussisoqassaaq. 
 

Kapitali 3 
Atuisunik illersuineq 
Oqaatsinik atuineq 

 
  § 8.  Ussassaarineq, allagartalersuineq aamma inini tamanit orninneqarsinnaasuni 
tuniniaanissamik nittarsaassineq aamma kalaallisut pissaaq, taamaattoq takuuk imm. 2-5. 
Tuniniaanissamik nittarsaassinermi tapertatut oqaatsit allat atorlugit pisinnaavoq.  
  Imm. 2.  Imm. 1-imi oqaatsinut piumasaqaat allagartalersuinermut poortuusersuinermullu 
tunngatillugu atuutinngilaq.  
  Imm. 3.  Imm. 1-imi oqaatsinut piumasaqaat oqaasinnaanut, suliffeqarfiup atiinut 
assigisaannullu atuutinngilaq. 
  Imm. 4.  Imm. 1-imi oqaatsinut piumasaqaat, tuniniaanissamik nittarsaassinerup oqaatsinut 
piumasaqaatip naleqqutinngitsumik pisariusorujussuarmik pisoqanngippat 
naammassineqarsinnaanani pinerani imaluunniit oqaatsit allat atorneqarnerat 
pissusissamisoorpat, atuutissanngilaq.  
  Imm. 5.  Naalakkersuisut imm. 1-imi oqaatsinut piumasaqaat pillugu maleruagassanik 
aalajangersaasinnaapput, tassani ilaalluni piumasaqaammi ilaatitsinnginnerit.  

 
Tuniniaanissamut nittarsaassinerit meeqqanut inuusuttunullu saaffiginnittut 

 
  § 9.  Inuussutissarsiummik ingerlataqartup tuniniaanissamik nittarsaassinera meeqqanut 
inuusuttunullu sammitinneqartoq, meeqqat inuusuttullu pissusissamisoortumik 
uppertikkuminarneri, misilittagaqannginneri isornartorsiuisinnaannginnerilu, 
sunneruminarnerannik piumalersikkuminarnerannillu malitseqartartoq, eqqarsaatigalugu 
ilusilersorneqassaaq. 
  Imm. 2.  Tuniniaanissamik nittarsaassineq meeqqanut inuusuttunullu sammitinneqartoq 
toqqaannartumik imaluunniit toqqaannanngitsumik nakuusernissamik allatulluunniit 
navianartumik soqqusaatsumillu pissusilersornissamik kaammattuissanngilaq imaluunniit 
pissusissaanngitsumik nakuusernissamik, ersiortitsinermik imaluunniit 
upperisapalaaqarnermik sunniiniutitut atuiffiussanani. 
  Imm. 3.  Tuniniaanissamik nittarsaassineq meeqqanut inuusuttunullu sammitinneqartoq 
aanngajaarniutinik, ilanngullugu imigassat aalakoornartortallit, eqqartuinernik, assilisanik 
imaluunniit innersuussutinik imaqartinneqassanngilaq.  

Tuniniaanermik siuarsaasumik iliuuseqarnerit 
 

  § 10.  Tuniniaanermik siuarsaasunik iliuuseqarnerit nittarsaanneqassapput neqeroorummut 
tunngavissarititaasut ersarissunngorlugit aammalu atuisartunut pisisartunullu 
pissarsiariuminartunngorlugit aamma tapiliussatut sullississutit ilaatinneqarpata taakkua 
nalinga erseqqissumik paasissutissiissutigissallugit. 
  Imm. 2.  Inuussutissarsiummik ingerlataqartoq nioqqutissamik imaluunniit 
kiffartuussissummik aalajangersimasumik akeqartumik neqerooruteqaruni, aammalu 
inuussutissarsiummik ingerlataqartup taassuma amerlassusaani neqeroorummut taassumalu 
tuniniaanissamut nittarsaanneqarnerata annertussusaanut naleqqiullugu naleqquttumi 
piumanninnermik naammassinnissinnaassanani ilimagisaqarnissaminut naleqquttumik 
tunngavissaqaruni, inuussutissarsiummik ingerlataqartoq tamanna pillugu tuniniaanissamut 
nittarsaassinermini erseqqissumik tunuarsimaarfeqassaaq. 

 
Allagartat aamma meqqit akikillisaataasut 

 
  § 11.  Meqqit, allagartat assigisaalluunniit nioqqutissamik pisinissaq imaluunniit 
kiffartuussissummik suliaqarnissaq sioqqullugu atugassiissutigineqartut atorlugit 
akikillisaasiisoqaqqusaanngilaq allatulluunniit tunniussisoqaqqusaanani. 
  Imm. 2.  Taamaattorli meqqit ataasiakkaat tamarmik tunniussisup atia imaluunniit 
suliffeqarfiutaa allallugu erseqqissumik nalunaaqutserneqarsimappata, nalinga danskit 
koruuninik allallugu, inuussutissarsiummik ingerlataqartoq nioqqutissamik tunisinermini 
imaluunniit kiffartuussissummi suliaqarnermini meqqitut imaluunniit allagartatut 
assigisaannilluunniit iluseqartunik kingusinnerusukkut akiliutigineqartussanik 
akikillisaasiisinnaavoq allatulluunniit tunniussisinnaalluni. Akikillisaatinik meqqinik 
tunniussisup meqqit ataatsimut katillugu 20 koruuninik annertunermilluunniit 
aningaasartaqartut akiliutiginissaat piumasarineqarpat, nalinganut akiliutigitissavaa. 

 
Makitsinerit aamma unammisitsinerit akissarsiassartaqartut 

 
  § 12.  Pisuussutinik pigisanik atuisartunut pisisartunullu tuniniaanerit makitsinermut, 
unammisitsinernut akissarsiassartaqartunut allatulluunniit iliuuseqarnernut peqataanermi 
iluanaaruteqarnissamik periarfissaqarnernik, inernerisassaannut peqataanissamut 
tamakkiisumik ilaannaasumilluunniit pisinissamik piumasaqaateqarfiusunik, 
siuarsarniarneqassanngillat. 

 
Qularnaveeqqusiissutit  

  § 13.  Qularnaveeqqutinik assigisaannilluunniit tunniussinissaq pillugu nalunaarut, aatsaat 
nalunaarummi tigusisussaq inatsisit malillugit pisinnaatitaaffiinit pitsaanerusumik 
pisinnaatitaaffilerneqassappat atorneqassaaq. 
  Imm. 2.  Qularnaveeqqummik tunniussisoqarpat, inuussutissarsiummik ingerlataqartoq 
erseqqissumik paatsuugassaanngitsumillu taassuma imarisaa pillugu paasissutissiissaaq 
aammalu paasissutissat qularnaveeqqummik atuinissamut pisariaqartut tunniutissallugit. 
  Imm. 3.  Qularnaveeqqummik tunniussisoqarpat inuussutissarsiummik ingerlataqartup 
erseqqissumik paatsuugassaanngitsumillu ilisimatitsissutigissavaa, atuisartup pisisartullu 
inatsisit malillugit pisinnaatitaaffii saneqqunneqarsinnaanngitsut qularnaveeqqummit 
kalluarneqanngitsut. 
  Imm. 4.  Inuussutissarsiummik ingerlataqartoq atuisartumit pisisartumillu qinnuigineqaruni 
qularnaveeqqut allaganngorlugu tunniutissavaa. Allaganngorlugu qularnaveeqqutit kalaallisut, 
danskisut imaluunniit tuluttut oqaasertalerneqarsinnaapput. Atuisartup pisisartullu oqaatsit 
pingasut taakkua arlaat atorlugit qularnaveeqqutip tunniunneqarnissaa kissaatiginerlugu 
toqqassavaa. 

 
Pisinissamik kaammattuinerit 

 
  § 14.  Atuisartumut pisisartumullu saaffiginnittumik pisinissamik kaammattuinermi, 
inuussutissarsiummik ingerlataqartup paasissutissat makkua tunniutissavai: 
1) nioqqutissap imaluunniit kiffartuussissutip ilisarnaatai pingaaruteqartut, 
2) inuussutissarsiummik ingerlataqartup najugaa atialu, 
3) pissutsit akiliinissamut, tunniussinissamut aamma isumaqatigiissummik 
piviusunngortitsinissamut tunngasut, pissutsit taakkua suliassaqarfimmi ileqquusartumit 
allaanerusimappata, 
4) peqqissimisinnaatitaaneq, taamaatitsisinnaatitaaneq imaluunniit utertitsisinnaatitaaneq, 
atuisartoq pisisartorlu taamaattumik pisinnaatitaaffeqarsimappat, kiisalu 
5) akia, ilanngullugit akitsuutit. 
  Imm. 2.  Nioqqutissaq imaluunniit kiffartuussissut sioqqutsisumik naleqquttumik akiata 
naatsorsorneqarnissaa ajornarluni, akiusoq qanoq naatsorsorneqassanersoq allanneqassaaq. 
Naleqqutsillugu aningaasartuutit allat tamarmik assartuinermut, tunniussinermut imaluunniit 
nassiussinermut akiusumut tunngasut allanneqassapput, imaluunniit aningaasartuutit taakkua 
naleqquttumik sioqqutsisumik naatsorsorneqarsinnaanngippata, aningaasartuutit taakkua 
ilaatinneqarsinnaasut paasissutissiissutigineqassalluni. 
  Imm. 3.  Pisinissamik kaammattuinertut paasineqassaaq attaveqaqatigiinneq niuernermik 
tunngaveqartoq, tassani tunisassiap suussusaa akialu niuernermik tunngaveqartumik 
attaveqaqatigiinnermut atorneqartumut naleqquttumik allanneqassallutik, taamaaliornikkullu 
atuisartunut pisisartunullu pisisinnaalersitsisoqassalluni. 

Aaqqissuussaasumik akikillisaasiisarneq 
 

  § 15.  Inuussutissarsiummik ingerlataqartup erseqqissumik aammalu pisiniarfimmi 
ersiinnartumik paasissutissiissutigippagu, peqatigiiffiit, inuit aalajangersimasut imaluunniit 
kattuffiit sorliit akikillisaavigineqarnersut, aaqqissuussaasumik akikillisaasiisarneq 
akuerisaavoq. 
  Imm. 2.  Inuussutissarsiummik ingerlataqartoq piumaffigineqarnermini nioqqutissanut 
kiffartuussissutinullu aaqqissuussaasumik akikillisaasiinermi pineqartunut ilaasunut kiisalu 
taakkua annertussusaannut allattuiffimmik takutitsisinnaassaaq. 
  Imm. 3.  Ungasianiit tuniniaanermi imm. 1-imi taaneqartut paasissutissat akiusunik 
paasissutissiinermut atatillugu tunniunneqassapput. Paasissutissat imm. 2-imi taaneqartut 
pisisartup tamanna piumasarippagu tunniunneqassapput. 
  Imm. 4.  Imm. 1-3-imi aalajangersakkat, aaqqissuussaasumik akikillisaasiinerit 
akikillisaasiisumi atorfeqarnermut atatillugu neqeroorutigineqartutut imaluunniit 
tunniunneqartut pineqarpata atuutissanngillat. 

 

Allagartalersuineq poortuusersuinerlu 
 

  § 16.  Nioqqutissaq taassumaluunniit poortorneqarnera erseqqinnerusumik 
ilitsersuussinikkut nioqqutissat amerlassusaat, imarisai katitigaaneralu, atasinnaassusaa 
aammalu allatigut qanoq suliarineqarsimanera pillugu paasissutissartaqarpat aatsaat, 
nioqqutissat aalajangersimasut Kalaallit Nunaanni niuerfimmi tunineqarsinnaasut imaluunniit 
tuniniarneqarlutik neqeroorutigineqarsinnaasut pillugu aalajangersakkanik Naalakkersuisut 
aalajangersaasinnaapput. 
  Imm. 2.  Nioqqutissat Naalakkersuisunit akuerineqartunik immikkut poortuusersuuteqartut 
kisimik Kalaallit Nunaanni niuerfimmi tunineqarsinnaasut imaluunniit tuniniarneqarlutik 
neqeroorutigineqarsinnaasut pillugu aalajangersakkanik Naalakkersuisut 
aalajangersaasinnaapput. 
 

Akiusut paasissutissiissutigineqartarneri 
 

  § 17.  Inuussutissarsiutigalugu atuisartunut pisisartunullu nioqqutissanik neqerooruteqartoq 
nalunaaqutsersuinikkut, allagartalersuinikkut allatigulluunniit erseqqissumik nioqqutissamut 
imaluunniit nioqqutissat ilaannut ataatsimut katillugu akiusoq, ilanngullugit akiliutit, 
aningaasartuutit akitsuutillu, pillugu paasissutissanik tunniussissaaq. 
  Imm. 2.  Inuussutissarsiutigalugu kiffartuussissummik suliaqartoq allagartalersuinikkut 
allatulluunniit erseqqissumik sullissinissamut neqeroorutigineqartumut akiusoq pillugu 
paasissutissiissasoq Naalakkersuisut aalajangersakkanik aalajangersaasinnaapput. 

  Imm. 3.  Kiffartuussissut akiligassanngorlugu suliarineqarpat, atuisartup pisisartullu 
piumasaqarneratigut taanna akiligassamik immikkoortiteriffiusumik, nioqqutissamut, 
kiffartuussissummut kiisalu nalunaaquttap akunnerinik atuinermut sullissinermut ilaasumut 
akiusumik misissuisinnaanngorlugu, tunineqassaaq. 
  Imm. 4.  Oqariaatsit tunisinissamik siuarsaasut assersuutigalugu ”Neqeroorutip akia”, 
”Ussassaarinermi akiusoq” imaluunniit ”Akikilliliineq” piviusumik imaqarpata aatsaat 
atorneqaqqusaapput. Tunisinissamik siuarsaasutut oqaaseq akikilliliinermik paasisitsissappat 
siusinnerusukkut akiusoq atuussimasoq imaluunniit akiusumik appartitsinerup annertussusaa 
allagarsiinermi imaluunniit allagartalersuinermi allanneqassaaq. 

 
Akiliutit 

 
  § 18.  Akiliut paasineqassaaq tassaasoq immikkut kiffartuussinermut, atuuffimmut 
imaluunniit sullissinermut, nioqqutissamik imaluunniit kiffartuussissummik pisinermut 
atasoq. 
  Imm. 2.  Akiliutit pisineq sioqqullugu erseqqissumik ilisimatitsissutigineqassapput. 

 

Akiitsorluni pisisarneq 
 

  § 19.  Nioqqutissat atuisartunut pisisartunullu pisinermut akiusoq akilersuinikkut 
akilerneqarsinnaasoq paasissutissartaqartumik inuussutissarsiutigalugu 
neqeroorutigineqarpata, § 17-imi allassimasutut taassumatuut pisiarinerani akiusoq, 
ataatsimut katillugu akiusoq, ilanngullugit erniat aningaasartaat, akitsuutit aammalu 
tapiliussat allat, siulequtsiussatut akiliutissaq kiisalu akilersuinerit ataasiakkaat 
annertussusissaat, amerlassusissaat piffissarlu akilerneqarfissaat pillugit paasissutissanik 
tunniussisoqassaaq. 
  Imm. 2.  Nioqqutissat pisisartunut elektroniskimik neqeeroorutigineqarpata inniminniinissaq 
periarfissaqarluni, imm. 1-imi ilisimatitsinissamut pisussaaffiusoq taamaaqataanik 
atuutissaaq. 

 
  § 20.  § 17 akitsorterussilluni tuniniaanermi aamma qanganitsatut ilusilinnik 
eqqumiitsulianillu tuniniaanermut atuutinngilaq. 
  Imm. 2.  Atornikunik tuniniaaneq § 17-imi pineqartunut ilaanngitsoq Naalakkersuisut 
aalajangersakkanik aalajangersaasinnaapput. 

 
  § 21.  Allagarsiinikkut allatulluunniit taamaaqataanik iluseqartumik atuisartunut 
pisisartunullu nioqqutissap akia pillugu paasissutissanik tunniussisoqaraangat, paasissutissani 
§§ 17-imi aamma 19-imi, kiisalu aalajangersakkani § 16, imm. 1 aamma § 17, imm. 2 
naapertorlugit aalajangersagaasuni piumasaqaatit naammassineqarsimassapput. 

Kapitali 4 
Inuussutissarsiummik ingerlataqartunut tunngatillugu maleruagassat 

Niuertarfiup ilisarnaataa 
 

  § 22.  Inuussutissarsiummik ingerlataqartut niuertarfimmut ilisarnaatinik 
assigisaannilluunniit piginngisaminnik atueqqusaanngillat, imaluunniit nammineq 
ilisarnaatiminnik allanut paarlaanneqarsinnaasunik atueqqusaanatik. 

 

Inuussutissarsiornermi isertugaatit aamma titartakkat tekniskiusut 
 
  § 23.  Atorfeqartoq imaluunniit suliffeqarfimmut suleqateqartoq imaluunniit tassunga 
sullissilluni suliaqartoq, pissusissaanngitsumik suliffeqarfiup inuussutissarsiornermi 
isertugaataannik ilisimasaqalerniarluni pissarsissanngilaq imaluunniit pissarsiniarsarissanani 
imaluunniit atuissanani. 
  Imm. 2.  Pineqartoq suliffeqarfiup inuussutissarsiornermi isertugaataannik 
unioqqutitsinngitsumik ilisimasaqalersimaguni imaluunniit atugassaqaruni, 
piginnaatinneqarsimanngikkuni isertugaatinik taamaattunik ingerlatitseqqeqqusaanngilaq 
imaluunniit atueqqusaanani. Inerteqquteqarneq atorfeqarnerup, suleqateqarnerup 
suliaqarnerulluunniit unereernerata kingorna ukiuni pingasuni atuutiinnassaaq. 
  Imm. 3.  Imm. 1-imi aamma 2-imi maleruagassat taamatuttaaq inunnut allanut 
suliffeqarfimmut inatsisit malillugit isersinnaasunut atuutissapput. 
  Imm. 4.  Suliassamik suliaqarnermut atatillugu imaluunniit inuussutissarsiorneq 
siunertaralugu titartakkanik tekniskiusunik, nassuiaatinik, malitassanik, ilusilianik 
assigisaannilluunniit paasitinneqarsimasoq, najoqqutassanik taamaattunik piginnaatinneqarani 
atueqqusaanngilaq imaluunniit allanik taamaaliorsinnaalersitseqqusaanani. 
  Imm. 5.  Inuussutissarsiummik ingerlataqartoq inuussutissarsiornermi isertugaatinik 
ilisimasaqarneq imaluunniit atugassinneqarneq aalajangersakkanik matuma siuliani 
taaneqartunik unioqqutitsinikkut anguneqarsimappat, taakkuninnga atueqqusaanngilaq. 

 

Kapitali 5 
Nakkutilliinermut aalajangersakkat 

 
  § 24.  Imm. 2-imi aamma 3-imi ilaatinneqartussaanngitsutut taaneqartut atuutsillugit 
Atuisartoqarnermut Unammilleqatigiinnermullu aqutsisoqarfik Inatsisartut inatsisaanni 
matumani aalajangersakkat naapertorlugit aalajangersakkanik aalajangersagaasunik 
unioqqutitsisoqannginnissaanik nakkutilliissaaq. 
  Imm. 2.  Naalakkersuisut imaluunniit tamatumunnga piginnaatinneqartoq, 
aalajangersakkanik § 16, imm. 2 naapertorlugu aalajangersagaasunik 
unioqqutitsisoqannginnissaanik nakkutilliissaaq. 

  Imm. 3.  Aalajangersakkanik § 16, imm. 1 naapertorlugu aalajangersarneqartunik 
unioqqutitsisoqannginnissaanik nakkutilliineq, Naalakkersuisunit imaluunniit uumasut 
nakorsaqarnermut oqartussaasumit Naalakkersuisunit toqqarneqarsimasumit 
isumagineqassaaq. 
  Imm. 4.  Paasissutissat Inatsisartut inatsisaanni aalajangersakkanik unioqqutitsisoqarnersoq 
aalajangiinissamut pisariaqartinneqartut Atuisartoqarnermut Unammilleqatigiinnermullu 
aqutsisoqarfiup piumasarisinnaavai. 
  Imm. 5.  Paasissutissat aalajangersakkanik § 16, imm. 1 naapertorlugu 
aalajangersarneqartunik unioqqutitsisoqarnersoq aalajangiinissamut pisariaqartinneqartut 
Naalakkersuisut imaluunniit uumasut nakorsaqarnermut oqartussaasup Naalakkersuisunit 
toqqarneqarsimasup piumasarisinnaavai. 
 
  § 25.  Atuisartoqarnermut Unammilleqatigiinnermullu aqutsisoqarfik isumaqarpat  
Inatsisartut inatsisaanni aalajangersakkanut, Atuisartoqarnermut Unammilleqatigiinnermullu 
aqutsisoqarfimmit nakkutigineqartunut akerliusumik iliuuseqartoqarsimasoq, 
Atuisartoqarnermut Unammilleqatigiinnermullu aqutsisoqarfiup suliassaq eqqartuussivimmut 
aalajangiiffigisassanngorlugu suliakkiissutigisinnaavaa. Atuisartoqarnermut 
Unammilleqatigiinnermullu aqutsisoqarfik isumaqarpat, aalajangersakkat 
pineqaatissiiviusinnaasut Atuisartoqarnermut Unammilleqatigiinnermullu aqutsisoqarfimmit 
nakkutigineqartut unioqqutinneqarsimasut, Atuisartoqarnermut Unammilleqatigiinnermullu 
aqutsisoqarfiup politimesteri unnerluussuteqaqqullugu qinnuigisinnaavaa. Tamanna aamma 
atuuppoq eqqartuussivimmit inerteqquteqarneq unioqqutinneqarsimappat. 
  Imm. 2.  Naalakkersuisut imaluunniit uumasut nakorsaqarnermut oqartussaasoq 
Naalakkersuisunit toqqarneqarsimasoq isumaqarpat aalajangersakkanut § 16, imm. 1 
naapertorlugu aalajangersarneqarsimasunut akerliusumik iliuuseqartoqarsimasoq, 
Naalakkersuisut imaluunniit uumasut nakorsaqarnermut oqartussaasup Naalakkersuisunit 
toqqarneqarsimasup suliassaq eqqartuussivimmut aalajangiiffigisassanngorlugu 
suliakkiissutigisinnaavaa. Naalakkersuisut imaluunniit uumasut nakorsaqarnermut 
oqartussaasoq Naalakkersuisunit toqqarneqarsimasoq isumaqaruni § 16, imm. 1, imaluunniit 
aalajangersakkat § 16, imm. 1 naapertorlugu aalajangersarneqartut uumasunut 
nakorsaqarnermut immikkoortortaqarfiup nakkutilliivigisai unioqqutinneqarsimasut, 
uumasunut nakorsaqarnermut immikkoortortaqarfiup politimesteri unnerluussuteqaqqullugu 
qinnuigisinnaavaa. Tamanna aamma atuuppoq eqqartuussivimmit inerteqquteqarneq 
unioqqutinneqarsimappat. 
 

Kapitali 6 
Sioqqutsisumik nalunaaruteqartarneq 

  § 26.  Atuisartoqarnermut Unammilleqatigiinnermullu aqutsisoqarfik isummernissaq 
immikkut nalornissuteqalersitsissanngippat imaluunniit allatigut immikkut pisunik 
pisoqanngippat, piumaffigineqarnermigut tuniniaanissamik nittarsaassinermut 
iliuuserisassatut eqqarsaatigineqartut inatsisinik malinniffiunerannut isiginninnini pillugu 
oqaaseqaateqartassaaq. Sioqqutsisumik nalunaaruteqarnermi iliuusissap pineqartup inatsisinut 
naapertuunneranut isummertoqavinngilaq. 
  Imm. 2.  Atuisartoqarnermut Unammilleqatigiinnermullu Aqutsisoqarfik 
inuussutissarsiummik ingerlataqartumut sioqqutsisumik nalunaaruteqarpat, iliuuseqarnissaq 
eqqarsaatigineqartoq Atuisartoqarnermut Unammilleqatigiinnermullu aqutsisoqarfiup 
paasinninnera malillugu inatsisinut naapertuuttoq, Atuisartoqarnermut 
Unammilleqatigiinnermullu aqutsisoqarfik iliuuseqarnermut sioqqutsisumik 
nalunaaruteqarfigineqartumut aammalu taassuma nalunaarutigineqareernerani piffissap 
naleqquttup iluani aallartinneqartumut, nammineerluni iliuuseqarnermigut 
inuussutissarsiummik ingerlataqartumut akuliussinnaanngilaq. 
  Imm. 3.  Naalakkersuisut sioqqutsisumik nalunaaruteqarnermut akiliut pillugu 
maleruagassanik aalajangersaasinnaapput. 
  Imm. 4.  Naalakkersuisut sioqqutsisumik nalunaaruteqarnermi suliassanik 
suliarinnittarnermut maleruagassanik aalajangersaasinnaapput.  
 

Kapitali 7 
Inuussutissarsiummik ingerlataqartut atuisunit naammagittaalliuutigineqarnerannik 

suliaqartarneq 
 
  § 27.  Nioqqutissat, sullissinerit kiffartuussinerillu pillugit atuisunit naammagittaalliuutit 
Atuisartoqarnermut Unammilleqatigiinnermullu Aqutsisoqarfimmut 
suliassanngortinneqarsinnaapput. 
 
  § 28.  Atuisartoqarnermut Unammilleqatigiinnermullu Aqutsisoqarfiup naammagittaalliuutit 
inatsisini allani immikkut naammagittaalliuuteqartarnermut maleruagassanik imaluunniit 
naammagittaalliortarfimmik aalajangersaaffiusimasut suliarisinnaanngilai. 
 
  § 29.  Illuatungaannarsiortumik imaluunniit isumaqatigiissuteqarnikkut 
aalajangerneqarsinnaanngilaq, naammagittaalliuutaasoq Atuisartoqarnermut 
Unammilleqatigiinnermullu Aqutsisoqarfimmut suliassanngortinneqarsinnaanngitsoq, takuuk 
§ 27.  
  Imm. 2.  Atuisartoqarnermut Unammilleqatigiinnermullu Aqutsisoqarfiup 
naammagittaalliuutaasoq, Atuisartoqarnermut Unammilleqatigiinnermullu Aqutsisoqarfimmi 
suliarineqarnissamut naleqqutinngitsutut nalilerneqartoq, suliariumanngissinnaavaa. 
  Imm. 3.  Naammagittaalliornermi atuisoq taperserneqarsinnaanngitsoq ersarilluinnarpat, 



 

14 
 

Atuisartoqarnermut Unammilleqatigiinnermullu Aqutsisoqarfiup naammagittaalliuutaasoq 
suliariumanngissinnaavaa. 
 
  § 30.  Inuussutissarsiummik ingerlataqartut atuisunit naammagittaalliuutigineqarnerannut 
Atuisartoqarnermut Unammilleqatigiinnermullu Aqutsisoqarfimmi aalajangiinerit 
Aqutsisoqarfimmi pisortamit imaluunniit sinniisussamit taassuma toqqagaanit 
aalajangiiffigineqassapput. 
 
  § 31.  Naammagittaalliuutaasoq eqqartuussivinni imaluunniit isumaqatigiissitsiniarnikkut 
aalajangiisartunit aalajangiiffiusoq, Atuisartoqarnermut Unammilleqatigiinnermullu 
Aqutsisoqarfimmut suliassanngortinneqarsinnaanngilaq. 
 
  § 32.  Inuussutissarsiummik ingerlataqartup aalajangiinermut Atuisartoqarnermut 
Unammilleqatigiinnermullu Aqutsisoqarfimmit aalajangiunneqarsimasumut 
pituttorsimanissaq kissaatiginngikkuniuk, inuussutissarsiummik ingerlataqartup tamanna 
allakkatigut Atuisartoqarnermut Unammilleqatigiinnermullu Aqutsisoqarfimmut 
aalajangiinerup nalunaarutigineqarneranit ullut 30-t qaangiutsinnagit nalunaarutigissavaa. 

 
  § 33.  Naammagittaalliornermut suliamik aallartitseqqinnissaq pillugu inuussutissarsiummik 
ingerlataqartumit piumasaqaat, § 32-imi piffissaliussaq nallertinnagu allaganngorlugu 
Atuisartoqarnermut Unammilleqatigiinnermullu Aqutsisoqarfimmut tunniunneqarsimasoq, 
kinguartitsinissamik sunniuteqassaaq. Tamatuma kingorna § 32-imi piffissaliussaq piffissamit 
Atuisartoqarnermut Unammilleqatigiinnermullu Aqutsisoqarfiup aallartitseqqinnissamik 
suliami aalajangeereerneranit naatsorsorneqassaaq. 

 
  § 34.  Atuisartoqarnermut Unammilleqatigiinnermullu Aqutsisoqarfiup 
naammagittaalliuummut suliani aalajangiineri §§ 32-imi aamma 33-imi piffissaliussat 
qaangiutereerneranni inuussutissarsiummik ingerlataqartumut tunngatillugu 
pinngitsaaliissummik naammassineqarsinnaapput. 
  Imm. 2.  Pinngitsaaliissummik naammassinninnissaq pillugu eqqartuussivinnut 
piumasaqaateqarnermut Atuisartoqarnermut Unammilleqatigiinnermullu Aqutsisoqarfiup 
aalajangiinera pinngitsaaliissummik naammassinninnissamik piumasaqarnermut 
tunngavissaliisoq aammalu pineqartoq aalajangiinermut pituttorsimanissamik 
kissaateqanngitsoq §§ 32-imi aamma 33-imi piffissaliussat sioqqullugit inuussutissarsiummik 
ingerlataqartoq nalunaaruteqarsimanngitsoq Atuisartoqarnermut Unammilleqatigiinnermullu 
Aqutsisoqarfimmit uppernarsaat  ilanngunneqassapput. 

 
  § 35.  Naammagittaalliuuteqarnermut suliami aalajangiisoqareerpat illuatungeriit tamarmik 
immikkut suliaq eqqartuussivinnut suliassanngortissinnaavaat. Aalajangiinerit 

malinneqanngippata Atuisartoqarnermut Unammilleqatigiinnermullu Aqutsisoqarfiup atuisup 
piumasaqarneratigut suliassaq atuisoq sinnerlugu eqqartuussivinnut 
suliassanngortissinnaavaa. 
  Imm. 2.  Atuisartoqarnermut Unammilleqatigiinnermullu Aqutsisoqarfiup aalajangiineri 
allaffissornikkut oqartussaasumut allamut suliassanngortinneqarsinnaanngillat. 
 

Kapitali 8 
Paasissutissat aamma tamanut ammasumik saqqummiussisarneq 

 
  § 36.  Atuisartoqarnermut Unammilleqatigiinnermullu Aqutsisoqarfimmit aalajangiinerit 
tamanit soqutiginaateqartut tamanut ammasumik saqqummiunneqarsinnaapput. 
  Imm. 2.  Tamanut ammasumik saqqummiussineq kinaassuseq ersigunnaartillugu pissaaq.  
 
  § 37.  Atuisartoqarnermut Unammilleqatigiinnermullu Aqutsisoqarfik inuussutissarsiummik 
ingerlataqartunut Atuisartoqarnermut Unammilleqatigiinnermullu Aqutsisoqarfiup 
aalajangiinerinik malinninngitsunut allattuiffimmik tamanut ammasumik 
saqqummersitsisinnaavoq.  
  Imm. 2.  Imm. 1 malillugu tamanut ammasumik saqqummersitsineq pisinnaavoq 
1)  ullunik 30-nik piffissaliussap § 32-mi aalajangersarneqartup iluani aalajangiineq 
malinneqarsimanngippat, aamma 
2) Atuisartoqarnermut Unammilleqatigiinnermullu Aqutsisoqarfiup nr. 1-imi piffissaliussap 
taaneqartup naareernerani inuussutissarsiummik ingerlataqartoq allakkatigut 
nalunaarfigisimanngippagu paasissutissanik tunniussinermit ullunik 14-inik 
piffissaliussinerup iluani aalajangiineq malinneqanngippat malinnissimannginnerup imm. 1 
malillugu tamanut ammasumik saqqummiunneqarneranik malitseqarsinnaasoq. 
  Imm. 3.  Aalajangiineq eqqartuussivimmut suliassanngortinneqarsimappat, 
eqqartuussivimmit inaarutaasumik aalajangiineq pereersimatinnagu, imm. 1 malillugu 
tamanut ammasumik saqqummiussineq pisinnaanngilaq.  
  Imm. 4.  Inuussutissarsiummik ingerlataqartup aqqanik tamanut ammasumik 
saqqummiussinissaq, inuussutissarsiummik ingerlataqartup piumasaqarneratigut 
kinguartinneqassaaq, aalajangiinerup malinneqarnissaanut apeqqummut assingusumut 
eqqartuussiviup aalajangiinissaa, aalajangiinermut pineqartumut pingaaruteqarsinnaasoq, 
utaqqineqarpat. taamaattoqarsimappat tamanut ammasumik saqqummiussineq aatsaat 
eqqartuussiviup aalajangiinerata kingorna ullut 30-t qaangiunneranni pisinnaavoq.  
  Imm. 5.  Inuussutissarsiummik ingerlataqartup aqqanik tamanut ammasumik 
saqqummiussineq pisimappat, aammalu tamatuma kingorna aalajangiineq malinneqarpat, 
inuussutissarsiummik ingerlataqartoq pillugu paasissutissat allattuiffimmit peerneqassapput.  
  Imm. 6.  Inuussutissarsiuteqartup aqqanik tamanut ammasumik saqqummiussineq 
sivisunerpaamik ukiumik ataatsimik sivisussuseqassaaq. 

Kapitali 9 

Inerteqqutit aamma pineqaatissiissutit 
 

  § 38.  Iliuuseqarnerit Inatsisartut inatsisaanni matumani aalajangersakkanut imaluunniit 
aalajangersakkanut Inatsisartut inatsisaanni tunngaveqartumik aalajangersagaasunut 
unioqqutitsisut eqqartuussiviup eqqartuussinikkut inerteqqutigisinnaavai. 
  Imm. 2.  Imm. 1 malillugu suliassat siullertut suliarinnittussatut Kalaallit Nunaanni 
eqqartuussivinni suliakkiissutigineqartassapput. 

 
  § 39.  Akiliisussanngortinneqarluni eqqartuunneqarsinnaavoq: 
1)   § 3, imm. 1-2-imik, § 4-mik, § 5-imik, § 6, imm. 1-imik, 3-mik aamma 6-imik, § 8, imm. 
1 uniffik siullermik, § 9, imm. 2-3-mik, § 10-mik, § 11, imm. 1-imik, § 12-imik, § 22-mik 
aamma § 23-imik unioqqutitsisoq. 
2)  Piaaraluni § 21-imik unioqqutitsisoq. 
3)  Ussassaarutinik assingusunik, takuuk § 5, imm. 1, § 5, imm. 2-imi maleruagassat 
malinnagit atuisoq. 
4)  § 10, imm. 1-imut aamma 2-imut akerliusumik tuniniaanissamik nittarsaassisoq. 
5)  14, imm. 1-imut aamma 2-imut akerliusumik pisinissamik atuisartumut pisisartumullu 
kaammattuisoq. 
6)  § 15, imm. 2-mi aamma 3-imi, § 17, imm. 1-imi aamma 3-imi, imaluunniit § 19-imi 
peqqusissutigineqartutut paasissutissanik tunniussinngitsoq. 
7)  § 24, imm. 4, § 24, imm. 5 naapertorlugit paasissutissanik tunniussinngitsoortoq, 
imaluunniit pissutsinik Inatsisartut inatsisaanni pineqartunut ilaasunik eqqunngitsunik 
imaluunniit uukapaatitsisumik paasissutissiisoq. 
8)  Inerteqquteqarnermik § 38 malillugu pineqaatissiissutigineqartumik unioqqutitsisoq. 
  Imm. 2.  Najoqqutassanut Inatsisartut inatsisaat manna naapertorlugu 
atuutsinneqalersimasunut, Kalaallit Nunaanni pinerluttulerinermut inatsimmi maleruagassat 
malillugit akileeqqusissutitut iluseqartunik iliuusissanik aalajangersaasoqarsinnaavoq. 
  Imm. 3.  Akileeqqusissummik aalajangersaaneq Inatsisartut inatsisaanni imaluunniit 
najoqqutassani Inatsisartut inatsisaat naapertorlugu atuutsinneqalersimasuni inatsisitigut 
tunngaveqarpat, akileeqqusissut Kalaallit Nunaanni pinerluttulerinermut inatsimmi 
maleruagassat malillugit pisinnaatitaasunut pisussaatitaasunullu 
peqqusissutigineqarsinnaavoq. 
  Imm. 4.  Akileeqqusissutit Inatsisartut inatsisaat manna malillugu imaluunniit najoqqutassat 
Inatsisartut inatsisaat naapertorlugu aalajangersarneqartut malillugit 
pineqaatissiissutigineqartut Nunap karsianut tutsinneqassapput. 

 

Kapitali 10 

Atuutilersitsineq  
 
  § 40.  Inatsisartut inatsisaat ulloq 1. juli 2014 atuutilerpoq. 
  Imm. 2.  Peqatigisaanik atuisartunut pisisartunullu siunnersuisartoqatigiit, tuniniaasarneq, 
nalunaaqutsersuisarneq, akit aamma atuisartunut pisisartunullu maalaaruteqartarfittut 
ataatsimiititaliat pillugit Inatsisartut inatsisaat nr. 10, 13. november 1986-imeersoq 
atorunnaarsinneqarpoq. 
  Imm. 3.  Maleruagassat Inatsisartut inatsisaat imm. 2-mi taaneqartoq malillugu 
atuutilersinneqartut, inatsisartut inatsisaat manna imaluunniit allat naapertorlugit 
taarserneqarnissamik imaluunniit atorunnaarsinneqarnissamik tungaanut atuutiinnassapput.  
 
 

Namminersorlutik Oqartussat, ulloq xx.xx.2014 
 
 
 
Aleqa Hammond 

Inatsisissatut siunnersuummut nassuiaatit 


 


Siunnersuummut nassuiaatit nalinginnaasut 


 


1. Aallaqqaasiut 


 


Inatsisartut inatsisaata atuuttup akuerineqareerneratalu kingorna teknikkikkut taamatullu 


inuiaqatigiinni killissaliussani annertuunik allannguuteqartoqarsimanerata malitsigisaanik 


siunnersuutit suliarineqarpoq. Allannguutit taakkua aalajangersakkanik tuniniaanissamut 


nittarsaassisarnermut tunngasut iluarsineqarnissaannik pisariaqartitsinerup annertusineranik 


malitseqarpoq kiisalu maleruagassat inuiaqatigiinni maannakkut pisunut 


naleqqussarneqarlutik.  


 


Atuisartunut pisisartunullu siunnersuisartoqatigiit, tuniniaasarneq, nalunaaqutsersuisarneq, 


akit aamma atuisartunut pisisartunullu maalaaruteqartarfittut ataatsimiititaliat pillugit 


Inatsisartut inatsisaat atuuttoq ulloq 13. november 1986 atuutilerpoq. Inatsimmut tamatuma 


kingorna allannguuteqartitsinernit ataasiinnaq tuniniaanissamut nittarsaassisarnermut 


tunngasunik aalajangersakkanut tunngassuteqarpoq, tassami meqqinik, aallagartanik 


assigisaanniluunniit pisinissaq sioqqullugu atugassanngortinneqarsimasunik atuilluni 


akikillisaasiisarnissamut allatulluunniit tunniussisarnissamut inerteqquteqarneq 2001-imi 


atuutsinneqalerpoq. Tuniniaanissamut nittarsaassisarnermut tunngatillugu aalajangersakkat 


atuuttut taamaalillutik annertunerusumik inatsisip 1986-imi atuutsinneqalerneraneersuupput. 


Tamatuma malitsigisaanik inatsit atuuttoq, inuiaqatigiinni ineriartornermut inatsisip 


atuutilerneratalu kingorna pisimasumut naleqqiullugu ullutsinnut naleqqukkunnaarsimavoq.      


 


Tamatuma saniatigut Atuisartunut siunnersuisooqatigiit allattoqarfianni misilittakkat 


takutippaat, tuniniaanissamik nittarsaassisarnermut tunngatillugu aalajangersakkanik 


ullutsinnut naleqquttunik pisariaqartitsineq annertusiartortoq, tassami maleruagassat atuuttut 


pisuni arlalinni naammattarsimanngillat. Tamanna pingaartumik meeqqanut inuusuttunullu 


inuussutissarsiummik ingerlataqartunit siunnerfigissallugit pilerinaateqalersimasunut 


tuniniaanissamik nittarsaassinermut atatillugu malugisimaneqarpoq. Paasissutissanut meeqqat 


inuusuttullu pissusissamisoortumik upperinnittarnerat kiisalu tuniniaanissamut 


nittarsaassinermut suliniutinik imminnut sammitinneqartunik paasinnilertorsinnaanissamut 


misilittagaasa killeqarnerat pissutigalugu, pingaartumik taakkua suliniutinut taamaattunut 


immikkut illersorneqarnissaasa anguneqarnissaa kissaatiginarpoq.  

Aammattaaq misilittakkat takutippaat Kalaallit Nunaanni inuussutissarsiummik 


ingerlataqartut amerliartuinnartut, tuniniaanissamik nittarsaassinermut atatillugu allakkanik 


elektroniskiusunik atuisarnerat annertusiartortoq. Tuniniaanissamik nittarsaassisarnermut 


tunngatillugu inatsimmi atuuttumi aalajangersakkat, tusagassiuutit elektroniskiusut atorlugit 


tuniniaanissamik nittarsaassisarnermut tunngasunik maleruagassanik imaqanngillat, 


pissutigalugu inatsimmi aalajangersakkat tamatuma atugaalernerata siornatigut 


aalajangersagaammata. Atuisartut inuussutissarsiummik ingerlataqartumit tuniniaanissamut 


nittarsaassinermut tunngasumik saaffigineqarnerminni, atuisartup saaffiginninnerit taamaattut 


tigunissaannut soqutiginninngikkuni, tigusiumannginnissamut periarfissaqarnissaat 


kissaatiginarpoq.  


 


Siunnersuutip aamma aalajangersakkat arlallit internettikkut nioqqutissanik 


kiffartuussissutinillu pisinermut tunngasut imarai. Aalajangersakkat taakkua 


inuussutissarsiummik ingerlataqartup aamma tuniniaanissamut nittarsaassinermi 


internettikkullu tunisinermi paasissutissanik pisariaqartunik pisisussap pisinermut atatillugu 


isumaliutigilluakkamik aalajangiisinnaalersitsisunik tunniussisarnissaanik 


qulakkeereqataassapput. Nioqqutissanik kiffartuussissutinillu internettikkut pisinermik 


atuisarneq ukiorpassuarni annertusiartorsimavoq. Tamanna aamma Kalaallit Nunaanni 


atuuppoq, tassani nunami sumiiffinni inissisimanerup inissisimaffiillu amerlanertigut 


malitsigisaanik tunisassiat aalajangersimasut taamaallaat internettikkut 


pissarsiarineqarsinnaasarlutik.   


 


Tuniniaanissamik nittarsaassinermut suliniutinut atatillugu atuisartunik illersuinerup 


annertunerulersinneqarnissaata saniatigut, atuisartut eqqummaarinnerulersinneqarnissaat 


siunnersuummi pingaarnertut siunertaavoq. Siunnersuutip ilaatigut aalajangersagaq atuisartoq 


pisinissamik kaammattuinermut atuisartumut saaffiginnittumut atatillugu taamaattumik 


pisinnaatitaaffeqarpat, atuisartunut peqqissimisinnaatitaanermut, taamaatitsisinnaatitaanermut 


aamma utertitsisinnaatitaanermut periarfissaqalersitsisoq imaraa. Paasissutissat 


aalajangersimasut atuisartunut pissarsiarineqarsinnaalersinneqarnissaat pillugu 


inuussutissarsiummik ingerlataqartunut piumasaqaatit, pisinernut ataasiakkaanut 


atugassarititaasut pillugit atuisartut akornanni eqqumaffiginninnerulernermik malitseqassasoq 


ilimanarpoq.  


 


Taamatuttaaq atuisartut naammagittaalliuuteqarnerannut atatillugu atuisartut 


eqqummaarinniffiginninnissamut periarfissaqartinneqassapput. Inuussutissarsiummik 


ingerlataqartut atuisut naammagittaalliuutaannut suliani aalajangiinernik 


malinnikkumanngitsut atii Atuisartoqarnermut Unammilleqatigiinnermullu aqutsisoqarfiup 


tamanut ammasumik saqqummiussinnaagai siunnersuummi periarfissiissutigineqarpoq. 


Taamaalillutik inuussutissarsiummik ingerlataqartut sorliit aalajangiinernik 

malinninnginnersut atuisut paasisimaarinnilernissamut periarfissaqalissapput, taamaalillutillu 


taakkuninnga atuinnginnissaq toqqarsinnaalissallugu.    


 


Inatsisissatut siunnersuummi aalajangersakkanut nutaanut arlalinnut annertuumik danskit 


inatsisaat aammalu misilittakkat tassani misilittagarineqarsimasut tunngavigineqarput, inuit 


nioqqutissallu annertungaatsiartumik paarlaateqatigiittuarnerat pissutigalugu Danmarkimut 


aamma Kalaallit Nunaannut maleruagassat assigiipajaarnissaat kissaatiginarmata. 


 


Tuniniaanissamik nittarsaassinermut tunngatillugu aalajangersakkat annertuumik 


sukannernerulernerannik siunnersuut nalinginnaasumik malitseqassaaq. Tamanna 


pingaartumik meeqqanut inuusuttunullu saaffiginnittumik tuniniaanissamik 


nittarsaassinermut, inuussutissarsiummik ingerlataqartumit atuisumut piumaffigineqarnani 


saaffiginninnermut tunngatillugu kiisalu atuisut naammagittaalliuutaannik suliarinninnermut 


atatillugu atuutissaaq. Tamatuma saniatigut tuniniaanissamik nittarsaassinermut tunngasunik 


aalajangersakkanik, Inatsisartut inatsisaanni atuuttumi pineqartunit amerlanerujussuarnik 


siunnersuut malitseqassaaq, tamannalu atuisunik illersuinerup annertunerulernerata 


anguneqarneranik malitseqassaaq.  


 


2. Siunnersuummi immikkoortut pingaarnerit  


 


1) Inatsisit atuuttut 


Suliassaqarfimmi inatsit atuuttoq tassaavoq atuisartunut pisisartunullu siunnersuisartoqatigiit, 


tuniniaasarneq, nalunaaqutsersuisarneq, akit aamma atuisartunut pisisartunullu 


maalaaruteqartarfittut ataatsimiititaliat pillugit Inatsisartut inatsisaat nr. 10, 13. november 


1986-imeersoq, Inatsisartut inatsisaanni nr. 29, 30. oktober 1992-imeersumi, Inatsisartut 


inatsisaanni nr. 1, 28. februar 1994-imeersumi, Inatsisartut inatsisaanni nr. 14, 31. oktober 


1996-imeersumi, Inatsisartut inatsisaanni nr. 13, 12. oktober 2001-imeersumi, Inatsisartut 


inatsisaanni nr. 4, 21. maj 2002-imeersumi kiisalu Inatsisartut inatsisaanni nr. 7, 7. maj 2007-


imeersumi allannguuteqartinneqartoq. 


 


Inatsimmi atuuttumi allassimavoq inatsisip allaffissornikkut aqunneqarnera Kalaallit 


Nunaanni Atuisartunut Pisisartunullu Siunnersuisartoqatigiinnit imaluunniit tassunga 


Naalakkersuisunit piginnaatinneqartumit isumagineqassasoq. Aammattaaq allassimavoq 


Atuisartunut Pisisartunullu Siunnersuisartoqatigiinnut allattoqarfittut atuunnissaq Atuisartunut 


Pisisartunullu Siunnersuisartoqatigiit allattoqarfiannit isumagineqassasoq.  


 


Inatsimmi aalajangersarneqarpoq Atuisartunut Pisisartunullu Siunnersuisartoqatigiit 7-inik 


Naalakkersuisunit kiisalu kattuffinnit arlalinnit toqqarneqartunik ilaasortaqassasut. 


Atuisartunut Pisisartunullu Siunnersuisartoqatigiinnut siunertaavoq akiusut niuernermilu 

atugassarititaasut naleqqutinngitsut pakkersimaarniarnissaat, atuisartut 


eqqummaarinninnerulernissaannik suliniarnissaq, atuisartut politikkikkut isumaannik 


saqqummiussisarnissaq, kommunini atuisartunut ataatsimiititalianut siunnersuisarnissaq, 


inatsimmi aalajangersakkanik nakkutilliinissaq kiisalu akiusunik misissuisarnissaq. 


 


Atuisartunut Pisisartunillu Siunnersuisartoqatigiit saniatigut inatsimmi allassimavoq 


kommunini tamaginni najukkami atuisartunut ataatsimiititaliamik pilersitsisoqassasoq. 


Najukkami atuisartunut ataatsimiititalianut siunertaavoq atuisartut soqutigisaannik 


isumaginninnissaq, atuisartut isumaannik saqqummiussisarnissaq, atuisartunut 


paasissutissiisarnermik isumaginninnissaq kiisalu najukkami inuiaqatigiinni atuisartunut 


pissutsit pillugit najukkami misissuinernik aallartitsisarnissaq.         


 


Taamatuttaaq allassimavoq tuniniaanissamik nittarsaassisarnermut tunngatillugu 


aalajangersakkat inatsimmi tassani maleruagassiivigineqartut. Inatsimmi tuniniaanissamik 


nittarsaassisarneq pillugu maleruagassat nalinginnaasut arlallit aalajangersarneqarput, soorlu 


inuussutissarsiummik ingerlataqartoq pitsaasumik tuniniaanissamik nittarsaassinermik 


ileqqulersussasoq kiisalu maleruagassat immikkuullarissut allat. Aammattaaq allassimavoq, 


inatsimmi kapitali 4-ip tuniniaanissamik nittarsaassisarnermut tunngasup aamma kapitali 6-ip 


nalunaaqutsersuisarnermut poortuusersuisarnermullu tunngasup imaluunniit aalajangersakkat 


inatsimmi kapitali 4 aamma 6 malillugit aalajangersarneqarsimasut 


unioqqutinneqannginnissaat, Atuisartunut Pisisartunullu Siunnersuisartoqatigiit 


nakkutigissagaat.  


 


Tamatuma saniatigut allassimavoq Kalaallit Nunaanni Atuisartunut Pisisartunullu 


maalaaruteqartarfittut ataatsimiititaliap pisinermut kiisalu sullinneqarnermut 


kiffartuunneqarnermullu tunngasunik atuisartunit pisisartunillu naammagittaalliuutinik 


suliaqartarneq isumagissagaa. Inatsimmi aalajangersarneqarpoq atuisartunut pisisartunullu 


maalaaruteqartarfittut ataatsimiititaliaq 9-nik ilaasortaqartoq kiisalu suliani aalajangiinerit 


ataatsimiinnermi pisassasut, tassani siulittaasoq aamma annerpaamik ilaasortat 6-it 


peqataassallutik. Tamatuma saniatigut ataatsimiinnermut atatillugu piumasaqaataavoq 


atuisartut pisisartullu aamma inuussutissarsiortut soqutigisaat assigiimmik 


aallartitaqarfiussasut.     


 


Kiisalu allassimavoq Atuisartunut Pisisartunullu maalaaruteqartarfittut ataatsimiititaliamit, 


Atuisartunut Pisisartunillu Siunnersuisartoqatigiinnit  imaluunniit Naalakkersuisunit 


aalajangiinerit tamanit soqutigineqartut, tamanut ammasumik saqqummersinneqarsinnaasut, 


taamaalilluni atuisartunit taamatullu inuussutissarsiummik ingerlataqartunit 


ilisimaneqalissallutik.  

2) Siunnersuut 


Siunnersuut inatsisilerinermut malittarisassat atuuttut innersuussutigalugit, Inatsisartut 


inatsisaannut atuuttumut allannguutissatut siunnersuuteqarnissamut taarsiullugu, inatsimmut 


nutaamut siunnersuutitut suliarineqarpoq. Tamanna pivoq siunnersuutip nakkutilliinermut 


oqartussaasunut tunngatillugu annertuumik aaqqissuussinikkut arlalinnik 


allannguuteqarneranik malitseqartussaanerata malitsigisaanik kiisalu tuniniaanissamik 


nittarsaassisarnermut aalajangersakkat atuisartunut pisisartunullu taamatullu 


inuussutissarsiummik ingerlataqartunut paasiuminarnerulersinnissaat qulakkeerniarlugu.  


 


Tamanna ilutigalugu siunnersuutip inatsisip najoqqutassiai najoqqutassaatinut ataatsinut 


katersorpai, taamaalillunilu maannakkut pissusiusumut, maleruagassat atuuttut inatsimmi 


pingaarnerusumi allannguutissatullu inatsisini tassunga ilaasuni arfineq-marlunniittunut 


naleqqiullugu tamanik isigisinnaassusermik annertusaalluni. Taamaalillutik inatsisip imarisai 


innuttaasunut inatsisinillu atuisunut pissarsiariuminarnerulissapput. 


 


Siunnersuummut siunertaasoq pingaarneq tassaavoq, inatsisit teknikkikkut inuiaqatigiinnilu 


allannguutinut, Inatsisartut inatsisaata atuuttup atuutsinneqarneranilli pisimasunut 


naleqqiullugu ullutsinnut naleqqunnerulersinnissaat. Naliliisoqarpoq pingaartumik 


elektroniskimik allakkatigut tuniniaanissamik nittarsaassisarnerup inatsimmi pineqartunut 


ilaatilernissaa pisariaqartoq. Suliassaqarfik ukiut arlallit ingerlaneranni sukkasuumik 


ineriartorsimavoq, tamatumalu malitsigisaanik suliassaqarfimmi maleruagassaqarnissaq 


pisariaqartitsiviulluni.  


 


Oqaatigineqassaaq inatsisissatut siunnersuut aalajangersakkanik arlalinnik Inatsisartut 


inatsisaannit atuuttumit ingerlateqqinneqartunik imaqarmat, kiisalu taakkua 


aalajangersakkanik nutaanik ullutsinnut naleqquttunik ilassuserneqarlutik.  


 


2.1 Atuutsitsilernissaq aamma aaqqissuussaanikkut allannguutit 


Siunnersuutip atuutilernerata malitsigisaanik atuisartunut pisisartunullu 


siunnersuisartoqatigiit, tuniniaasarneq, nalunaaqutsersuisarneq, akit aamma atuisartunut 


pisisartunullu maalaaruteqartarfittut ataatsimiititaliat pillugit Inatsisartut inatsisaat nr. 10, 13. 


november 1986-imeersoq atorunnaarsinneqassaaq. Tamatuma malitsigisaanik oqartussaasunut 


tunngatillugu aaqqissuussaanikkut arlalinnik allannguuteqartitsisoqassaaq. Inatsisip atuuttup 


atorunnaarsinneqarneranut atatillugu Atuisartunut Pisisartunillu Siunnersuisartoqatigiit kiisalu 


najukkani Atuisartunut pisisartunullu ataatsimiititaliat ingerlateqqinneqassanngillat, 


tamatumalu malitsigisaanik taakkua atorunnaarsinneqassallutik. Atuisartunut Pisisartunillu 


Siunnersuisartoqatigiinnut allattoqarfik, Atuisartunut Pisisartunillu Siunnersuisartoqatigiit 

atorunnaarsinneqarnerisa malitsigisaanik atorunnaarsinneqassaaq. Aammattaaq Atuisartunut 


Pisisartunullu maalaaruteqartarfittut ataatsimiititaliaq maannatut iluseqarluni 


ingerlateqqinneqassanngilaq.  


 


Siunnersuutip malitsigisaanik Atuisartunut Pisisartunullu Siunnersuisartoqatigiinnut 


taarsiullugu Atuisartoqarnermut Unammilleqatigiinnermullu Aqutsisoqarfik 


pilersinneqassaaq. Atuisartoqarnermut Unammilleqatigiinnermullu Aqutsisoqarfiup 


siunnersuummi aalajangersakkat malinneqarnerannut nakkutilliineq kiisalu nalinginnaasumik 


siunnersuisarneq  isumagisarisussaassavai. Siunnersuutip aamma malitsigisaanik 


inuussutissarsiummik ingerlataqartut Atuisartoqarnermut Unammilleqatigiinnermullu 


Aqutsisoqarfimmi tuniniaanissamut nittarsaassinernut suliniuteqarnissanik 


eqqarsaatigineqartunik nalilersuisitsisarnissamut periarfissaqalissapput.   


 


Atuisartoqarnermut Unammilleqatigiinnermullu Aqutsisoqarfiup atuisartunit pisisartunillu 


inuussutissarsiummik ingerlataqartut naammagittaalliuutigineqarneri, siusinnerusukkut 


Atuisartunut Pisisartunullu maalaaruteqartarfittut ataatsimiititaliamit ilisimaneqartut, 


suliarineqartarneri ingerlattassavai. Naammagittaalliuuteqarnermik sulianik suliarinninnermut 


atatillugu Atuisartoqarnermut Unammilleqatigiinnermullu Aqutsisoqarfimmi 


aqutsisoqarfimmut pisortaq aalajangiisassaaq. Tamanna tunngavigalugu Atuisartunut 


Pisisartunullu maalaaruteqartarfittut ataatsimiititaliamut atatillugu pisaraluartutut, 


aalajangiisoqarsinnaanissaanut suliassat tullianik ataatsimiinnissamut 


utaqqisussaajunnaassapput. Pisuni amerlanerni tamanna naammagittaalliuutinut 


ataasiakkaanut suliassanik suliarinnittarnerup sivikinnerulerneranik malitseqassasoq 


naatsorsuutigineqarpoq.  


 


2.2 Niuerfimmi pissusilersortarneq pillugu maleruagassat nalinginnaasut.   


Siunnersuutigineqarpoq aalajangersakkat arlallit tuniniaanissamik nittarsaassinermi 


suliniuteqarnermut atatillugu inuussutissarsiummik ingerlataqartup pissusilersorsinnaaneranik 


annertuumik allannguuteqartitsinermik malitseqartut atuutsinneqalissasut.  


 


Siunnersuutigineqarpoq pineqartup tamanna sioqqutsisumik piumasarisimanngippagu, 


nioqqutissanik tunisinissaq il.il. siunertaralugit elektroniskimik allakkanik atuinikkut 


piumaffigineqarnani saaffiginninnissamik inerteqquteqarneq atuutsinneqalissasoq. Tamatuma 


malitsigisaanik inuussutissarsiummik ingerlataqartoq, aallaaviatigut tamatumunnga atuisoq 


akuersereersimanngippat, tassunga attaveqaqqusaanngitsoq. Aammattaaq 


siunnersuutigineqarpoq atuisup inuussutissarsiummik ingerlataqartumit saaffiginnissutinik 


tigusisarunnaarnissamik kissaateqarpat, akuersisimanerup utertinnissaanut aalajangersagaq 


atuisunut pisariinnerulersitsissasoq. Inatsisartut inatsisaat atuuttoq nioqqutissanik tunisinissaq 


siunertaralugu elektroniskimik allakkanik atuinikkut saaffiginninnernut tunngasunik 

aalajangersagaqanngilaq, taamaammallu suliassaqarfik inatsisini arlaannaannilluunniit 


pineqartunut ilaanani.   


 


Siunnersuutigineqarpoq sanilliussilluni ussassaarutit, toqqaannartumik imaluunniit 


toqqaannanngitsumik unammillertaasumut imaluunniit nioqqutissanut 


kiffartuussissutinulluunniit unammillertaasup neqeroorutigisartagaannut innersuussisut, 


pillugit maleruagassanik atuutsitsisoqalissasoq. Siunnersuutip malitsigisaanik sanilliussilluni 


ussassaarutiliorneq, tunngavissarititaasut arlallit naammassineqarsimappata, akuerisaalissaaq. 


Aalajangersakkami atuisartut pisisartullu uukapaatinniarneqannginnissaat, kiisalu 


inuussutissarsiummik ingerlataqartup assersuutigalugu ataqqisaaneq unammillertaasup 


nioqqutissamut nalunaaqutsiussaanut, suliffeqarfiata atianut imaluunniit allatigut 


immikkuullarissumik ilisarnaataata pissusissaanngitsumik iluaqutiginiarneqannginnissaa 


ilaatigut qulakkeerneqassaaq. Taamaalilluni aalajangersagaq atuisartunut pisisartunullu 


taamatullu inuussutissarsiummik ingerlataqartunut illersuinermik malitseqassaaq. Inatsisartut 


inatsisaanni atuuttumi suliassaqarfik pillugu aalajangersagaqanngilaq aammalu matuma 


siuliani taaneqartup atuutsinneqalernera, taamaalilluni inuussutissarsiummik ingerlataqartut 


tuniniaanissamik nittarsaassinermut suliniutiminni unammillertaasunut innersuussinissamut 


periarfissaanni annertuumik allannguuteqartitsissaaq.   


 


Aammattaaq siunnersuutigineqarpoq ussassaarutit ilusaat apeqqutaatinnagu aammalu 


tusagassiuutini sorlerni saqqummersinneqarnersut apeqqutaatinnagu, erseqqissumik 


ussassaarutaasutut paasineqarsinnaassasut pillugu aalajangersakkamik atuutsitsisoqalissasoq. 


Tamatuma kingunerisaanik inuussutissarsiummik ingerlataqartut qanoq ilisukkut 


ussassaaruteqarnerlutik erseqqissumik paasissutissiisassapput. Atuutsitsilernermi atuisartut 


pisisartullu ussassaarutinik paasinninnissaasa ajornannginnerulernissaa qulakkeerneqassaaq. 


Inatsisartut inatsisaanni atuuttumi ussassaarutinik paasinninnissamut tunngasunik 


aalajangersagaqanngilaq aammalu taamaattumik atuutsitsilerneq taamaalilluni 


inuussutissarsiummik ingerlataqartunut atugassarititaasut allannguuteqarnerannik 


malitseqassaaq.   


 


2.3 Atuisartunik pisisartunillu illersuinerup annertunerulernissaa 


Siunnersuutigineqarpoq aalajangersakkanik nutaanik arlalinnik atuisartunik pisisartunillu 


illersuinerup annertunerunissaanik siunertaqartunik atuutsitsisoqalissasoq. 


 


Siunnersuummi ussassaarinermut, allagartalersuinermut aamma tunisassianik 


tuniniaanissamik nittarsaassinermut atatillugu kalaallisuujutitsinissamik ataatsimut isigalugu 


pisussaaffeqarneq atuutsinneqalerpoq. Siunnersuummi oqaatsit pillugit aalajangersakkanut 


allanut aalajangersagaq ataqatigiissinneqassaaq aammalu atuisartut pisisartut ataatsimut 

isigalugu nioqqutissaat kiffartuussissutillu siunnersuummi pineqartunut ilaasut pillugit 


naammattumik paasinartumillu paasissutissinneqartarnissaannik qulakkeerissalluni. 


 


Siunnersuummut atatillugu siunnersuutigineqarpoq, tuniniaanissamik nittarsaassisarneq 


meeqqanut inuusuttunullu saaffiginnittoq pillugu aalajangersakkanik immikkuullarissunik 


atuutsitsisoqalissasoq. Tuniniaanissamik nittarsaassinermi meeqqat inuusuttullu 


atorneqartarnerat imaluunniit tuniniaanissamik nittarsaassinerup taakkununnga 


saaffiginnitsinneqartarnera nalinginnaaleriartuinnarpoq, taakkua ukiorpassuit ingerlaneranni 


taamaalillutik pisisinnaallualersimammata sunniuteqarlualersimallutillu. Aalajangersakkami 


qulakkeereqataaffigineqassaaq, inuussutissarsiummik ingerlataqartut pisuni 


aalajangersimasuni inuusuttunik sunneruminartorujussuusunik atornerluinnginnissaat. 


Inuusuttut sunneruminarnerat taakkua tuniniaanissamik nittarsaassinermut 


aalajangersimasumik iluseqartunut illersorsinnaanissaat pisariaqartinneqarpoq. Aammattaaq 


aalajangersakkap malitsigissavaa, tuniniaanissamik nittarsaassineq meeqqanut inuusuttunullu 


saaffiginnittoq, aanngajaarniutinik eqqartuinermik, assinik imaluunniit innersuussutinik 


imaqaqqusaanngitsoq. Inatsisit atuuttut meeqqanut inuusuttunullu sammisumik 


tuniniaanissamik nittarsaassinermut tunngatillugu immikkuullarissunik 


maleruagassaqanngilaq. Tuniniaanissamik nittarsaassineq taakkununnga saaffiginnittoq 


taamaalilluni tuniniaanissamik nittarsaassisarneq pillugu maleruagassani nalinginnaasuni 


taamaallaat ilaavoq.  


 


Siunnersuutigineqarpoq aalajangersakkanik atuisartut pisisartullu tuniniaanermik 


siuarsaasunik iliuuseqarnerit, qularnaveeqqusiisoqarnersoq pillugu paasissutissat kiisalu 


akiliutissaasinnaasut pillugit paasissutissanik pissarsinissaanik qulakkeerisunik 


atuutsitsisoqalissasoq. Siunnersuut aamma inuussutissarsiummik ingerlataqartut peqatigiiffiit 


imaluunniit kattuffiit sorliit pisiniarfimmini nioqqutissanik imaluunniit kiffartuussissutinik 


pisinermi akikillisaavigineqarsinnaanersut paasissutissiisarnissaat pillugu aalajangersakkamik 


imaqarpoq. Taamaaliortoqarpoq kikkut akikillisaavigineqarnissamik angusaqarsinnaanersut 


sullitanut paasiuminarnerulersinniarlugu. Inatsisartut inatsisaat atuuttoq suliassaqarfinnut 


taakkununnga tunngasunik aalajangersakkanik imaqanngilaq, taamaalillunilu 


atuutsitsilernermi suliassaqarfiit taakkua pillugit atuisartut pisisartullu 


eqqumaarinninnerulernissaannut periarfissiisoqassaaq.  


 


2.4 Sioqqutsisumik nalunaaruteqartarneq 


Siunnersuutigineqarpoq aalajangersakkamik inuussutissarsiummik ingerlataqartut 


tuniniaanissamik nittarsaassinissamik eqqarsaatigisaminnik Atuisartoqarnermut 


Unammilleqatigiinnermullu Aqutsisoqarfimmi nalilersuisitsisinnaalernissaannik 


periarfissiisumik atuutsitsisoqalissasoq.  

Siunnersuummut atatillugu siunnersuutigineqarpoq inuussutissarsiummik ingerlataqartut 


Atuisartoqarnermut Unammilleqatigiinnermullu Aqutsisoqarfik tuniniaanissamik 


nittarsaassinissamik eqqarsaatigisaminnik inatsisinut naapertuunnersoq pillugu 


oqaaseqaateqaqqullugu qinnuigisinnaanissaanut periarfissiisumik atuutsitsisoqalissasoq. 


Atuisartunut pisisartunullu siunnersuisooqatigiit allattoqarfiannit misilittakkat takutippaat, 


tuniniaanissamut nittarsaassisarneq pillugu maleruagassat taakkualu nassuiarneqartarnerat 


pillugu inuussutissarsiummik ingerlataqartut arlallit paasiuminaatsitsisartut. Sioqqutsisumik 


nalunaaruteqarnissamut periarfissaqarneq, tuniniaanissamik nittarsaassinissaq 


eqqarsaatigineqartoq maleruagassanut atuuttunut naapertuunnersoq, inuussutissarsiummik 


ingerlataqartunut paasinarsisitsisussatut atorsinnaassaaq. Inatsisartut inatsisaat atuuttoq 


periarfissanik assingusunik imaqanngilaq aammalu aalajangersagaq taamaalilluni 


inuussutissarsiummik ingerlataqartunut nutaamik periarfissaqartitsilissaaq.  


 


2.5 Inuussutissarsiummik ingerlataqartut atuisartunit pisisartunit 


naammagittaalliuutigineqarnerinik suliaqartarneq 


Siunnersuutigineqarpoq aalajangersakkanik nutaanik arlalinnik, atuisartunut pisisartunullu 


taamatullu inuussutissarsiummik ingerlataqartunut atuisartut pisisartullu 


naammagittaalliuutaannut sulianut atatillugu annertunerusunik periarfissaqartitsilersunik 


atuutsitsisoqalissasoq.  


 


Siunnersuutigineqarpoq atuisartuni pisisartuni naammagittaalliuutinik suliani aalajangiinerit 


Atuisartoqarnermut Unammilleqatigiinnermullu Aqutsisoqarfimmi aqutsisoqarfimmut 


pisortamit isumagineqartassasut. Siusinnerusukkut suliat aalajangiiffigineqarnissamut 


piareeqqareersut Atuisartunut Pisisartunullu maalaaruteqartarfittut ataatsimiititaliap 


ataatsimiinnissaanut tullermut utaqqisariaqartarput. Allannguuteqartitsinerup malitsigisaanik 


naatsorsuutigineqarpoq suliassanik suliarinnittarnermut piffissaq atorneqartoq suliani 


amerlanerni sivikinnerulissasoq, pissutigalugu aalajangiineq aalajangiinissamut missingiut 


piareerpat pisinnaalissammat.  


 


Siunnersuummut atatillugu inuussutissarsiummik ingerlataqartoq  aalajangiinermut 


pituttorsimanissamik kissaateqarani Atuisartoqarnermut Unammilleqatigiinnermullu 


Aqutsisoqarfimmut nalunaarnissaminut periarfissaqalissaaq, tamatumalu malitsigisaanik 


Atuisartoqarnermut Unammilleqatigiinnermullu Aqutsisoqarfimmit aalajangiineq 


eqqartuussivimmi pinngitsaaliissummik naammassineqarsinnaassanngilaq. Taamatut 


nalunaaruteqareernerup kingorna atuisartoq pisisartorlu suliamik ingerlatitseqqinnissamik 


kissaateqaruni, atuisartoq pisisartorlu inuussutissarsiummik ingerlataqartumut tunngatillugu 


innuttaasutut eqqartuussivimmut suliakkiissaaq. Taamaattoqarpat inuussutissarsiummik 


ingerlataqartoq aalajangiinermut pituttorsimanissamik kissaateqarani 

nalunaaruteqarsimanngippat, aalajangiineq pinngitsaaliissummik 


naammassineqarsinnaassaaq.  


 


Inatsisartut inatsisaanni atuuttumi atuisartut pisisartullu naammagittaalliuutaasa Atuisartunut 


Pisisartunullu maalaaruteqartarfittut ataatsimiititaliamit suliarineqartarnissaat kiisalu suliassat 


suliarineqarnerannut atatillugu aalajangersakkat sorliit atuunnersut maleruagassiivigineqarput. 


Siunnersuutip malitsigisaanik naammagittaalliuuteqarnermut suliassat suliarineqarnerannut 


atatillugu atuisartunut pisisartunullu taamatullu inuussutissarsiummik ingerlataqartunut 


nutaanik arlalinnik periarfissaqalissaaq, ilanngullugu aalajangiinerit pinngitsaaliissummik 


naammassineqarsinnaanerat kiisalu inuussutissarsiummik ingerlataqartut aalajangiinermut 


pituttorsimanissamut kissaateqaratik nalunaaruteqarsinnaanerat.  


 


2.6 Tamanut ammasumik saqqummiisarneq 


Siunnersuutigineqarpoq aalajangersakkamik Atuisartoqarnermut Unammilleqatigiinnermullu 


Aqutsisoqarfiup inuussutissarsiummik ingerlataqartut atuisartunit pisisartunillu 


naammagittaalliuutini suliani aalajangiinermik malinninngitsut atiinik tamanut ammasumik 


saqqummiisinnaaneranut periarfissiisumik atuutsitsisoqalissasoq.  


 


Siunnersuummut atatillugu Atuisartoqarnermut Unammilleqatigiinnermullu Aqutsisoqarfik 


inuussutissarsiummik ingerlataqartunut atuisartunit pisisartunillu naammagittaalliuutini 


suliani aalajangiinernik malinnikkumanngitsunut allattuiffimmik tamanut ammasumik 


saqqummiisinnaanissamut periarfissaq. Tamanna inuussutissarsiummik ingerlataqartut sorliit 


Atuisartoqarnermut Unammilleqatigiinnermullu Aqutsisoqarfimmit aalajangiinermik 


malinnikkumannginnersut pillugu atuisartut pisisartullu paasisaqarnissaannut 


periarfissaqartitsilissaaq taamaalillunilu taakkua atorniarnagit aalajangernissamut 


periarfissaqartitsilissalluni. Inuussutissarsiummik ingerlataqartoq tamatuma kingorna 


aalajangiinermik naammassinnippat, inuussutissarsiummik ingerlataqartoq allattuiffimmit 


peerneqassaaq. Inuussutissarsiummik ingerlataqartoq aamma allattuiffimmi 


ilanngunneqareernermi kingorna sivisunerpaamik ukioq ataaseq tikillugu 


allattuiffimmiissinnaassaaq.  


 


Inatsisartut inatsisaat atuuttoq inuussutissarsiummik ingerlataqartut Atuisartunut 


Pisisartunullu maalaaruteqartarfittut ataatsimiititaliamit aalajangiinernik 


malinnikkumanngitsut atiinik tamanut ammasumik saqqummiisinnaanissamut 


periarfissiinngilaq. Tamanna tunngavigalugu inuussutissarsiummik ingerlataqartut sorliit 


aalajangiinernik malinninnginnersut pillugu atuisartut pisisartullu paasisaqarnissaannut 


allannguuteqartitsineq pitsaanerusumik periarfissaqartitsilissaaq.  


 


3. Aningaasaqarnikkut allaffissiornikkullu pisortanut sunniutaasussat  

3.1 Pisortanut aningaasaqarnikkut sunniutit. 


Atuisartunut pisisartunullu siunnersuisartoqatigiit, tuniniaasarneq, nalunaaqutsersuisarneq, 


akit aamma atuisartunut pisisartunullu maalaaruteqartarfittut ataatsimiititaliat pillugit 


Inatsisartut inatsisaat nr. 10, 13. november 1986-imeersup atorunnaarsinneranut atatillugu 


Atuisartunut Siunnersuisartoqatigiit, Najukkani Atuisartunut Ataatsimiititaliat, kiisalu 


Atuisartunut Pisisartunullu Maalaaruteqartarfittut Ataatsimiititaliat atorunnaarsinneqarput. 


Taamaattorli Atuisartunit Maalaaruteqarnermut Ataatsimiititaliaq allatut ilusilikkatut 


ingerlateqqinneqassaaq. 


 


Inatsisartut inatsisaannut atuuttumut atatillugu kommunit Najukkani Atuisartunut Ataatsimii-


titalianut aningaasatigut akisussaaffik tigummisimavaat. Tamatuma malitsigisaanik Najukkani 


Atuisartunut Ataatsimiititalianik isumaginninnernut aningaasat kommunit pineqartut missi-


ngersuusiaanni ilaasimapput. Kommunit Najukkani Atuisartunut Ataatsimiititalianik 


maannakkut imaluunniit allanngortitatut iluseqartillugit ingerlateqqinnissaat 


kissaatiginngippatigit Inatsisartut inatsisaata atuuttup atorunnaarsinnerata kingornatigut ani-


ngaasaliissutit taakku atorunnaassapput. 


 


Atuisartunut Siunnersuisartoqatigiit aamma Atuisartunut Pisisartunullu Maalaaruteqartarfittut 


Ataatsimiititaliaq aningaasanut inatsimmi immikkut inissisimaffeqarsimanngillat, 


paarlattuanilli Siunnersuisoqatigiinnut Aalajangiisartunullu Aqutsisoqarfimmut 


aningaasaliissutaasumut ilaasimapput. Maannakkut Atuisartunut Siunnersuisooqatigiinnut 


aamma Atuisartunut Pisisartunullu Maalaaruteqartarfittut Ataatsimiititaliamut 


aningaasaliissutaasut Atuisartoqarnermut Unammilleqatigiinnermullu Aqutsisoqarfimmut 


nuunneqarnissaat naatsorsuutigineqarput. 


 


Annertusisatut nakkutilliinissanik suliassat kiisalu oqaatsinik atuineq pillugu siunnersuummi 


§ 8-kkut nakkutilliisarnerup eqqunneqarnera tunngavigalugit Atuisartoqarnermut 


Unammilleqatigiinnermullu Aqutsisoqarfimmut, ukioq 1-ip aamma 2-ip akornanni 


tamakkiisumik sulisussanut naapertuuttumik, immikkut aningaasanik ilasisoqassasoq 


naatsorsuutigineqarpoq. 


 


3.2 Pisortanut allaffissornikkut sunniutit. 


Inatsisartut inatsisaata atuuttup atorunnaarsinneranut, taamaalillunilu Atuisartunut 


Siunnersuisartoqatigiit, Najukkani Atuisartunut Ataatsimiititaliat, kiisalu Atuisartunut 


Pisisartunullu Maalaaruteqartarfittut Ataatsimiititaliat atorunnaarsinneqarnerinut atatillugu 


Atuisartunut Siunnersuisartoqatigiit allattoqarfiat atorunnaarsinneqassaaq. 


 


Qulaani atorunnaarsitsinermut atatillugu Atuisartunut Siunnersuisartoqatigiit allattoqarfiani 


sulisuusut Atuisartoqarnermut Unammilleqatigiinnermullu Aqutsisoqarfimmut 

nuunneqassapput. Tamatuma malitsigisaanik atorunnaarsitsinermut, soorlulusooq 


Atuisartoqarnermut Unammilleqatigiinnermullu Aqutsisoqarfimmik pilersitsinermut 


atatillugu aaqqissuussinikkut allannguuteqartoqassaaq. 


 


Imm. 3.1-imi taaneqartutut nakkutilliinissamik suliassat annertusisat aningaasatigut 


isumalluutinik soorlulusooq sulisuusutigut isumalluutinik annertusisamik 


pisariaqartitsinermik nassataqarnissaat naatsorsuutigineqarput. Tamanna tunngavigalugu 


sulisuusut amerlassusaat ukioq tamaat piffissaq tamaat sulisunik ataatsimiit marlunnut 


annertusineqassasut naatsorsuutigineqarpoq. 


 


4. Aningaasaqarnikkut allaffissornikkullu inuussutissarsiortunut sunniutaasussat 


Siunnersuut inuussutissarsiortunut aningaasartuuteqarnerulernissamik sunniuteqassasoq 


nalilerneqarpoq, ussassaaruteqartarnermut tunngatillugu maannakkut aalajangersagaasunik 


sukannernerulersitsisoqarlunilu alliliisoqarneranik siunnersuutip nassataqarnera pissutigalugu. 


 


Oqaatsit atorneqarneri pillugit siunnersuummi § 8 inuussutissarsiortut ilaannut annertusisanik 


aningaasartuuteqarnernik nassataqartitsissasoq nalilerneqarpoq. Inini tamanit 


orninneqarsinnaasuni ussassaarineq, allagartalersuineq aamma tuniniaanissamik 


nittarsaassisarneq kalaallisut pissasoq, kiisalu tamanna oqaatsimit allamit ilalerneqarsinnaasoq 


aalajangersakkami aalajangerneqarpoq. 


 


Tuniniaanissamik nittarsaassinermut atatillugu inuussutissarsiummik ingerlassaqartut arlaallit 


ullumikkut kalaallisut soorlulusooq qallunaatut oqaatsit atugarivaat, taakkulu tamatuma 


nassatarisaanik aalajangersakkap eqqunneqarneratigut annertuumik 


sunniuteqarfeqassanngillat. Inuussutissarsiummilli ingerlataqartut arlallit taamaallaat 


qallunaatut tuniniaanissamik nittarsaassisarput, tamannalu aalajangersakkap eqqunneqarnerata 


kingornatigut aallaaviatut pisinnaassanngilaq. Tamatuma malitsigisaanik 


inuussutissarsiummik ingerlassaqartunut taakkununnga tuniniaanissamut 


nittarsaassinerminnik nutserisitsisariaqartassapput. Suliffeqarfiup iluani ussassaarutaasumik 


inuussutissarsiummik ingerlassaqartoq periarfissaqanngikkuni avataanit nutserisartut 


atortariaqassavai, tamannalu annertusisanik aningaasartuutinik nassataqartitsissaaq. 


 


Siunnersuummi § 8-mi aningaasaqarnikkut aningaasartuutit annertussusaat ullumikkut 


ussassaaruteqartarnermini inuussutissarsiummik ingerlassaqartoq kalaallit oqaasiinik 


atugaqartarneranut, kiisalu ussassaarutitut isumaliutaasup qanoq nutserneqarnissaata 


pissaneranut attuumassuteqassaaq. Soorunalumi aamma inuussutissarsiummik 


ingerlassaqartup qanoq akulikitsigisumik ussassaariniuteqartarneranik aningaasartuutaasut 


aalajangerneqassapput. 

Taamaattoq peqatigisaanik naliliisoqarpoq oqaatsinut piumasaqaat pissusiviusuni 


kaaviiaartitaqarnerulersitsisinnaassasoq, tassami atuisartut pisisartullu arlaqartut 


kalaallisuinnaq oqaaseqartut taamaalillutillu inuussutissarsiornermik ingerlataqartut sunik 


niueruteqarnersut, tamatuminnga paasissutissiivigineqassamata taamaalillutillu nioqqutissanik 


sullississutinillu taakkuninnga ujartuinissamut periarfissaqalerlutik. 


Siunnersuut inuussutissarsiortunut annikitsumik allaffissornikkut sunniuteqassasoq 


naliliisoqarpoq. Siunnersuummi § 6-imut atatillugu atuisartut pisisartullu 


inuussutissarsiummik ingerlataqartunit saaffigeqqunnginnissamut periarfissaqarput. 


Aalajangersakkap oqaasertai naapertorlugit aamma atuisartut pisisartullu pisariitsumik 


akeqanngitsumillu taamaattunik saaffigineqannginnissaq piumasarisinnaagaat kiisalu 


atuisartut pisisartullu akuersisimanerminnik utertitsisinnaanermut periarfissaqartut 


piumasaqaataavoq. Aalajangersakkap taassuma atuutsinneqalernerata malitsigisaanik 


suliffeqarfiit piumaffiginninnerit saaffigeqqusinnginnerillu § 6-imi aalajangersarneqartut 


allaffissornikkut aqutsivigissavaat. Naliliisoqarpoq tamatuminnga allaffissornikkut aqutsineq 


suliffeqarfiit ilaannut, paasissutissat taakkua assaannarmik suliarineqassappata, piffissamik 


atuinerulernermik malitseqarsinnaasoq.  


  


5. Avatangiisinut, pinngortitamut innuttaasullu peqqissusaannut sunniutaasussat  


Siunnersuut avatangiisinut, pinngortitamut imaluunniit innuttaasut peqqissusaannut 


sunniuteqassanngilaq.  


 


6. Innuttaasunut sunniutaasussat   


Atuisartunik illersuinermik annertusaanissamik siunertaqartunik siunnersuut 


aalajangersakkanik nutaanik arlalinnik nassataqarpoq. Ilaatigut tamanna meeqqanut 


inuusuttunullu sammiveqartillugu ussassaarisarneq pillugu immikkut ittumik 


aalajangersakkap eqqunneqarneranut tunngavoq. 


 


Siunnersuummut atatillugu aalajangersakkanik atuisartut pisisartullu tuniniaanermik 


siuarsaasunik iliuuseqarnerit, qularnaveeqqusiisoqarnersoq pillugu paasissutissat kiisalu 


akiliutissaasinnaasut pillugit paasissutissanik pissarsinissaanik qulakkeerisunik 


atuutsitsisoqalissaaq. Siunnersuut aamma inuussutissarsiummik ingerlataqartut peqatigiiffiit 


imaluunniit kattuffiit sorliit pisiniarfimmini nioqqutissanik imaluunniit kiffartuussissutinik 


pisinermi akikillisaavigineqarsinnaanersut paasissutissiisarnissaat pillugu aalajangersakkamik 


imaqarpoq. Taamaaliortoqarpoq kikkut akikillisaavigineqarnissamik angusaqarsinnaanersut 


sullitanut paasiuminarnerulersinniarlugu. Inatsisartut inatsisaat atuuttoq suliassaqarfinnut 


taakkununnga tunngasunik aalajangersakkanik imaqanngilaq, taamaalillunilu 


atuutsitsilernermi suliassaqarfiit taakkua pillugit atuisartut pisisartullu 


eqqummaarinninnerulernissaannut periarfissiisoqassaaq. 

Siunnersuummi aamma tunisassianik sullississutinillu ussassaarinermut, allagartalersuinermut 


aamma tuniniaanissamik nittarsaassinermut atatillugu kalaallisut oqaatsit atorneqarnissaat 


nalinginnaasumik pisussaaffeqarneq atuutilersinneqarpoq. Oqaatsinut tunngatillugu 


siunnersuummi aalajangersakkat sinnerinut aalajangersagaq attaveqarfeqarpoq, 


siunnersuummilu ilaasunik nioqqutissanut sullississutinullu tunngatillugu innuttaasut 


nalinginnarmik naammattumik paasinartumillu ilisimatinneqarnissaannik isumannaarissalluni. 


 


Inuussutissarsiummik ingerlassaqartumut atuisartunit maalaarutaasut suliarinerannut 


atatillugu agguaqatigiissillugu suliamik isumaginninnermut piffissap atorneqartup 


annikillinissaa naatsorsuutigineqarpoq. Tamanna pissaaq aalajangiussisoqartinnagu 


Atuisartunut Pisisartunullu Maalaaruteqartarfittut Ataatsimiititaliami ataatsimiinnissap 


utaqqineqassannginnerata nassataraa, siunnersuutikkut aalajangiinissamut allaqqaakkamik 


peqalertillugu aalajangiussisoqarsinnaanera nassatarimmagu. Suliap pineqartup innuttaasut 


piaarnerusumik paasisaqarfiginissaannik sulianik isumaginninnermik piffissap sivikinnerusup 


nassatarissavaa. 


 


7. Sunniutaasussat annertuut allat  


Siunnersuut Naalagaaffeqatigiinnermi pissutsinut sunniissanngilaq aammalu 


namminersornermik annertunerulersitseqataassanani. 


   


8. Oqartussaasunik kattuffinnillu tusarniaaneq  


Naalakkersuisut Siulittaasuata Naalakkersuisoqarfia 


Aningaasaqarnermut Nunamullu Namminermut Naalakkersuisoqarfik  


Aalisarnermut, Piniarnermut Nunalerinermullu Naalakkersuisoqarfik 


Ilaqutariinnermut Inatsisinillu Atuutsitsinermut Naalakkersuisoqarfik 


Ilinniartitaanermut, Ilageeqarnermut, Kultureqarnermut Naligiissitaanermullu 


Naalakkersuisoqarfik 


Ineqarnermut Naalakkersuisoqarfik 


Kalaallit Nunaanni Politimesteri  


Nunatsinni Advokatit 


Inatsiseqarnermut ministereqarfik 


Kalaallit Nunaannit Kommunit Kattuffiat (KANUKOKA) 


Kalaallit Nunaanni Sulisitsisut Peqatigiiffiat (GA)  


Atuisartunut Siunnersuisoqatigiit  


Nuummi Niuertut peqatigiiffiat  


 


Siunnersuut piffissami tassani Namminersorlutik Oqartussat tusarniaanermut nittartagaanni 


tamanut ammasumik tusarniaassutigineqarpoq. 


Tusarniaanermut akissuteqaatit makkunanngaaneersut tiguneqarput:  

Aalisarnermut, Piniarnermut Nunalerinermullu Naalakkersuisoqarfik, Ilaqutariinnermut 


Inatsisinillu Atuutsitsinermut Naalakkersuisoqarfik, Ilinniartitaanermut, Ilageeqarnermut, 


Kultureqarnermut Naligiissitaanermullu Naalakkersuisoqarfik, Aalisarnermut, Piniarnermut 


Nunalerinermullu NaalakkersuisoqarfikKalaallit Nunaanni Sulisitsisut Peqatigiiffiat (GA), 


Nuuk Imeq, Nunatsinni Advokatit, Kommuneqarfik Sermersooq aamma Atuisartunut 


Siunnersuisoqatigiit. 


 


Tulliuttuni tusarniaanermut akissuteqaatit aamma allannguutissatut siunnersuutit 


tusarniaanerup nalaani tiguneqartut sammineqarput. Oqaatigineqassaaq tusarniaanermut 


akissuteqaatit uingasumik allassimasut, pingaaruteqarnerinik nalilersuineq tunngavigalugu 


pingaarnertigut taamaallaat issuarneqarmata. 


 


Ilaqutariinnermut Inatsisinillu Atuutsitsinermut Naalakkersuisoqarfik siunnersuutip 


imarisaanut oqaaseqaatissaqanngilaq, kisianni nittarsaassisarnermut meeqqanut 


inuusuttunullu sammititanut sukaterinissanut siunnersuutigineqartunut isumaqataalluni. 


 


Ilinniartitaanermut, Ilageeqarnermut, Kultureqarnermut Naligiissitaanermullu 


Naalakkersuisoqarfiup oqaatigaa § 7, imm. 2-imi allassimasoq ilitsersuineq oqaatsit 


ilitsersorneqartumik paasineqarsinnaasut atorlugit pisassasoq, toqqaannartumik 


pineqaatissiivigineqanngitsoq. Aammalu tikkuarlugu siunnersuummi § 8-mut nassuiaatini 


Namminersornermut inatsimmi oqaatsit pillugit taaguusersuutit 


aallaavigineqartariaqaraluartut. 


 


Siunnersuummi § 7 toqqaannartumik pineqaatissiivigineqanngilaq, pissutigalugu atuisartoq 


pisisartorlu qanoq ilitsersorneqarnissamik pisariaqartitsinersoq annertuumik ataasiakkaanut 


tunngasussaammat. Taamaattumik ilitsersuineq naammassimanersoq sioqqutsitsumik 


misissuinneqarsinnaasussaanngilaq. Atuisartup pisisartullu naammattumik 


ilitsersorneqarsimanani isumaqartup, paarlattuanik aalajangersagaq 


naammagittaalliuuteqarnermut atatillugu atorsinnaassavaa, pisut malillugit 


ilitsersorneqannginneq amigaataasussaammat, taamaalilluni atuisartup pisisartullu 


ilitsersorneqannginneq tunngavigalugu amigaateqarnermi piginnaatitaaffiit atorsinnaallugit. 


 


Namminersorneq pillugu inatsimmi aalajangersarneqarpoq kalaallisut oqaatsit tassaasut 


pisortatigoortumik oqaatsit atorneqartussat. Taanna paasineqassaaq Kalaallit Nunaanni 


pisortanit attaveqaqateqarnermi kalaallisut oqaatsit atorneqassasut. Siunnersuummi pisortani 


pissutsit maleruagassiuiffigineqanngillat aammalu nassuiaatini oqaatsit pingaarnerit 


atorneqarneranni, Kalaallit Nunaanni kalaallisut oqaatsit atorneqarnerpaajunerat 


nalinginnaasumik nassuerutigalugu atorneqarlutik. Taamaalilluni oqariaatsit marluk taakkua 


assigiinngillat, taamaattoq nassuiaatini kalaallisut oqaatsit pisortatigoortumik atorneqarnerat 

atorneqarnerpaajunerallu, tassalu pingaarnertut oqaatsitut atorneqarnerisa 


erseqqissarnissaanut, nassuiaatini pisariaqartinneqarpoq. 


 


Aningaasaqarnermut Nunamullu Namminermut Naalakkersuisoqarfiup (ANNN) 


aningaasaliissuteqarnerunissaq pisariaqartoq erseqqinnerusumik erseqqissarneqassasoq 


kissaatigaa. 


 


Nassuiaatit erseqqissarneqarput. 


 


Siunnersuummi § 11, imm. 2 aamma § 23 immikkut pineqaatissiivigineqanngitsut 


unioqqutinneqassagaluarpata kinguneqartitsissutaasussat suussanersut ANNN-ip 


paasissutissiissutigineqarnissaa kissaatigaa. 


 


Inuussutissarsiortoq siunnersuummi § 11, imm. 2-mut akerliusumik nalunaaqutsersuummik 


tunniussiumanngissagaluarpat, atuisartoq pisisartorlu naammagittaalliuuteqarsinnaassaaq 


kiisalu piumasaqaat eqqartuussivikkoortumik malersorsinnaassallugu. § 23-imik 


unioqqutitsinerup malitsigisaanik pineqartoq nalinginnaasumik taarsiissuteqarnissamut 


akisussaatinneqarsinnaassaaq. § 23 aalajangersakkanut pineqaatissiiviusinnaasunut 


allattorsimaffimmut ilanngunneqarpoq. 


Siunnersuummi § 17, imm. 2 aamma § 20, imm. 2 ”Naalakkersuisut aalajangersinnaavaat” 


allanngortittariaqaraluartoq imatut ”Naalakkersuisut maleruagassanik 


aalajangersaasinnaapput” Aalisarnermut, Piniarnermut Nunalerinermullu 


Naalakkersuisoqarfiup tikkuarpaa.  


Siunnersuut iluarsineqarpoq. 


Aalisarnermut, Piniarnermut Nunalerinermullu Naalakkersuisoqarfik aamma allappoq 


aalajangiinerit siunnersuummi § 36 naapertorlugu tamanut saqqummiunneqarsinnaasut 


kinaassuseq takuneqarsinnaatinnagu pisariaqaraluartut. 


Tamanna ullumikkut suleriaasioreerpoq, aalajangiinerit ullumikkut tamanut ammasumik 


saqqummersinneqartut kinaassuseq takuneqarsinnaatinnagu pisarlutik. Siunnersuummi 


erseqqissarneqarpoq tamanut ammasumik saqqummersitsineq kinaassuseq 


takuneqarsinnaatinnagu pisassasoq. 


 


Nunatsinni Advokatit allapput siunnersuummi § 7, imm. 2-mi aalajangersakkap 


malitsigisaanik ilitsersuineq suliaqarnermi kalaallisut ingerlanneqassasoq, tamatumalu 


piviusunngortinneqarnissaa piviusorsiunngitsutut isigineqarpoq aammalu inatsisip 


suliaqarnermi pissutsinut tunngatillugu erseqqissarneqarnissaa piumasaralugu. 

Siunnersuummi § 7 inatsimmik atuuttumik ingerlatitseqqiineruvoq aammalu isumaqarani 


malitassiat, ilitsersuinerit il.il. allamiut oqaasiinit kalaallisuunngortillugit 


nutserneqartariaqartut, naak qularnanngitsumik pisuni arlalinni tamatuma 


ilitsersuisussaatitaaneq naammassitissinnaagaluaraa. Aalajangersakkami 


aalajangersarneqarpoq nioqqutissamik imaluunniit sullississummik pisinermut atatillugu 


ilitsersuisoqartassasoq. Taamaattoq taanna oqaluinnarluni naammassineqarsinnaavoq. 


 


Nunatsinni Advokatit aamma allapput, siunnersuummi § 8, imm. 4-ip atorneqarnerata 


annertussusissaa nalileruminaatsorujussuusoq.  


 


Pilersinnaasut sillimaffigisinnaajumallugit aalajangersagaq oqaaseqatigiiliorneqarpoq. 


Nassuiaatit itisiliiffigineqarput. 


 


Kalaallit Nunaanni Sulisitsisut Peqatigiiffiat (GA) allappoq siunnersuut suliniutinik arlalinnik 


inuussutissarsiornerup ineriartorneranut killiliisunik imaluunniit akimmisaartitsisunik 


imaqartoq nalilerneqartoq taakkualu nassuiaatini nalilersorneqartariaqaraluartut 


nassuiarneqartariaqaraluartullu. 


 


GA-p oqaaseqaataasa malitsigisaanik atuuffissaa erseqqissarneqarpoq, tamatuma kingorna 


naliliisoqarluni siunnersuut taamaallaat inuussutissarsiornerup ineriartornerani killiliisumik 


sunniuteqassasoq. Pingaartumik erseqqissarneqarpoq siunnersuummi § 8, imm. 1-imi tamanit 


iserfigineqarsinnaasuni tuniniaanissamik nittarsaassisarneq pineqartunut ilaasoq, aammalu 


ataatsimut isigalugu ilitsersuutit, ilitsersuinerit il.il. nutserneqartarnissaat 


pisussaaffiunngitsoq. 


 


GA immikkoortunik arlalinnik allattuivoq, taakkunani siunnersuut aalajangersimasumik 


inuussutissarsiornerup ineriartorneranut killiliisussatut naliliiffigineqarluni. 


Tikkuarneqarpoq inuussutissarsiortut arlallit tusagassiuutit naqitat atornavianngikkaat 


tamatumunngalu taarsiullugu inuit akornanni attaveqaatit aqqutigalugit 


allagarsiissuteqartassasut, tamannalu suliffissaqartitsiniarnermut sunniuteqarnerlussasoq. 


 


Siunnersuut taamatuttaaq inuit akornanni attaveqatigiinnermi tuniniaanissamik 


nittarsaassisarnermut atuutissaaq. Taamaattumik naliliisoqarpoq siunnersuutip tassunga 


sunniuteqarnera annikitsuinnaassasoq aammalu aviisini tuniniaanissamik nittarsaassisarnermit 


inuit akornanni attaveqaatini ilaalu ilanngullugit tuniniaanissamik nittarsaassisarnermut 


nikittoqarnera suliffeqarfiit nalinginnaasumik nittarsaassisarnermut periusissaannik aammalu 


allagarsiissutissap akianik aallaaveqassalluni. 


 


GA-p tikkuarpaa suliffeqarfiit ilaasa matunissaat imaluunniit immaqa internettikkut 


tuniniaanissaq siunertaralugu nunamit nuunnissaat aarlerinaateqarsinnaasoq. 


 


Siunnersuut taamatuttaaq Kalaallit Nunaanni atuisartunut pisisartunullu internettikkut 


tuniniaanernut atuuppoq, taamaattumik aarlerinaataasoq taanna annikitsuinnaasoq 


naliliisoqarluni. Peqatigisaanik allanneqarpoq niuertarfiit ussassaarutinik ilaalu ilanngullugit 


oqaatsit paasisinnaasatik atorlugit allassimasunik tigusaqaraangata atuisartut pisisartullu 


takkuttartut amerlanerulernerisa malitsigisaanik siunnersuutip kaaviiaartitat 


annertunerulersivissinnaagai. 

GA-p tikkuarpaa oqaatsinut piumasaqaatit allagarsiissutini tunisassiat pillugit paasissutissat 


annikinnerulernerannik malitseqarsinnaasut. 


 


Inuussutissarsiortut ataasiakkaat aningaasartuutit appasitsinniarnissaat siunertaralugu 


allagarsiissutini paasissutissat annertussusaannik annikillisitsissasut ilimanarpoq. Taamaattoq 


naliliisoqarpoq siunnersuut imminermini tuniniaanissamut nittarsaassinermut najoqqutassani 


paasissutissat annertussusaannik annertuumik allannguuteqartitsissanngitsoq, taakkunani 


amerlanertigut paasissutissat suut atuisartut pisisartullu ujartortarneraat aammalu 


paasissutissat pineqartut qanoq tunisaqarnerulersitsissanersut naatsorsuutigineqarnersoq 


naliliineq aallaavigineqartarmat. 


 


GA-p tikkuarpaa siunnersuut internettikkut tuniniaanermut tunngatillugu 


unammilleqatigiinnermik equtitsisoq, tamatumalu suliffissat nunamullu akileraarutinit 


aningaasat pissarsiassat ikinnerulernerat kingunerissavaa. 


 


Siunnersuut aamma nittartakkanut Kalaallit Nunaanni atuisartunut pisisartunullu taamaallaat 


saaffiginnittunut sanilliullugu internettikkut tuniniaanermut atuuppoq. 


 


Nittartagaq pisinissamik periarfissiisimappat, nittartagaq Kalaallit Nunaanni pisisartunut 


atuisartunullu siunnerfeqartinneqartoq siunnersuummi § 8-imi oqaatsinut piumasaqaammik 


aammalu § 7-imi ilitsersuinissamik piumasaqaammik naammassinnittussaassaaq. Tamatuma 


kingunerisaanik qanorluunniit pisoqaraluarpat nittartakkat oqaatsit atuisartut pisisartullu 


paasisinnaasaat atorlugit ilusilersorneqarsimasussaapput imaluunniit chat-ikkut atuisartut 


pisisartullu oqaatsit taassuma paasisinnaasai atorlugit apeqquteqarsinnaalersitsisumik 


ilitsersorneqarsinnaalersitsisumillu periarfissaqartitsisoqassalluni. Inuussutissarsiortut 


internettikkut tuniniaasartut taamaattumik sioqqutsisumik allaganngorlugit najoqqutassanik 


suliaqarsimasussaassapput, paarlattuanillu pisiniarfiit orninneqarsinnaasut ilitsersuinissamik 


piumasaqaat oqaluinnarnikkut naammassisinnaassallugu. 


 


Aningaasartuutaanerusussat siunnersuummi inuussutissarsiornermik ingerlataqartunut 


aalaakkaasumik niuertarfeqartunut sunniutigineqartussanut tunngatillugu naliliisoqanngilaq 


imminermini ima annertutigissasut taakkua imminermini unammilleqatigiinnermik 


equtitsissallutik. 


 


Peqatigisaanik eqqumaffigeqquneqarpoq atuisartoq pisisartorlu internettikkut 


pisisinnaanissaminut nittartakkami pineqartumi oqaatsit atorneqartut paasisinnaassagai.  


 


Taamaattumik Kalaallit Nunaanni atuisartunut pisisartunullu saaffiginnittumik internettikkut 


niuernissamut suliffeqarfiit najukkameersut unammillersinnaassuseqarnerannut siunnersuutip 


sunniutissai annikitsuinnaassasut isumaqartoqarpoq. Pissutigalugu 


unammillersinnaassuseqarneq atuisartut pisisartullu unammilleqatigiissutigineqartut 


amerlassusaat tunngavigalugu naliliisoqartariaqassammat. Kalaallit Nunaanni atuisartut 


pisisartullu amerlanersaat kalaallisut pingaarnertut oqaaseqartuummata pissusissamisuussaaq, 


nioqqutissat sullississutillu suunersut paasisimasatik aammalu pisariaqartillugit 


nalilersimasatik ujartussappasigit. 

Taamaattumik qanorluunniit pisoqaraluarpat suliffeqarfiit kalaallisut tuniniaanissamik 


nittarsaassisut, suliffeqarfinnit taamaaliunngitsunit amerlanerusunik pisisartunik 


tunngavissaqartussaapput.  


 


Naliliisoqarpoq atuisartut pisisartullu kalaallisut oqaatsinit oqaatsinik allaanerusunik 


paasisartut nunani allani nittartakkanik suliffeqarfinnillu allatsitsiviusartunik atuisinnaassasut, 


aammalu tamanna pisut ilaanni najukkani suliffeqarfinni tuniniaanermut sunniisinnaassasoq. 


Taamaattoq tamanna siunnersuutip toqqaannartumik sunniutigisaatut isigineqanngilaq, 


tamanna ullumikkut pisareermat. 


 


Pisumi tassani taamaattoq atuisartut pisisartullu siunnersuummi matumani maleruagassani 


illersorneqartussaanngillat 


 


GA-ip inassutigaa siunnersuummi § 7, imm. 1 pigisanut aalaakkaasunut 


tunngasuussanngitsoq. 


 


Inassuteqaat malinneqarpoq, pissutigalugu pigisanik aalaakkaasunik niuerutiginninnermi 


ilitsersuisarnissaq, assersuutigalugu majuartarfiit eqqortumik atorneqarnissaat, 


siunertaasimanngimmat. Pigisanik aalaakkaasunik pisinermut atatillugu paasissutissani, 


nalinginnaasumik obligation-inut inatsisini maleruagassat malinneqartarput, pingaartumik 


tunisisiup paasissutissiisussaatitaanera pillugu maleruagassat. 


 


GA-ip inassutigaa § 7, imm. 2 siunnersuummi peerneqassasoq. 


 


Aalajangersagaq inatsisinik atuuttunik ingerlatitseqqiineruvoq. Matuma siuliani 


allassimasutut aalajangersakkamut siunertaanngilaq inuussutissarsiortut malitassanik, 


ilitsersuinernik il.il. nutserisariaqartut. Aalajangersagaq naapertorlugu ilitsersuineq 


oqaluinnarnikkut naammassineqarsinnaavoq. Siunnersuummi § 7, imm. 2, § 7, imm. 1-imut 


aammalu siunnersuummi § 1-imi nalinginnaasumik immikkut aalajangersakkamut atavoq. 


Ilitsersuineq taamaallaat tunisassiap atorneqarnissaanut tunngasuuvoq, taamaalilluni 


atuisartoq pisisartorlu nioqqutissap imaluunniit sullississutip pineqartup pisiarinissaanik 


kissaateqarnerluni paasissutissarsisimalluni aalajangiisinnaassalluni. 


 


Taamaalilluni ilitsersuinissamut aalajangersagaq inuussutissarsiortup tunisassiap pineqartup 


atorneqarnissaanut pikkorissaanissamik pisussaaffiliinngilaq. Kisianni assersuutigalugu 


tunisassiaq atuuffissaq atuisartup pisisartullu ujartugaa atuuffigisinnaaneraa pillugu 


ilitsersuinissamut tunngalluni. Tassani ilaalluni pisariaqarpat nioqqutissaq 


aalajangersimasumik atorneqaruni navianaateqarnersoq allanneqassasoq.  


 


Taamatuttaaq siunnersuummi § 7 tamarmi, tuniniaasup paasissutissiisussaatitaanera pillugu 


obligationinut inatsisini tunngaviusunut atasuuvoq, aammalu ilitsersuinngitsoorneq 


imaluunniit atuisartup pisisartullu paasisinnaanngisaanik ilitsersuineq pisut malillugit 


amigaateqarnerani piginnaatitaaffeqartitsilersinnaalluni. 


 


GA erseqqissaavoq inuussutissarsiortut niuernermik tunngaveqartumik 


oqaaseqarsinnaatitaanermi pineqartunut ilaasut, aammalu siunnersuut annertuunik 


aningaasaqarnikkut sunniuteqassagaluarpat tamanna niuernermik tunngaveqartumik 

oqaaseqarsinnaatitaanerannik killiliisussaasoq. GA-ip peqatigisaanik tikkuarpaa 


oqaaseqarsinnaatitaanermut akuliunneq atuisartunik pisisartunillu illersuinissaq aammalu 


naapertuilluartumik unammilleqatigiinnissaq eqqarsaatigalugit akuliunnerussanngitsoq. 


 


Inuussutissarsiortut qularnanngitsumik niuernermik tunngaveqartumik 


oqaaseqarsinnaatitaanermut oqariaatsimi pineqartunut ilaavoq aammalu pisinnaatitaaffik 


taanna Tunngaviusumik inatsimmi  § 77-imi illersugaavoq. Niuernermik tunngaveqartumik 


oqaaseqarsinnaatitaanerup atuunnerani inuussutissarsiortut killissaliussat inuiaqatigiinni 


oqaaseqarnernut nalinginnaasumik atuuttut iluanni oqaaseqarnissamut pisinnaatitaapput 


kiisalu nioqqutissanut kiffartuussissutinullu ussassaarinissamut kiffaanngissuseqarlutik. 


Taamaattumik inuussutissarsiortoq nalinginnaasumik oqaatsit suut, ilutsit oqariartuutillu 


kiisalu siunnerfiusut kikkut tunisassiaminik nittarsaassiviginissai kissaatiginerlugu 


kiffaanngissuseqarluni toqqaasinnaavoq.  


 


Nalinginnaasumik akuerisaavoq niuernermik tunngaveqartumik oqaaseqarsinnaatitaanermi 


killilersuisoqarsinnaasoq (taarsiisussaannginnermik maleruagassiineq), taanna pissutsini 


kinaassusersiunngitsuni tunngavilersorneqarsimappat, soorlu atuisartunik pisisartunillu 


illersuinissaq, inuiaqatigiinni peqqissuseq kiisalu allat soqutigisat illersorneqartariaqartut.  


Savalimmiuni taamaalilluni tuniniaanissamik nittarsaassisarnermut inatsimminni assingusunik 


aalajangersagaqarput. 


 


Pingaartumik utoqqaat aamma atuisartut pisisartullu killilimmik oqaatsinik piginnaaneqartut 


neqeroorutinut aviisinik, taakkua oqaatsinik paasinartunik allassimanngikkaangata 


paasiuminaatsitsisinnaasarput. Taamaattumik inuit taakkua amerlangaatsiartut taamatuttaaq 


isertitakinnerpaajugaluarlutik neqeroorutitsialaat arajutsisinnaassavaat. Taamaattumik 


siunnersuummi pingaarnertut siunertaavoq Kalaallit Nunaanni atuisartut pisisartullu taakkua 


tuniniaanissamik nittarsaassinermik paasisaqarsinnaanissamut periarfissaqarnissaasa 


qulakkeerneqarnissaa, pingaartumik inuit taakkua neqeroorutinik assigiinngitsunik 


paasisaqarsinnaanissaat sanilliussisinnaanissaallu siunertaralugu. 


 


Naliliisoqarpoq Inatsisartut ataatsimut isigalugu, tamanna kinaassusersiunngitsumik 


mianerisassaqarneq tunngavigalugu aammalu suliassaqarfimmi nalinginnaasumik 


isummersornermut aamma politikkeqarnermut naapertuuttumik pisimappat, maleruagassanik 


niuernermik tunngaveqartumik oqaaseqarsinnaatitaanermik killiliisunik 


aalajangersaanissamut periarfissaqarput. Siunnersuummi § 8, imm. 1 


ilaatinneqartussaanngitsutut allassimasut aamma atuuffissaanut erseqqissaanerit ilanngullugit 


nalilerneqarpoq, maleruagassiinerup niuernermik tunngaveqartumik 


oqaaseqarsinnaatitaanermi, taarsiinertaqanngitsumik maleruagassiinertut 


maleruagassiiviusinnaasup iluaniittoq. 


 


Oqaaseqaatit nassuiaatini erseqqissaanissamut pissutissaqalersitsipput.  


 


§ 8 annertunerusumik erseqqissarneqassasoq GA-mit kissaatigineqarpoq, ilanngullugu 


taamatuttaaq aalajangersagaq ilitsiviit sinaannut, pisiat allagartaannut, tuniniaanermut 


nassuiaatinut ilaalu ilanngullugit tunngassuteqarnersoq. Tamanna ulluinnarni atugassanik 


pisiniarfiit paasissutissiinerat malillugu annertoorujussuarnik aningaasartuuteqarnermik, 

atuisartunut pisisartunullu iluaqutaanngitsumik akiusunut ilanngunneqartussanik 


malitseqarsinnaammat. 


 


Nassuiaatini erseqqissarneqarpoq aalajangersagaq inini tamanut ammasuni 


nittarsaassisarnermut kiisalu naqitanut tunngasuussoq, taamaalilluni atuisartoq pisisartorlu 


nioqqutissaq imaluunniit sullississut soqutiginaateqarnersoq nalilersinnaajumallugu 


inuussutissarsiortumut ornigulluni piffissamik atuisariaqarani. 


 


Taamaalilluni erseqqissarneqarpoq aalajangersagaq inuussutissarsiortup inini atugaani 


nittarsaassisarnermut tunngassuteqanngitsoq. Tamatumunnga pissutaavoq atuisartoq 


pisisartorlu pisumi tassani inuussutissarsiortumut ornigulluni takusaanissaminik 


nammineerluni toqqaareersimasarmat. Tamatumunnga taarsiullugu ilitsersuussisarneq kiisalu 


akilersuisarneq ilaalu ilanngullugit pillugit maleruagassat nalinginnaasut atuupput. 


 


GA-p taamatuttaaq siunnersuummi § 8, imm. 4 erseqqissarneqassasoq kissaatigaa. 


 


Matuma siuliani allassimasutut pisut pilersinnaasut sillimaffiginiarlugit aalajangersagaq 


atituumik oqaaseqatigiiliorneqarpoq. Inuussutissarsiummik ingerlatsisoq nammineerluni 


aallaqqaammut naliliissaaq ilaatitsinnginnissaq atuunnersoq. 


 


GA allappoq suliffeqarfiit namminersortut arlaqartut ussassaarineq allagarsiissuteqarnerlu 


tamarmi kalaallisut ingerlanneqassasoq pillugu piumasaqaammik 


naammassinnissinnaassanngitsut. Tamanna taakkua matunerannik imaluunniit 


suliffeqarfimminnik nuutsitsinerannik kinguneqassasoq naliliisoqarpoq. Allat 


allagarsiinerminnik annikillisitsissapput aammalu aviisinik atuinatik attaveqaatinik 


elektroniskiusunik atuilissallutik. Inassutigineqarpoq aningaasaqarnikkut sunniutaasussat 


nassuiaatini allassimassasut. 


 


GA-p oqaaseqaatai nassuiaatini ilanngunneqarput. Allassimasutut naliliisoqarpoq siunnersuut 


maannakkut oqaaseqatigiiliorneqarnermini aningaasaqarnikkut 


naammassineqarsinnaanngitsunik sunniuteqassanngitsoq aammalu tuniniaanissamik 


nittarsaassinerup atuisartunngorsinnaasunut pisisartunngorsinnaasunullu amerlanerusunut 


annguttalernerata taamaalillunilu piumanninnerup annertunerulernerata malitsigisaanik, 


siunnersuut suliffeqarfiit ilaasa kaaviiaartitaanik annertusititsisinnaassasoq.  


 


GA-p inassutigaa §§ 11 aamma 12 siunnersuummi peerneqassasut. 


 


Naliliisoqarpoq atuisartut pisisartullu ilaatigooriarlutik §§ 11-imi aamma 12-imi ilaasunik 


paasiuminaatsitsisinnaasartut, tamatumalu malitsigisaanik tassunga atatillugu atuisartut 


pisisartullu illersorneqassasut siunnersuutiginarpoq. 


 


Aalajangersakkat marluusut maannakkut inatsimmit ingerlatitseqqiinerupput. 


 


Allagartat, meqqit akikillisaatillu arlaat nalinginnaasumik atorneqarnerat akiusut ilusaasa 


paasiuminaatsunngornerannik malitseqassasoq naliliisoqarpoq, tamatumalu atuisartunut 


pisisartunullu allanullu inuussutissarsiornermik ingerlataqartunut nioqqutissap akiviisa 


paasiuminaallisittussaavaat. 

Neqeroorut nalinginnaasumik tamanut atuuttariaqarpoq aammalu allatsitsivissani allagartamik 


qiortaasimanissap eqqaamanissaa taassumalu nassarnissaa apeqqutaasariaqarani 


 


Pisinissamik piumasaqaatitalimmik eqquiniaatitsinernut inerteqquteqarnermut 


tunngavilersuutaavoq, inuit sunneruminartut atueriaasiisa eqqugassamik eqquinissamit 


periarfissaqarpallaanngitsumit sunnersimaneqartariaqannginnerat. 


 


Taamaattumik inassuteqaat malinneqanngilaq, kisianni aalajangersakkamut nassuiaatit 


itisilerneqarnerannik malitseqarluni.  


 


GA allappoq qularnaveeqqusiissutit oqaatsit pingasut atorlugit tunniunneqartarnissaat 


ajornartorsiutaasoq aammalu inassutigalugu oqaatsinut piumasaqaat peerneqassasoq 


imaluunniit ”pisinnaasumut” allanngortinneqassasoq.  


 


Inuussutissarsiortoq qularnaveeqqusiisoqassasoq ussassaaruteqarpat pisumi tassani 


aalajangersagaq taamaallaat tassunga tunngasuuvoq. Atuisartup pisisartup oqaatsit arlaat 


qularnaveeqqusiissutip tunniunneqarnerani atorneqartussatut kissaatigisani toqqassavaa. 


Taamaalilluni piumasaqaataanngilaq qularnaveeqqusiissut oqaatsit pingasut atorlugit 


tunniunneqassasoq, kisianni oqaatsit arlaat ataaseq kisimi pineqarluni. Atuisartut pisisartullu 


qularnaveeqqusiissummik allaganngorlugu pissarsisinnaanissaanut siunertaavoq, ullumikkut 


nalunaaruteqarneq amerlanertigut qularnaveeqqusiisoqartoq pillugu paasissutissiinermik 


imaqartarmat. Taamaalillutik atuisartut pisisartullu amerlanertigut qularnaveeqqusiissummi 


suut ilaatinneqarnersut imaluunniit qularnaveeqqusiissummut uppernarsaatit pineqartut qanoq 


sivisutigisumik atuutissanersut paasissutissanik pissarsisanngillat. Kissaatiginarpoq 


qularnaveeqqusiissutit, ilanngullugit qularnaveeqqusiissutip imarisaa, allaganngorlugu 


piumasaqaatigisinnaanissaanut atuisartut pisisartullu periarfissaqassasut.  


 


Aammattaaq oqaatigineqassaaq inuussutissarsiornermik ingerlataqartoq tunisassiortumit 


qularnaveeqqusiisoqarsimasinnaanera pillugu paasissutissiinissamut pisussaaffeqanngimmat. 


Inuussutissarsiornermik ingerlataqartup tunisassiortup qularnaveeqqusiussaanik tunisassiamik 


tuniniaanissamik nittarsaassinermi atuinissaq toqqarpagu, aalajangersagaq atuutissaaq.  


 


Taamaattumik inassuteqaat malinneqanngilaq. 


 


GA-ip inassutigaa siunnersuummi § 15, imm. 1-imi ”inuit siunnerfiusut” 


ilanngunneqassasoq. 


 


Inassuteqaat malinneqarpoq. 


 


GA-p inassuteqarpoq siunnersuummi §16 allannguuteqartinneqassasoq, taamaalilluni 


atuisartut pisisartullu aamma inuussutissarsiortut kattuffii, siunnersuummi § 16, imm. 1 


naapertorlugu maleruagassanik aalajangersaanermut atatillugu ilanngunneqassallutik 


aammalu siunnersuummi § 16, imm. 2 taamaallaat nerisassanut nioqqutissanut 


tunngasuussalluni. 

Kattuffiit tusarniaanermut maleruagassat nalinginnaasut naapertorlugit peqataatinneqartarput, 


taamaattumik siunnersuummi § 16, imm. 1 allannguuteqartinneqarnissaa 


pisariaqarsorineqanngilaq. Taamatullu nioqqutissanut allanut nerisassanit allaanerusunut 


tunngatillugu immikkut piumasaqaateqarnissamut pisariaqartitsisoqarsinnaavoq. 


Taamaattumik inassuteqaat malinneqanngilaq. 


 


GA-p aamma makkua ilanngunneqassasut inassutigaa: 


a) Atuisartoqarnermut Unammilleqatigiinnermullu aqutsisoqarfik atuisartut pisisartullu 


aamma inuussutissarsiortut kattuffiinit aallartitanik isumaqatiginninniarnerit aqqutigalugit, 


inuussutissarsiortut pitsaasumik nittarsaassinermik ileqqoqarnissamut aamma inatsimmut 


naapertuuttumik iliuuseqartarnissamik sunnerniarneqartassasut. 


 


Atuisartoqarnermut Unammilleqatigiinnermullu aqutsisoqarfiup isumaqatiginninniarnerit 


aqqutigalugit inuussutissarsiortunik inatsimmik malinninnissaannik sunniiniartarnissaanut 


tunngavissaqartoq isumaqartoqanngilaq.  


Ilitsersuutinik ilaalu ilanngullugit suliaqarnernut atatillugu kattuffiit peqataatinneqassapput.  


 


b) Atuisartoqarnermut Unammilleqatigiinnermullu aqutsisoqarfik atuisartut pisisartullu 


aamma inuussutissarsiortut kattuffiinit aallartitanik isumaqatiginninniarnerit aqqutigalugit, 


suliassaqarfinni erseqqinnerusumik taaneqartuni malittarisassanik suliaqarnertigut 


inuussutissarsiortut pissusilersortarneri sunnerniarneqartassasut. 


 


Oqaaseqaatit allannguuteqartitsinissamut pissutissaqalersitsinngillat. Atuisartoqarnermut 


Unammilleqatigiinnermullu Aqutsisoqarfiup suliassaasa ilagaat ilitsersuutinik ilaalu 


ilanngullugit suliaqarnissaq. Tassani kattuffiit attuumassuteqartut peqataatinneqassapput. 


 


c) Inassutigineqarpoq Atuisartunut Pisisartunullu maalaaruteqartarfittut ataatsimiititalia 


attatiinnarneqassasoq, pissutigalugu taanna suleriaaseq pillugu paasissutisseeqataasarmat. 


 


Oqaaseqaatit allannguuteqartitsinissamut pissutissaqalersitsinngillat. Siunnersuummi § 36 


malillugu Atuisartoqarnermut Unammilleqatigiinnermullu aqutsisoqarfik atuisartut 


pisisartullu naammagittaalliutaannut suliassani aalajangiinerit tamanut ammasumik 


saqqummersinnissaannut periarfissaqarpoq. Tamanut ammasumik saqqummersitsineq taanna 


aqqutigalugu inuussutissarsiortut aalajangiinernut paasinninnissamut periarfissaqassapput.  


 


Kalaallit Nunaanni Atuisartunut Pisisartunullu Siunnersuisartoqatigiit inassutigaat 


oqartussaasut pingasuusut Kalaallit Nunaanni Atuisartunut Pisisartunullu 


Siunnersuisartoqatigiit, Atuisartunut Pisisartunullu maalaaruteqartarfittut ataatsimiititaliaq 


kiisalu najukkami Atuisartunut Pisisartunullu ataatsimiititaliat attatiinnarneqassasut. 


 


Atuisartunut pisisartunullu suliassaqarfimmi oqartussaasoq nutaaq aalajangiisinnaatitaasoq 


tassaalissaaq Atuisartoqarnermut Unammilleqatigiinnermullu aqutsisoqarfik, 


unammilleqatigiinnermut inatsimmi nutaami inatsisitigut tunngaveqartumik 


pilersinneqartussaq.  


 


Atuisartunut pisisartunullu paasissutissiisarneq 

Atuisartunut pisisartunullu paasissutissiisarneq maannakkut atuisartunut pisisartunullu 


inatsimmi atuuttumi Kalaallit Nunaanni Atuisartunut Pisisartunullu Siunnersuisartoqatigiit 


allattoqarfianik isumagineqartoq (Siunnersuisoqatigiinnut Aalajangiisartunullu 


Aqutsisoqarfik), Atuisartoqarnermut Unammilleqatigiinnermullu aqutsisoqarfimmi nutaami 


ingerlatiinnarneqassaaq. Taamaalilluni atuisartunut pisisartunullu suliassaqarfimmi 


paasititsiniaanernik, atuisartut pisisartullu nalinginnaasumik immikkuullarissumillu 


pisinermut, maalaaruteqarnermut il.il. atatillugu pisinnaatitaaffiinik paasititsiniaanissamik 


siunertaqartut suli ingerlanneqartassapput.  


 


Allattoqarfimmi oqarasuaat sianerfigineqarsinnaasoq pilersinneqartoq, atuisartut pisisartullu 


sianerfigisinnaasaat imaluunniit allaffigisinnaasaat Atuisartoqarnermut 


Unammilleqatigiinnermullu aqutsisoqarfimmi nutaami ingerlatiinnarneqassaaq.  


 


Taamaattumik atuisartunut pisisartunullu paasissutissiisarneq Kalaallit Nunaanni Atuisartunut 


Pisisartunullu Siunnersuisartoqatigiit imaluunniit najukkani atuisartunut pisisartunullu 


ataatsimiititaliat siunnersuutip atuutilernerani atorunnaarsinneqarneranni 


ajornerulersinneqassanngilaq.  


 


Naammagittaalliuutinik suliarinnittarneq 


Atuisartut pisisartullu pisinermut, maalaaruteqarnermut il.il. tunngatillugu 


isumaqatigiinngissuteqarnermut atatillugu inuussutissarsiortut suli 


naammagittaalliuutigisinnaassavaat. Siunnersuutip atuutilernerani suliassat 


Atuisartoqarnermut Unammilleqatigiinnermullu aqutsisoqarfimmi inatsisilerituunit 


suliarineqartassapput aammalu suliassap piareersarneqareernerani 


aalajangiisoqarsinnaasassalluni. Siusinnerusukkut suliassat Kalaallit Nunaanni Atuisartunut 


Pisisartunullu Siunnersuisartoqatigiit allattoqarfianni (Siunnersuisoqatigiinnut 


Aalajangiisartunullu Aqutsisoqarfik) inatsisilerituunit piareersarneqartarput, tamatumalu 


kingorna suliassat Kalaallit Nunaanni Atuisartunut Pisisartunullu maalaaruteqartarfittut 


ataatsimiititaliap ataatsimiinnissaa aammalu aalajangiinissaa utaqqineqartussaasarpoq. 


Kalaallit Nunaanni Atuisartunut Pisisartunullu maalaaruteqartarfittut ataatsimiititaliaq 


ukiumut ataatsip missaani ataatsimiittarpoq, taamaattumik naammagittaalliuuteqartup 


ataatsimiititaliap ataatsimiinnissaa utaqqisariaqartarmagu suliassanik suliarinninnermut 


piffissaq pisariaqanngitsumik sivisusinnaasarluni.  


 


Oqaaseqaatit allat 


Aammattaaq oqaatigineqarpoq tamanna kissatigineqarpat imaluunniit pisariaqartinneqarpat 


Kalaallit Nunaanni Atuisartunut Pisisartunullu Siunnersuisartoqatigiit NGO-mi 


ingerlaannarnissat akornutissaqanngitsoq.  


 


Kommunit aamma suli najukkami atuisartunut pisisartunullu ataatsimiititalianik 


pilersitsisinnaassapput. Maannakkut kommunini atuisartunut pisisartunullu ataatsimiititaliat 


aalajangiisinnaatitaaffeqanngillat aammalu atuisartut pisisartullu 


ilitsersorneqartarsinnaanissaasa qulakkeerneqarnissaa siunertaralugu pilersinneqarsimallutik. 


Imatut ingerlanneqarpoq atuisartoq pisisartorlu kommunimi atuisartunut pisisartunullu 


ataatsimiititaliamut saaffiginnittarlutik, taannalu Kalaallit Nunaanni Atuisartunut 


Pisisartunullu Siunnersuisartoqatigiinnut tamatuma kingorna saaffiginnittarluni. 


Teknologiikkut ineriartorneq ilutigalugu amerlanerit apeqqutiminnik sukkanerusumik 

paasinninnissaq piumanerusarpaat aammalu oqarasuaat internettilu Nuummi allattoqarfimmut 


toqqaannartumik attaveqarnermut atorneqartarlutik.  


 


Kalaallit Nunaanni Atuisartunut Pisisartunullu Siunnersuisartoqatigiit, Kalaallit Nunaanni 


Atuisartunut Pisisartunullu maalaaruteqartarfittut ataatsimiititaliaq aamma kommunini 


atuisartunut pisisartunullu ataatsimiititaliat atorunnaarsinneqarnerat, taamaalillunilu 


aningaasarsiarititanut aamma ataatsimiinnernut, angalanernut il.il. aningaasartuutinut 


sipaarneqartuni ukiumut 225.000 koruuninik annertussuseqartut atorunnaartussat, 


annertunerusumik paasititsiniaanermik suliaqarnermut kiisalu naammagittaalliutinik 


suliarinninnermut atorneqartassasut missiliuilluni naliliisoqarpoq. Taamaattumik ataatsimut 


katillugu siunnersuut atuisartunut pisisartunullu iluaqutaassasoq naliliisoqarpoq.  


 


Taamaattumik tusarniaanermut akissuteqaat siunnersuummi allannguuteqartitsinissanut 


pissutissaqalersitsinngilaq. 


 


Nuuk Imeq isumaqarpoq oqariaaseq arlaanniluunniit ilaanngitsoq ”pisinissamik 


tunngaveqartumik peqataaneq” § 12-imi peerneqanngitsoq aammalu assersuutit pingasut 


allallugit, ilanngullugit kiliortuilluni eqquiniaaneq, QR-imi kodit aamma nioqqutissanit 


misiliutit. 


 


Kiliortuilluni eqquiniaatinik tunniussuineq nioqqutissamik pisinissamik piumasaqaatitaqartoq 


aalajangersakkap oqaasertaanik nassuiaaneq malillugu aalajangersakkamik 


unioqqutitsinerusussaavoq. Assersuut taanna tunngavigalugu aalajangersagaq ersarinngitsoq 


oqartoqarsinnaanngilaq.  


Inuussutissarsiortoq eqquiniaatitsinermik atuisartup pisisartullu peqataasinnaanissamut 


smartphone-mik atuinissaanik pisariaqartitsiviusumik ingerlatsinissaa aalajangersakkami 


akornutissaqartinneqanngilaq. Eqquiniaatitsinerit taamaattut arlallit ilisimaneqarput, tassani 


atuisartoq pisisartorlu ingerlatseqatigiiffiup nittartagaani kode-mik allattussaasarluni. QR-mi 


kodimik atuisarnissaq teknologiikkut ineriartornerup pissusissamisoortumik malitsigisaatut 


isigineqarpoq.  


Nioqqutissanit misiliutit nittarsaassisarnermut inatsimmi § 12 malillugu 


maleruagassiivigineqanngillat.  


 


Oqaaseqaatit aalajangersakkami allannguuteqartitsinissamut pissutissaqalersitsinngillat.  


 


Nuuk Imeq qularnaveeqqusiissutit pisisarnermut inatsimmi pineqartunut ilaasut 


isumaqarpoq. 


 


Oqariaatsit marluk assigiinngitsut tassani pineqarput. Pisisarnermut inatsimmi 


maalaaruteqarnermut oqariaaseq atorneqarpoq aammalu nittarsaassisarnermut inatsimmi 


qularnaveeqqusiissuteqarneq atorneqarluni. Qularnaveeqqusiisarneq nittarsaassinermi 


taamaallaat atorneqaqqusaavoq, qularnaveeqqusiissummi atuisartoq pisisartorlu inatsimmi 


aalajangersagaasumik maalaaruteqarsinnaatitaanermit pitsaanerusumik 


pisinnaatitaaffilerneqarpat.  


 


Oqaaseqaatit allannguuteqartitsinissamut pissutissaqalersitsinngillat. 


 







 


26 
 


Nuuk Imeq apeqquteqarpoq, poortuusersuutinut nakkutilliineq siunnersuutip atuutilernerani 


kommuninit Atuisartoqarnermut Unammilleqatigiinnermullu Aqutsisoqarfimmut 


nuunneqassanersoq. 


 


Poortuusersuutinut inatsit Nuuk Imeq-mit innersuussutigineqartoq tassaasimassaaq 


'immiaaqqat imeruersaatillu kulsyrimik akullit puui pillugit Namminersornerullutik 


Oqartussat nalunaarutaat nr. 16, 28. maj 2002-imeersoq’ (poortuusersuutinut nalunaarut). 


Nalunaarut taanna maannakkut nittarsaassisarnermut inatsimmi tunngaveqartumik 


aalajangersarneqanngilaq, kisiannili 'avatangiisit innarlitsaaliorneqarnissaannik Inatsisartut 


peqqussutaat nr. 12, 22. december 1988-imeersumi’ inatsisitigut tunngaveqarluni.  


 


Ingerlatseqatigiiffiup poortuusersuutinut nalunaarummik naammassinninneranut 


nakkutilliineq inatsisissatut siunnersuummi allannguuteqartinneqanngilaq.  


 


Kommuneqarfik Sermersooq (KS) ataatsimut isigalugu siunnersuummut tapersiilluni 


oqaaseqarpoq. Taamaattoq KS-ip siunnersuummi § 8-imi oqaatsinut piumasaqaateqarnermi 


inuussutissarsiortut nammakkersorneqarnerulissanersut aammalu pisariunermik 


atugaqalissanersut aammalu atuisartunut pisisartunullu ajoqusiisumik akiusut 


qaffannerannik malitseqassanersoq isumanerluutigalugu oqaatigaa. 


 


Matuma siuliani allassimasutut siunnersuummi § 8-ip atuuffissaa erseqqissarneqarpoq. 


Taamaattumik naliliisoqarpoq siunnersuut ataatsimut isigalugu atuisartunut pisisartunullu 


neqeroorutitsialaat pillugit paasissutissanik pissarsisunut amerlasoorsuarnut iluaqutaassasoq. 


 


KS allappoq Atuisartoqarnermut Unammilleqatigiinnermullu Aqutsisoqarfiup aalajangiineri 


pinngitsaaliissummik naammassitinneqarsinnaassanngitsut.  


 


Inuussutissarsiornermik ingerlataqartoq nalunaaruteqarsimanngippat aalajangiinermit 


pisussaaffilerneqarsimanissaq kissaatiginagu, Atuisartoqarnermut Unammilleqatigiinnermullu 


Aqutsisoqarfiup aalajangiinera pinngitsaaliissummik naammassitinneqarsinnaavoq. 


Taamaattoqarsimappat eqqartuussisoqarsimanissaa pisariaqarpoq. Siunnersuut naapertorlugu 


Atuisartoqarnermut Unammilleqatigiinnermullu Aqutsisoqarfik atuisartoq pisisartorlu 


sinnerlugu eqqartuussivinnut suliakkiissuteqarsinnaavoq. 


 


KS-ip aamma neriuutigaa taamatuttaaq siunissami sukkasuumik pisariitsumillu atuisartut 


pisisartullu aamma inuussutissarsiornermik ingerlataqartut ullumikkut pisartutut atuisoq.gl-


imi paasisaqarsinnaasassasut.  


 


Atuisartoqarnermut Unammilleqatigiinnermullu Aqutsisoqarfik siusinnerusukkut pisartutut 


tamanit soqutiginaatilinnik aalajangiinernik tamanut ammasumik saqqummiisassaaq aammalu 


paasissutissat attuumassuteqartut atuisartunit pisisartunillu aamma inuussutissarsiortunit 


pissarsiarineqarsinnaanissaat qulakkiissallugu. 

Siunnersuummi aalajangersakkanut ataasiakkaanut nassuiaatit 


 


§ 1-imut 


 


Imm. 1-imut 


Aalajangersagaq nutaajuvoq aammalu tuniniaanissamik nittarsaassinermi ileqqorissaarnissaq 


pillugu nalinginnaasumik immikkut piumasaqaataalluni, taamaalilluni inuiaqatigiinni 


ineriartorneq ilutigalugu aalajangersakkap imarisaanik ineriartortitseqqissinnaanissaq 


periarfissaqarluni. Tamanna eqqarsaatigisassat pingasut inatsimmi taaneqartut 


nalilersornerisigut pissaaq. 


 


Inatsisip atuutsineqarnissaanut aalajangersagaanut atatillugu nalinginnaasumik immikkut 


piumasaqaatip inuussutissarsiummik ingerlataqartut naleqqutinngitsumik tuniniaanernik 


nittarsaassinernillu sunilluunniit inatsimmi aalajangersakkani allani ilaanngitsunik 


atuinerannut tamanut akuliunnissaq periarfissaqalersippaa. 


 


Nalinginnaasumik immikkut piumasaqaateqarnikkut tuniniaanissamik nittarsaassinermi 


periaatsit nutaamik iluseqarsinnaasut eqqarsaatigineqarnissaat periarfissaqalissaaq, aammalu 


periaatsimik nutaamik inatsimmi aalajangersakkat allat ataaniinngitsut pilersinneqaneri 


tamaasa, inatsisip allanngortinneqarnissaa pisariaqassanngilaq. 


 


Nalinginnaasumik immikkut piumasaqaat atuisartut pisisartullu tuniniaanissamik 


nittarsaassinermi suliniutinut, inuttut akuunermut innarlisaarisunut, angerlarsimaffimmi 


eqqissisimanissamut aamma/imaluunniit paamisaarisutut, makitasaartutut, atornerluisutut, 


ajoqusersuisutut allatulluunniit innarlisaarisutut misinnartunut illersorneqarnissaannut 


atorneqassaaq. Assersuutigalugu tassaasinnaapput assinginik assilisanik imaluunniit atiinik 


pisinnaatitaanatik atuinerat. 


 


Nalinginnaasumik immikkut piumasaqaateqarneq niuerfimmi pissusilersornerup, 


inuiaqatigiinni/tamaginni mianerisassanik innarlisaarisutut isigineqarsinnaasup 


maleruagassaqartinneqarnissaanut atorneqassaaq. Inuiaqatigiinni soqutigisanut 


nalinginnaasunut akerliusumik inuussutissarsiornermik ingerlataqarneq ilaatigut 


paasineqassaaq tassaasoq, pissusilersorneq inooqatigiinnermi akisussaassuseqarnermut 


akerliusoq aammalu ammip qalipaataa, suiaassuseq, upperisaq imaluunniit inuiaassuseq 


tunngavigalugu uummissuinissamik pilerisaarisoq, imaluunniit ersiornermik, ilaatigut 


napparsimanermik, ajutoorsimanermik aammalu upperisapalaaqarnermik atorluaaniartoq 


imaluunniit nakuusernissamik pilerisaarisoq. Peqqissutsimut ajoqutaasutut nalilerneqartumik 


pissusilersornissamik pilerisaarineq aamma pineqartunut ilaavoq. 


 







 


28 
 


Inatsisip allanngorartuarnissamut naleqquttuunissaa eqqarsaatigalugu, eqqarsaatigisassat 


taakkua pingasut arlaat imaluunniit qanoq pingaartinneqassanersut inatsimmi 


aalajangersaasoqanngilaq, kisianni Atuisartoqarnermut Unammilleqatigiinnermullu 


Aqutsisoqarfik naggataatigullu eqqartuussiviit, suliani ataasiakkaani pisut aalajangersimasut 


tunngavigalugit eqqarsaatigisassanik nalilersuisussaallutik. 


 


Imm. 2-mut 


Aalajangersakkami tuniniaanissamik nittarsaassineq atuisartut pisisartullu aningaasaqarnikkut 


pissusilersornerannik malunnartumik equtitsisoq inerteqqutigineqarpoq. Atuisartut pisisartullu 


aningaasaqarnikkut pissusilersornerannik equtitsineq paasineqassaaq tassaasoq iliuuseqarneq 


malunnartumik atuisartut pisisartullu paasisaqarnermik tunngaveqartumik 


aalajangiisinnaaneranik malunnartumik killiliisoq, taamaaliornikkut atuisartoq pisisartorlu 


aalajangernissarinngikkaluagaanik aningaasanik nuussinissamik aalajangerneranik 


kinguneqartoq. 


 


Aningaasanik nuussinissamik aalajangerneq nassuiarneqarpoq tassaasoq, atuisartup 


pisisartullu qanoq sunalu atorlugu pisissanerluni, tamakkiisumik ilaannaasumilluunniit 


akiliissanerluni, nioqqutissat kiffartuussissulluunniit tigummiinnassanerlugu imaluunniit 


tunissanerlugu imaluunniit nioqqutissamut kiffartuussissummulluunniit tunngatillugu 


isumaqatigiissutitigut pisinnaatitaaffimmik atuissanerluni aalajangernera, tassani 


apeqqutaanani atuisartoq pisisartorlu aningaasanik nuussiniarluni aalajangernersoq. 


Piumasaqaataavoq tuniniaanissamik nittarsaassineq niuernermik tunngaveqartumik 


sunniuteqassasoq, taassuma malitsigisaanik inatsisinik uniuuttumik iliuuseqarneq atuisartup 


pisisatullu aningaasanik atuinissamik aalajangiineranut sunniissasoq naatsorsuutigineqarluni 


imaluunniit naatsorsuutigineqarsinnaalluni.   


 


§ 2-mut 


 


Imm. 1-imut 


Aalajangersagaq pingaarnertigut atuisartunut pisisartunullu siunnersuisartoqatigiit, 


tuniniaasarneq, nalunaaqutsersuisarneq, akit aamma atuisartunut pisisartunullu 


maalaaruteqartarfittut ataatsimiititaliat pillugit Inatsisartut inatsisaanni § 1-imik 


ingerlateqqiineruvoq.  


 


Inatsit ”niuerfimmi nioqqutissat kiffartuussissutillu neqeroorutigineqartut pineqarpat, 


namminersorluni suliffeqarfimmut kiisalu pisortat suliffeqarfiinut” atuuppoq. Tamanna 


paasineqassaaq iliuuseqarnerit suulluunniit inuussutissarsiornermik siunertaqarluni 


iliuuserineqartut inatsisip atuuffissaani pineqartunut ilaasut. Aalajangersakkap inatsit 


iliuuseqarnernut tamanut aallarniutaasumik ussassaarinermit tamatuma kingorna 

sullissinermut pineqartunut atuutsilerpaa. Tamanna inuussutissarsiornermik siunertaqartumik 


pippat, apeqqutaanngilaq inuussutissarsiummik ingerlataqartoq inuttut aningaasaqarnikkut 


iluanaaruteqarnermik angusaqarnersoq imaluunniit angusaqarniarsarinersoq. 


 


Iliuuseqarnerit inunnik ikiuiniarluni, politikkikkut imaluunniit upperisaqarnermut atatillugu 


iliuuserineqartut, inuussutissarsiornermik ingerlataqarnerup kingunerigai oqartoqarsinnaappat 


aatsaat pineqartunut ilaassapput. Assersuutigalugu peqatigiiffik inatsisip atuuffissaanut 


ilaanngilaq, kisianni peqatigiiffik atuakkiorfimmik ingerlataqaruni imaluunniit ilaasortaminut 


angalanernik aaqqissuussisaruni, ingerlatat taakkua inatsisip atuuffissaani pineqartunut 


ilaapput. 


 


Pisortat suliaqarnerat ilaavoq, imaassimappat pisortat niuerfimmi neqerooruteqartartut 


tamarmik tunngaviusumik assigiimmik atugassaqartinneqarnissaat qulakkeerniarlugu, 


nioqqutissanik imaluunniit kiffartuussissutinik tuniniaanissamut nittarsaassisartut. Pisortat 


suliaqarnerat qaqugukkut inatsimmi aalajangersakkani pineqartunut ilaanersoq 


tunngavissarititaasuni aalajangiisuussaaq, nioqqutissanik kiffartuussissutinillu 


neqerooruteqarneq niuerfimmi/nierfimmut assingusumi atugassarititaasut tunngavigalugit 


pisartoq, aammalu neqerooruteqarneq pisortat sullissiviisa aammalu namminersortut 


suliffeqarfiisa akornanni unammilleqatigiinnikkut pinersoq tunngaviusariaqarani. 


 


Taamaalilluni aalajangersakkami aamma ilaatinneqarpoq, neqerooruteqarneq niuerfimmi 


atugassarititaasut tunngavigalugit pisimappat, pisortat kisimik neqerooruteqartarfiini 


sullississutinik aamma atungarissaarnissamut ikiorsiissutinik neqerooruteqarneq. Tamanna 


pivoq pissutigalugu sullississummik atuisussamut sullississummik pilersuisuusoq 


namminersortuunersoq imaluunniit pisortat suliffeqarfiutigineraat apeqqutaatinnagu 


sullississummik tigusisuusumut illersuinissamik sianigisassat assigiit atuummata. 


 


Oqaatigineqassaaq pisortat neqerooruteqartut suli pisortat ingerlatsinerannut inatsisini 


maleruagassani pineqartunut ilaammata. Sullississutinik aamma atungarissaarnermut 


ikiorsiissutinik neqeroorutit maleruagassanik immikkut ittunik malinniffiusussaasimappata, 


ilanngullugit sullississutit imarisassaannut inatsisitigut piumasaqaatit aamma taakkua qanoq 


pilersuutigineqarnissaannut atugassarititaasut, aallaaviatigut neqerooruteqartup piumasaqaatit 


atugassarititaasullu taamaattut malitsigisaannik, tuniniaanissamik nittarsaassinermi 


ileqqorissaarnissamut naapertuuttumik iliuuseqarsimassaaq. 


 


Imm. 2-mut 


Ilaatitsinnginnissat taakkua ilanngunneqarput, pissutigalugu aningaasarsianut sulinermilu 


atugassarititaasut kiisalu ineqarnermut akiliut, inatsisini allani maleruagassiivigineqarmata, 


tuniniaanissamik nittarsaassinermut inatsimmi aalajangersakkanit siulliusussaasunik. 

Imm. 3-mut 


Suliffeqarfiit aningaasanut tunngasunik suliaqartut inatsimmi aalajangersakkani 


aalajangersimasuni pineqartunut aalajangersakkami ilaatinneqanngillat. Suliffeqarfiit taakkua 


aalajangersakkat assingusut inatsisini allaniissimappata aatsaat pineqartunut 


ilaatinneqassanngillat. 


 


§ 3-mut 


 


Imm. 1-imut 


Aalajangersagaq pingaarnertigut atuisartunut pisisartunullu siunnersuisartoqatigiit, 


tuniniaasarneq, nalunaaqutsersuisarneq, akit aamma atuisartunut pisisartunullu 


maalaaruteqartarfittut ataatsimiititaliat pillugit Inatsisartut inatsisaanni nr. 10, 13. november 


1986-imeersumi § 10-imik ingerlatitseqqiineruvoq, taamaattorli imm. 3 nutaajuvoq. 


 


Aalajangersakkami siunertaavoq tuniniaanissamik nittarsaassinermi paasissutissanik 


uukapaatitsisunik eqqunngitsunillu kiisalu paasissutissanik pingaaruteqartunik 


ilaatitsinnginneq, atuisartunut pisisartunullu allanullu inuussutissarsiummik ingerlataqartunut 


ajoqutaasumik atuisoqannginnissaata qulakkeerneqarnissaa. 


 


Uukapaatitsinnginnissamik pisussaaffeqarneq pineqartup inuussutissarsiorluni suliaqarneranik 


peqataasunut imaluunniit ikiuuttunut tamaginnut atuuppoq, tassa imaappoq suliffeqarfiup 


piginnittaanuinnaanngitsoq, kisiannili aamma sulisunut aamma nammineerlutik ikiuuttunut. 


 


Uukapaatitsiniarnermi tuniniaanissamut nittarsaassinermi ilaasoq ataaseq arlallilluunniit 


kalluarneqarsinnaapput. Uukapaatitsiniarneq nioqqutissap imaluunniit kiffartuussissutip 


suussusaanut, piuneranut, akianut, akiata naatsorsorneqarneranut imaluunniit immikkut 


akitigut iluaqutissartaqartitsinermut tunngasuusinnaavoq. Tassani siornatigut akiusimasoq 


imaluunniit akikillisaaneq anguneqartoq pillugu uukapaatitsisumik eqqunngitsumilluunniit 


oqaaseqartoqarsimasinnaavoq. Inuussutissarsiummik ingerlataqartoq nioqqutissap imaluunniit 


kiffartuussissutip piginnaasai, iluaqutissartai, aarlerinaateqarneri, katitigaanera atortuilu 


pillugit uukapaatitsisumik imaluunniit eqqunngitsumik saqqummiippat, aalajangersagaq 


unioqqutinneqarsimassaaq. 


 


Aamma inuussutissarsiummik ingerlataqartoq pisussaaffiusinnaasut malitassani pillugit 


uukapaatitsippat, aamma uukapaatitsiniarneq tassani pineqarsimassaaq. Assersuutigalugu 


inuussutissarsiummik ingerlataqartoq allagarsiippat pineqartoq qularnaveeqqusiinermut 


aaqqissuussamut ilaasoq, naak taamaattoqanngikkaluartoq, tamanna 


uukapaatitsiniarnerussaaq. Inuussutissarsiummik ingerlataqartut misissuisarnissamik, 

kingoraartissanik, taarsiisarnissamik imaluunniit iluarsaassisarnissamik pisariaqartitsinermut 


kusassaappat, tamanna uukapaatitsiniarnerusimassaaq imaluunniit eqqunngitsumik 


oqaatiginninnerulluni. 


 


Aalajangersakkami inerteqquteqarnerni aamma suliffeqarfiit tuniniaanissamik 


nittarsaassinerminni paasissutissanik pingaaruteqartunik saqqummiussinnginnerat 


eqqorneqarpoq. Saqqummiussinnginneq tassaasinnaavoq suliffeqarfiup paasissutissat 


pingaaruteqartut toqqortorai imaluunniit erseqqinngitsumik, paasinanngitsumik imaluunniit 


marloqiusamik paasineqarsinnaasumik saqqummiukkai. 


 


Saqqummiunneqartut uukapaatitsinersut taamaannginnersorluunniit, taanna tigusisussanit 


eqqortumik imaluunniit eqqunngitsumik tusarneqarnersoq paasineqarnersorlu apeqqutaassaaq. 


Saqqummiunneqartut uukapaatitsinersut taamaannginnersorluunniit, saaffigineqartorpiaat 


aallaavigalugit naliliiffigineqassaaq. Assersuutigalugu allagarsiussaq nakorsanut 


atuagassiamiittoq uukapaatitsiniarnerussanngilaq, taanna nakorsanut paasinarpat, kisiannili 


inunnut nakorsatut atuarsimanngitsunut paasinanngippat. Ussassaarulli taanna pisut 


naapertorlugit uukapaatitsiniartutut aalajangiunneqarsinnaavoq atuisunut, soorlu aviisini 


atuagassianilu sap. akunnerani saqqummersartuni ussassaarinertigut saatsinneqarpat. 


 


Oqaaseq ”uukapaatitsiniut” Inatsisartut inatsisaanni atuuttumi maalaaruteqartarnermut 


nakkutilliinermullu oqartussaasut, kiisalu eqqartuussiviit suliaqarfiinut piviusuutitaavoq, 


Inatsisartut inatsisaata atuutsilernerata kingornatigut nangittumik atorneqarsinnaasoq. 


Oqaaseq ”assaannarmik mersugaq” imaluunniit ”sanaanneqartumut aalajangersimasumut 


mersugaq” pitsaassusaata oqaatigineqarnera uukapaatitsisuussaaq tamanna 


ilumoorsimanngippat. Taamatullu § 1, imm. 2-imi piumasaqaatigineqarpoq 


inuussutissarsiummik ingerlataqartup iluuseqarneri atuisartut pisisartullu aningaasaqarnikkut 


pissusilersornerannik malunnaateqartumik equtitsiniaanertut sunniisinnaassasut. Oqariaatsip 


taassuma paasineqarnissaanut § 1, imm. 2-mut nassuiaatit innersuussutigineqarput. 


 


Imm. 2-mut 


Aalajangersagaq inuussutissarsiummik ingerlataqartut akornanni aamma 


inuussutissarsiummik ingerlataqartut aamma atuisartut pisisartullu akornanni pissutsini 


tamaginni atorneqarsinnaavoq. Inuussutissarsiummik ingerlataqartoq § 2-mut nassuiaatinut 


naapertuuttumik nassuiarneqassaaq. 


 


Uukapaatitsisumik eqqunngitsumillu allassimasunik atuinissaq kisimi 


inerteqqutaaginnanngilaq, kisianni aamma tuniniaanissamik nittarsaassinermik imarisamigut, 


ilusimigut imaluunniit periaatsimik uukapaatitsisutut, saassusserpalaartutut imaluunniit 


atuisartumik pisisartumillu pissusissaanngitsunik sunniuteqartumik atuinissaq 

inerteqqutaavoq. Tuniniaanissamik nittarsaassineq saassusserpalaartutut isigineqarpoq, 


katitigaaneranut piviusumut atorneqartumut tunngatillugu, akornusersuisumik imaluunniit 


pinngitsaaliisumik, ilanngullugu nakuuserneq, atuisartup pisisartullu toqqaasinnaaneranik 


killiliisutut sunniuteqarsinnaaguni.  


 


Imm. 3-mut 


Aalajangersakkami siunertarineqarpoq paasissutissat aamma eqqortuunissaasa 


qularnaarneqarnissaa. Inuussutissarsiummik ingerlataqartoq piumasarineqarpat tunisassiami 


allassimasut ilumoortuunerinik paasissutissat piviusut pillugit uppernarsaammik piffissap 


naleqquttumik sivisussuseqartup iluani takutitsisinnaassaaq. Atuisartoqarnermut 


Unammilleqatigiinnermullu Aqutsisoqarfik uppernarsaammik takutitsinissamik 


piumasaqartuuppat, Atuisartoqarnermut Unammilleqatigiinnermullu Aqutsisoqarfiup 


piffissaliussaq aalajangersassavaa. 


 


Paasissutissamut piviusumut inuussutissarsiummik ingerlataqartup 


uppernarsarsinnaasassaanut assersuut tassaavoq ussassaarutaasumi tunisassiap 


“peqqinnartuunera”-nik oqariartuutigisaq, tamanna ilisimatusarnikkut uppernarsaammik 


tunngaveqartariaqarluni. Tunisassialli “mamartuunera”-nik, imaluunniit “tipigissuuneranik”-


nik oqariartuut inummit inummut paasinninnermut tunngassuteqassaaq, tamatumalu 


nassatarisaanik tamanik isiginnilluni uppernarsaavigineqassasutut piumasaqarfiusinnaanani. 


 


Assingatut tunisassiaq ”misileraanerni pitsaanerpaaq”-mik oqariartuutiginera misileraanerup 


pineqartup (pituttugaanngitsup) saqqummiunneratigut uppernarsarneqarsinnaavoq, 


tunisassialli ”pitsaanerpaatut” oqariartuutigineqarnera tamanik isiginnilluni 


ilumoortuunissaanik piumasaqaateqarfiunani inummit inummut naatsorsuutigineqassasutut 


paasineqassaaq. 


 


§ 4-imut 


 


Aalajangersagaq nutaajuvoq, siunertaavorlu ussassaarutit ersinngitsutut pinngitsoortinnissaat, 


taamaalilluni atuisartut pisisartullu aamma inuussutissarsiummik ingerlataqartut ussassaarutit 


aamma assersuutigalugu aviisini, sapaatip akunneranut saqqummersartuni aammalu TV-ikkut 


aallakaatitani, aviisiliortut ilanngussaasa akornanni erseqqissumik killeqartitsissallutik.  


 


Ussassaarut inatsit manna malillugu paasineqassaaq tassaasoq suliffeqarfiup, niuertup, 


assassornermik suliaqartup, suliffissuarmik ingerlatsisup imaluunniit inuussutissarsiummik 


namminersorluni ingerlatsinermi inuussutissarsiornerminut atatillugu saqqummerneri 


tamarmik nioqqutissanik kiffartuussissutinillu tunisinissamik pilerisaarinermik siunertaqartut, 

ilanngullugit aamma pigisat aalaakkaasut. Takuuk Pilersaarusiorneq aamma nunaminertat 


atorneqartarnerat pillugit Inatsisartut inatsisissaat nr. 17, 17. november 2010-imeersoq. 


 


Ussassaarummi oqariartuuteqarnermik nassiussisoq nammineerluni aalajangiissaaq, 


ussassaarutip suussusaanik qanoq iliorluni siammarteriniarnerluni, kisianni tamanna 


pisisussamut erseqqissunngorlugu pissaaq. Tamanna aviisit neqerooruteqarfiusut aviisiliortut 


ilanngutassiaannik imaqanngitsut pineqarpata piviusutigut ajornartussartaqassanngilaq. 


 


Assersuutigalugu aviisini aamma atuagassiani sapaatip akunneranut saqqummersartuniippat, 


imaluunniit internetimi nutaarsiassanik tusagassiuutaasuni nalornilertoqarsinnaavoq, 


ingammik inissinneqarnermigut ilusilersorneqarnermigullu ussassaarut tusagassiuutip 


aaqqissuussaanerata imarisaanut assingussappat. Tamanna ussassaarummi oqariartuutaasoq 


erseqqissumik allagarsiissutitut nalunaaqutserneratigut aaqqiivigineqarsinnaavoq. 


 


Assersuutigalugu filmertarfimmut filmiliamut (product placement) atatillugu 


ussassaarinerusimappat, filmip allartinnginnerani imaluunniit naareernerani filmimi 


ussassaaruteqartoq saqqummersillugu, ussassaarutip suussusaanik saqqummiinissaq 


naammassineqassasoq piumasaqaataavoq. 


 


Tuniniaanissamik nittarsaassisoq ussassaarutip suussusaanik nalunaarutiginninnissamik 


piumasaqaammik naammassinninnissamut akisussaasuuvoq, kisianni tamatuma allat, 


assersuutigalugu naqiterisarfiit, filmertarfinnik piginnittut aamma filminik avataaniit 


tikisitsisartut, peqataasimanermut pinerluttulerinermut inatsimmi maleruagassat 


nalinginnaasut malillugit akisussaatinneqanngitsoorsinnaanerat mattutinngilaa. Taamaattorli 


tamatumunnga tunngavissarititaasut naammassineqarsimanissaat tamatumunnga 


pisariaqarpoq. Inuit imaluunniit suliffeqarfiit ussassaarummik ersinngitsumik 


ingerlateqqiisimanerminnik ilisimannissimanngippata akisussaaqataatinneqarsinnaanngillat. 


 


§ 5-imut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumut 


tassungalu atasunut allannguutitut inatsisinut naleqqiullugu nutaajuvoq.  


 


Aalajangersakkami pineqartunut ilaanissamut, ussassaarutaasoq toqqaannartumik imaluunniit 


toqqaannanngitsumik unammillertaasumut imaluunniit taassuma nioqqutissaataanut 


kiffartuussissutaanulluunniit innersuussisimassaaq. Taamaattumik allagarsiisup 

suliffeqarfiillu allat akornanni sanilliussinermut tunngatillugu unammilleqatigiinnermik 


pisoqarsimassaaq. Inuussutissarsiummik ingerlataqartoq sanilliussilluni ussassaarummini 


tunisassiamik misileraanermi allamit, assersuutigalugu atuisartut pisisartullu kattuffiat 


arlaannaannulluunniit attuumassuteqanngitsoq, ingerlanneqarsimasumi sanilliussisumi 


paasisanik taasaqartoq imaluunniit issuaasoq, § 5-imi pineqartunut ilaatinneqanngilaq. 


 


Imm. 2-mut 


Sanilliussilluni ussassaarinermi inatsit malillugu inatsisinik unioqqutitsinnginnissamut 


naammassineqartussanut tunngavissarititaasunik aalajangersagaq imaqarpoq. Ussassaarut 


inatsimmi pineqartunut ilaasoq aammalu tunngavissarititaasunut aalajangersarneqartunik 


naammassinnittoq, sanilliussinermut tunngatillugu allatigut 


akerliliissuteqarfigineqarsinnaanngillat. 


 


Akinik sanilliussinernut tunisassiat assigiipajaarnissaat imaluunniit assigiinngissutaasut 


ataatsikkut allassimassasut tunngavissarititaavoq. Sanilliussiffiusut aalajangersimasumut 


tunngassapput imminnullu attuumassuteqassallutik aammalu unammillertaasunut aamma 


atuisartunut pisisartunut tunngatillugu naapertuilluartumik toqqarneqarsimassallutik. 


Sanilliussilluni ussassaarutaasumi piumasaqaatit taakkua naammassineqarsimanngippata, 


taanna uukapaatitsinerussaaq taamaattumillu § 3-imik unioqqutitsinerussalluni. 


 


Aalajangersagaq malillugu nerisassat assigiimmik suussuseqartut imaluunniit 


assigiinngitsumik suussuseqartut, assigiimmik siunertaqarpata imaluunniit pisariaqartitsinerit 


assigiit naammassiniarneqarpata, aammalu unammilleqatigiinnermik pisoqarpat, taakkua 


sanilliunneqarsinnaapput. Sanilliussinermi tunngavissaqanngitsumik nalilersuinerit aamma 


isummersorluni oqaaseqarnerit uppernarsarneqarsinnaanngitsut tunngavigineqassanngillat. 


Sanilliussineq paarlaassisinnaanermik pilersitsissanngilaq aammalu nioqqutissanik 


allagartalersuinermut inatsimmi § 4, imm.1, nr. 2-mut naapertuuttumik nassuiarneqassalluni. 


 


Sanilliussilluni ussassaarinerit sunniuteqarluarnissaannut, unammillertaasup nioqqutissiaasa 


imaluunniit kiffartuussissutaasa, taassuma suliffeqarfiutaata atianut imaluunniit 


nioqqutissaataata allagartalerneqarneranut unammillertaasup pigisaanut innersuussilluni, 


suussusaata nalunaarutiginissaa pisariaqarsinnaavoq. Taamatut iliorneq, sanilliussilluni 


ussassaarisarnermut tunngavissarititaasut naammassineqarsimappata, pineqartup 


kisermaassisussaatitaaneranik innarliinerussanngilaq. Aalajangersakkami 


aalajangersarneqarpoq tusaamasaaneranik atornerluineq akuerisaanngitsoq. 


 


Inuussutissarsiummik ingerlataqartup suliffeqarfiup allap nioqqutissaataata allagartaanik 


nammineq nioqqutissaatiminut pitsaassutsimik naqissusiinertut atuinera, assersuutigalugu 


”oqarasuaatini Porsche” aalajangersakkami ilaatinneqanngilaq. Tunisassiat imminnut 

assingusut, nioqqutissamik imaluunniit kiffartuussissummik sanilliussinermi issuaanertut 


imaluunniit nioqqutissamik kiffartuussissummilluunniit nioqqutissamut allagartaliinermik 


imaluunniit suliffeqarfiup atianik illersugaasunik, assiliinertut misinnarsinnaasut imaluunniit 


paasineqarsinnaasut  sanilliunneqarnissaat akuerisaanngilaq. 


 


§ 6-imut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, nalu-


naaqutsersuisarneq, akit aamma atuisartunut pisisartunullu maalaaruteqartarfittut ataatsimiiti-


taliat pillugit Inatsisartut inatsisaanni nr. 10, 13. november 1986-imeersumut tassungalu ata-


sunut allannguutitut inatsisinut naleqqiullugu nutaajuvoq. 


 


Aalajangersagaq angerlarsimaffimmi eqqissisimaarnissamik qulakkeereqataavoq aammalu 


pineqartoq sioqqutsisumik tamatuminnga piumaffiginnereersimanngippat, inunnut 


aalajangersimasunut elektroniskimik allakkanik il.il. atuinikkut piumaffigineqarani 


saaffiginninnissaq sutigulluunniit akuerisaanngitsoq maleruagassinneqarluni. 


Piumaffigineqarani tuniniaanissamik nittarsaassinissamik inerteqquteqarneq, tigusisussaq 


inuussutissarsiummik ingerlataqartuunersoq imaluunniit atuisartuunersoq pisisartuunersorlu 


apeqqutaatinnagu, aammalu tigusisussaq inuinnaanersoq imaluunniit pisinnaatitaasutut 


pisussaatitaasutullu inissisimanersoq apeqqutaatinnagu, atuuppoq. Inuussutissarsiummik 


ingerlataqartup tigusisussaq sioqqutsisumik saaffigineqarnissamik piumasaqarsimanersoq 


uppernarsartussaavaa.  Tamanna piumaffigineqarnani elektroniskimik saaffiginninnissamut 


(spam) nalinginnaasumik inerteqqutaavoq, taamaattoq allaassutaasut imm. 2-imi allassimasut 


eqqarsaatigalugit. 


 


Imm. 2-mut 


Pisisartup pineqartup nioqqutissamik imaluunniit kiffartuussissummik tunisinermut atatillugu 


e-mail-ini nalunaarutigisimappagu, elektroniskimik allakkatigut tuniniaanissamik 


nittarsaassinissaq akuerisaavoq. Tunisassiat assingusut kisiisa tuniniaanissamik 


nittarsaassivigineqarnissaat akuerisaavoq, assersuutigalugu pisisartoq kiatisisimappat, 


atisaarniarfik mailinik atisanut allanut aammalu atisanut atortunut tunngasunik 


nassiussisinnaavoq. 


 


Allat e-mailimik paasititsisimappata, assersuutigalugu nittartakkami imaluunniit atuagassiami 


sapaatip akunneranut saqqummersartumi ”ikinngutit isumassarsitiguk” atorneqarluni, 


tuniniaanissamik nittarsaassinermi elektroniskimik allakkat atorneqarnissaat akuerisaanngilaq. 


Inuussutissarsiummik ingerlataqartut ”ikinngutit isumassarsitiguk” imaluunniit assingusunik 


atuisoqarneratigut paasissutissat pissarsiarisimappasigit, ”isumassarsitinneqartunut” 

tuniniaanissamik nittarsaassinermi najoqqutassat elektroniskimik nassiunnissaannut 


paasissutissanik taakkuninnga atueqqusaanngillat. 


 


Pisisartoq atuisartuunersoq pisisartuunersorlu, inuussutissarsiummik ingerlataqartuunersoq 


imaluunniit pisortani oqartussaasuunersoq apeqqutaatinnagu, piumaffigineqarnani 


elektroniskimik allakkatigut tuniniaanissamik nittarsaassinermut tunngatillugu § 6, imm. 2-


imi ilaatitsinnginneq atuuppoq. Inuussutissarsiummik ingerlataqartoq pisisup e-mail-mik 


paasissutissiinerata peqatigisaanik, pisisartup qanoq iliorluni inuussutissarsiummik 


ingerlataqartumit saaffiginninnerit unitseqqusinnaanerai, ilisimatitsissaaq. 


Inuussutissarsiummik ingerlataqartoq, pisisartoq pisariitsumik akeqanngitsumillu qanoq 


iliorluni inuussutissarsiummik ingerlataqartumit saaffigineqartannginnissaq 


piumasarisinnaanera paasissutissiisimanngippat, inatsit manna unioqqutinneqarsimassaaq. 


 


Imm. 3-mut 


Aalajangersakkami siunertaavoq, pineqartoq inuussutissarsiummik ingerlataqartumut 


taamatut saaffigineqartannginnissamik piumasaqarsimappat, nioqqutissanik 


kiffartuussissutinillu tunisinissaq siunertaralugu, inummut aalajangersimasumut 


saaffiginninnissaq sutigut tamatigut akuerisaanngitsoq. Inuup taamatut 


saaffigineqartannginnissaq piumasarisimappagu, inuussutissarsiummik ingerlataqartumut 


inuk taanna allamik nalunaaruteqarnissaata tungaanut tamanna atuuppoq.   


 


Imm. 4-imut 


Aalajangersakkami siunertaavoq, inuup pineqartup sioqqutsisumik tamanna 


piumasarisimappagu elektroniskimik allakkatigut il.il. saaffiginninnissaq akuerisaasoq. 


Tamanna pisinnaavoq assersuutigalugu nuisitsinernut, saqqummersitsinernut, niuffaffinnut 


il.il tunngatillugu, inuit inuussutissarsiummik ingerlataqartumit elektroniskimik il.il. 


allagarserusunneranni, tamatuma kingorna nioqqutissanik imaluunniit kiffartuussissutinik 


tunisinissaq pillugu isumaqatigiissuteqarniarlutik. 


 


Imm. 5-imut 


Aalajangersakkami siunertaavoq, pisisartup saaffigineqannginnissamik pisinnaatitaaneranut 


atatillugu, inuussutissarsiummik ingerlataqartoq siullerpaamik inummut aalajangersimasumut 


saaffiginnimmat pissarsiarisussaasaannik, inuussutissarsiummik ingerlataqartut 


paasissutissanik tunniussisarnissaata qulakkeerneqarnissaa. Inuussutissarsiummik 


ingerlataqartup erseqqissumik paatsuugassaanngitsumillu ilisimatitsissutigissavaa, inuk qanoq 


iliorluni taamatut saaffigineqannginnissamik piumasaqarsinnaanersoq. 


 


Inuussutissarsiummik ingerlataqartup taamatut saaffigineqartannginnissamik pisariitsumik 


piumasaqarsinnaanissaq isumagissavaa. Piumasaqaat naammassineqarsimassaaq, 

assersuutigalugu inuup inuussutissarsiummik ingerlataqartumit saaffigineqannginnissamik 


kissaateqartup mail-imik imaluunniit allakkanik inuussutissarsiummik ingerlataqartumit 


sioqqutsisumik nalunaarutigineqarsimasumut najukkamut nassiussineratigut imaluunniit 


tuniniaanissamik nittarsaassinermut allaganngorlugit najoqqutassat immersugassamik 


inuussutissarsiummik ingerlataqartumit tuniniaalluni saaffiginninnernut ”naamik” 


krydsiliiffigineqarsinnaasumik ilaqartinneqarnerisigut. 


 


Imm. 6-imut 


Aalajangersakkami siunertaavoq inuussutissarsiummik ingerlataqartut inuit 


saaffigineqaqqunnginnerannut inatsimmi matumani aalajangersakkani pineqartunut ilaasunut 


akiliisitsisannginnissaasa qulakkeerneqarnissaa. Inuussutissarsiummik ingerlataqartut 


akuersissummik utertitsinermik imaluunniit saaffigineqaqqunnginnermik aningaasatigut 


iluanaaruteqarfiginninnissaat periarfissaassanngilaq. 


 


§ 7-imut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, nalu-


naaqutsersuisarneq, akit aamma atuisartunut pisisartunullu maalaaruteqartarfittut ataatsimiiti-


taliat pillugit Inatsisartut inatsisaanni nr. 10, 13. november 1986-imeersumi § 11-imik 


ingerlatitseqqiineruvoq. Taamaattoq ilitsersuut aamma aserfallatsaaliinissamik periarfissamut 


atuuttoq ilanngunneqarpoq. 


 


Aalajangersakkami siunertaavoq, nioqqutissanik kiffartuussissutinillu pisinerit sioqqullugit 


pisisartup illersorneqarsinnaasumik ilitsersorneqartarnissaata qulakkeerneqarnissaa, 


taamaalilluni pisisartoq isumaliutigilluakkamik aalajangiisinnaalissalluni. Atuisartut 


pisisartullu tunisassiamik atuinerminni imminut, inunnut allanut imaluunniit pigisanut 


ajoqusiinnginnissaa qulakkeerniarlugu ilitsersuisoqassaaq. Aalajangersakkami 


aalajangersarneqarpoq inuussutissarsiummik ingerlataqartut nioqqutissanik imaluunniit 


kiffartuussissutinik tunisinissamik nittarsaassigunik, nalinginnaasumik 


paasissutissiisussaatitaasut. 


 


Maleruagassat § 1-imut tuniniaanissamik nittarsaassinermi ileqqorissaarnissamut 


tunngasumut ataqatigiissillugit isigineqassapput. Neqerooruteqarnerni, tunisinerni imaluunniit 


pilersuinerni ilisimatitsinissamik pisussaaffiup annertussusaa piviusutut pisunit 


aalajangerneqartarpoq. Ussassaarinermut atatillugu ilisimatitsissutit pingaarutillit tamarmik 


eqqortumik nalunaarutigineqareersimappata pisiaqarnermi ilassutissatut ilisimatitsinissaq 


pillugu piumasaqaateqartoqassanngilaq. Pilersuinerup nalaani ilitsersuineq pisinerup nalaata 


kingorna pisarpoq, aammalu tamaat isigalugit ussassaarinermi tunisinermilu 

ilisimatitsissutinik taarsiisinnaanngivilluni. Taamaattorli tunisassiami immikkut ittumik 


ulorianassusilinnik imaluunniit aserujassusermik piginnaasat pillugit pisisup 


eqqaasinneqarnissaa pilersuinermi pingaaruteqarsinnaavoq. 


 


Nioqqutissanik amerlasuukkaarlugit tunisassiarineqartunik tunisinermi, amerlanertigut 


tunisassiortup nioqqutissat paasissutissanik pisariaqartunik paasissutissartalertarpai. Taamatut 


pisoqarnerani ulluinnarni atugassanik pisiniarfiup, paasissutissat tunisassiortup tunniussimasai 


pisisartumut ingerlateqqinnissaasa qulakkeernissaannik paasissutissiisussaatitaavoq. 


Atornissaanut ilitsersuummut tunngatillugu tunisassiortumit naqitereerneqarsimasoq 


atorneqassasoq piumasaqaataanngilaq, kisianni tassaasinnaavoq naqitereerneqarsimasup 


assilinera imaluunniit tunisassiortup nittartagaanit pappialanngorlugu  nuutsitaq, taakkua 


paasissutissanik allaqqaakkatut ittunik imaqarsimappata. Taamaalilluni tunisassiortup 


paasissutissat ulluinnarni atugassanik pisiniarfimmut tunniussimappagit taakkualu pigisamik 


atuinissamut pingaaruteqarpata, nioqqutissaq tunisassiortumit paasissutissartaqanngitsoq 


tuniniarneqaqqusaanngilaq. 


 


Aalajangersakkamik nassuiaanissamut tapertassatut, suliassaqarfimmi pineqartumi 


ileqquusartut tassani ilaatinneqarsinnaapput. Qaqugukkut naammattumik 


ilitsersuisoqarsimanersoq pillugu piumasaqaateqarneq, nioqqutissap, pigisap imaluunniit 


sullississutip pineqartup suussusaa malillugu nalilerneqartariaqarpoq. Pigisanik 


akiliisussaaffeqarfigineqartunik allanillu aningaasatigut pisussaaffeqarfigineqartunik 


pisinermi, pisussaaffiit taakkua pillugit eqqoqqissaartumik tamakkiisumillu 


paasissutissiisoqassaaq. 


 


Aalajangersagaq tunisassiap atorneqarnissaanut pikkorissaanissamik imaluunniit 


ilitsersuussinissamik inuussutissarsiornermik ingerlataqartumut pisussaaffiliinngilaq. Kisianni 


tunisassiaq siunertamut atuisartup pisisartullu ujartugaanut atorsinnaanngippat imaluunniit 


pisut ilaanni navianaateqarsinnaappat, atuisartup pisisartullu immikkut piginnaanerit pillugit, 


taakkua atuisartumit pisisartumillu ujartorneqarpata, tatiginartumik ilitsersorneqarnissaa 


pisussaaffigineqarluni. 


 


Pisisartunut ataasiakkaanut pingaarutilittut ilisimatitsissuteqarsimaneq inuussutissarsiummik 


ingerlataqartup uppernarsaassutigisussaavaa. Taamaattumik uppernarsaassutinut apeqqummut 


tunngatillugu pisiaqarnermik isumaqatigiissutip atuutilerfiani kingusinnerpaamik 


ilisimatitsissutip pingaarutillip tunniussarisap allakkatigut uppernarsaassutaanik 


inuussutissarsiummik ingerlataqartup qulakkeernissaata inassutigineqarsinnaavoq. Tassunga 


atatillugu atugaqarnissamut innersuussutit assingusutullu tunisassiamut ilisimatitsissutit 


pingaaaruteqarajunngillat, taakku poorisami matusimasami imarisanut ilaassammata, 


taamaalillutillu pisiarinerata nalaani pisisartumit tiguneqarsinnaassanatik. 

Paarlattuanik uppernarsaanissamut qularnaveeqqut pingaarutilik tassaasinnaavoq 


ilisimatitsissutitut quppersagaq pisariitsoq tamanik takussutissiisoq, tunisassiamut 


pineqartumut pisiaqarnermut isumaqatigiissummi ilaatinneqartoq. 


 


Imm. 2-mut 


Aalajangersagaq inatsimmit atuuttumit ingerlateqqinneqarpoq. 


Ilitsersuineq oqaatsit pisisartup paasisinnaasai atorlugit pissaaq. Pisisartup 


paasineqarsinnaasumik ilitsersorneqarnissaa inuussutissarsiummik ingerlataqartup 


akisussaaffigaa. Oqaatsit pisisartup paasisinnaanngisai atorlugit ilitsersuisoqarpat, 


ilitsersuisussaatitaaneq inuussutissarsiummik ingerlataqartup naammassisimassanngilaa. 


Ilitsersuisussaatitaaneq naammassineqarsimassaaq, inuussutissarsiummik ingerlataqartoq 


pisisartup apeqquteqarnermini oqaatsit atugai atorlugit apeqqutinut akissuteqarpat.  


 


Aalajangersagaq najoqqutassat, atuinissamut innersuussutit assigisaalluunniit 


nutserneqartassasut piumasaqaataanngilaq. Kisianni ilitsersuineq § 7, imm. 1 malillugu 


oqaatsit tigusisussap paasisinnaasai atorlugit pisassasoq erseqqissaanerulluni.  


Ilitsersuineq taanna oqaluinnarnikkut pisinnaavoq. 


 


§ 8-imut 


 


Aalajangersagaq nutaajuvoq aammalu siunertaralugu atuisartut pisisartullu nalinginnaasumik 


oqaatsit paasisinnaasaat atorlugit paasissusissinneqartassasut. Kalaallisut oqaatsit 


pisortatigoortumik oqaasiummata aammalu pingaarnersaallutik erseqqissarneqarpoq 


ussassaarineq, allagartalersuineq aamma tuniniaanissamik nittarsaassineq allatigut kalaallisut 


pisassasoq. Tassunga arlalinnik ilaatitsinngitsoqarpoq, taamatullu oqaatsit allat tapertatut 


atorneqarsinnaanerat periarfissaalluni. 


 


Taamaalilluni aalajangersakkami siunertaavoq atuisartut pisisartullu kalaallisuinnaq 


oqaaseqartut neqeroorutitsialaat pillugit paasissutissanik pissarsisinnaanissaat taamaalillutillu 


piviusumik neqeroorutinik taakkuninnga sanilliussinissamut atorluaanissamullu 


periarfissaqarnissaasa qulakkeerneqarnissaa. 


 


Imm. 1-imut 


Aalajangersakkami aalajangersarneqarpoq inini tamanit orninneqartartuni ussassaarineq, 


allagartalersuineq aamma tuniniaanissamik nittarsaassineq aallaaviatigut kalaallisut 


pisassasoq. Oqaatsit atorneqartut kalaallisuujussasut aalajangersaanermi pissutaavoq 


kalaallisut oqaatsit pisortatigoortumik oqaasiummata aammalu pingaarnersaallutik aammalu 


taamaaliornikkut atuisartut pisisartullu sapinngisamik amerlanerpaat inuussutissarsiummik 

ingerlataqartumut toqqaannartumik saaffiginnittariaqaratik, siusissukkut paasissutissanik 


oqaatsit paasisinnaasatik atorlugit pissarsisarnissaat qulakkeerneqassalluni. 


 


Immikkoortuata aappaani aalajangersarneqarpoq oqaatsit allat tapertatut atorneqarsinnaasut. 


Tamanna isumaqarpoq oqaatsinut allanut toqqaannartumik nutserisoqarsimasariaqanngitsoq, 


kisiannili ilassutaasoq kalaallisuuanit allaanerusinnaasoq, taamaattorli oqariartuutaasumut 


pingaarnermut tunngatillugu taamaattoqassanani. 


Aalajangersagaq inini tamanit orninneqartartuni ussassaarinermut, allagartalersuinermut 


aamma tuniniaanissamik nittarsaassisarnermut kiisalu naqitikkanut agguaanneqartunut, 


inunnut allakkanut ilaalu ilanngullugu tunngasuuvoq. Aalajangersakkami atuisartut 


pisisartullu apeqqutinik paasiniaallutik imaluunniit allatut inuttut sullinneqarniarlutik 


pisiniartitsisumut saaffiginninnissamut periarfissaqarsimappat, inuussutissarsiortup nammineq 


inini atugaani allagartalersuineq ilaalu ilanngullugit pineqartunut ilaanngillat. 


Taamaalilluni aalajangersakkami siunertaavoq atuisartut pisisartullu paasissutissanik 


nioqqutissamik imaluunniit kiffartuussissutinik imaluunniit aaqqissuussinerni 


peqataanissamik neqerooruteqartoq pineqartoq ornillugu takusaanissamut piffissamik 


atuissanerlutik naliliisinnaalersitsisunik aalajangersimasunik qulakkeerissunneqarnissaasa 


qulakkeerneqarnissaa. 


 


Imm. 2-mut 


Aalajangersakkami kalaallisut oqaasertaliisarnissamik piumasaqaammit nalunaaqutsersuineq 


poortuusersuinerlu ilaatinneqanngillat, taakkua pisut malillugit tuniniaanissamik 


nittarsaassinertut isigineqarsinnaagaluartut. Tamanna § 16-imi nalunaaqutsersuisarneq 


poortuusersuisarnerlu pillugit aalajangersagaqarneranut atasutut isigineqassaaq. 


Taamaattumik taakkununnga tunngatillugu maleruagassat, atuisartunik pisisartunillu 


illersuinissap aalajangersimasumik eqqarsaatigineqarnissaa aallaavigalugu, aalajangersagaq 


taanna malillugu aalajangersarneqartariaqarsorinarput. 


 


Imm. 3-mut 


Aalajangersakkami immikkuullarissumik oqaasinnaarineqartut, suliffeqarfiup atia assigisaallu 


ilaatinneqanngillat, taakkua atuisartunut pisisartunullu paasissutissiinermut 


iluaqutaanngitsutut isigineqarnerat aallaavigineqarluni, naak taakkua immikkoortillugit 


ussassaarutitut imaluunniit tuniniaanissamik nittarsaassinertut isigineqarsinnaagaluartut. 


 


Imm. 4-imut 


Aalajangersagaq ataatsimut isigalugu ilaatitsinnginnermut tunngavoq, tassani piumasaqaatip 


naammassineqarsinnaanera naleqqutinngitsumik ajornakusoortorujussuusimappat imaluunniit 


oqaatsit allat atorneqarnerat pissusissamisoorpat pisut taamaattut ilaatinneqaratik. 

Assersuutigalugu pisoqarsimasinnaavoq inuussutissarsiummik ingerlataqartoq 


pilersuisuusumit ussassaarummik immikkuullarissumik, najoqqutassanik assigisaannilluunniit 


akeqanngitsumik, imm. 1-imi piumasaqaammik imaaliallaannaq naammassinninngitsumik, 


kisiannilu annertoorujussuarmik aningaasartuuteqaqqaarani imaluunniit pisariusumik 


pisoqaqqaanngippat imm. 1-imi piumasaqaammik naammassinnitsinneqalersinnaanngitsumik, 


tigusaqarsimasoq. Taamatuttaaq ilaatitsinnginneq atorneqarsinnaassaaq, assersuutigalugu 


oqaatsit allat atorneqarnissaat pisariaqarsimappat, ilanngullugu nunani tamalaani angalalluni 


nuisitsinermut atatillugu, tassanilu angalanermi oqaatsit atorneqartussat allassimallutik, 


assersuutigalugu tuluit oqaasii. Taamatuttaaq oqariartuutaasumik paasinnittussat tamarmik 


Kalaallit Nunaanniittut allamiutut oqaasiliuppata atuutissaaq. Assersuutigalugu kalaallit 


oqaasiinik oqaatsinik pikkorissartitsinermut pilerisaarineq qallunaatut oqaasilinnut 


taamaallaat danskit oqaasii atorlugit saaffiginnissutaasinnaavoq. 


Aallaqqaammut inuussutissarsiornermik ingerlataqartup nammineerluni nalilertussaassavaa 


ilaatitsinnginnissaq atuutissanersoq. Ilaatitsinnginnerup atuunnissaanut pisuni ataasiakkaani 


aalajangersimasut pineqassapput. 


 


Imm. 5-imut 


Aalajangersakkami aalajangersarneqarpoq Naalakkersuisut imm. 1-imi oqaatsinut 


piumasaqaat pillugu maleruagassanik erseqqinnerusunik aalajangersaasinnaasut, ilanngullugu 


piumasaqaammit ilaatinneqanngitsut pillugit maleruagassanik aalajangersaasinnaallutik. 


Tamanna assersuutigalugu pisinnaavoq Naalakkersuisut piffissap atuutsitsilereernerup 


kingorna paasileraat suliassaqarfiit aalajangersimasut ilaalu ilanngullugit piumasaqaammi 


ilaatinneqartariaqanngitsut imaluunniit piumasaqaat erseqqissaavigineqartariaqartoq.  


 


§ 9-imut 


 


Imm. 1-imut 


Aalajangersagaq nutaajuvoq aammalu inuussutissarsiummik ingerlataqartut tuniniaanissamik 


nittarsaassinertik atuisartunut pisisartunullu taakkununnga sammitikkaagassuk meeqqat 


inuusuttullu illersorneqarnissaannik siunertaqarluni.  


 


Aalajangersakkami inuussutissarsiummik ingerlataqartut meeqqanut inuusuttunullu 


tuniniaanissamik nittarsaassisartut pisussaaffilerneqarput, immikkut illersuinissamik 


pisariaqartitsinerit taakkua pisariaqartitarisaat eqqarsaatigalugit tuniniaanissamik 


nittarsaassinertik ilusilersortassagaat. Inuussutissarsiummik ingerlataqartut tuniniaanissamik 


nittarsaassinerminnik meeqqanut inuusuttunullu sammititsisut, taakkua 


uppertikkuminarnerunerat misilittagaqannginnerallu taakkunani immikkuullarissutaasoq 


atornerlussanngilaat. 

Oqariaaseq meeqqat inuusuttullu inunnut 18-it tikillugit ukiulinnut atorneqarpoq, aammalu 


tuniniaanissamik nittarsaassinermik suliaqarnerit ukioqqortussutsinut aalajangersimasunut 


naleqqiullugu nalilerneqartartussaassapput. Ilusilersuinermi tamatigut qanoq ukiulinnut 


tuniniaanissamik nittarsaassineq saaffiginninnersoq eqqarsaatigineqartassaaq, tamatumalu 


atuunnerani ussassaarut meeraaqqanut saaffiginnittoq, ussassaarummit inuusuttunut 15-16-


inik ukiulinnut saaffiginnittumit allaanerusumik nalilersorneqartassaaq. 


 


Aalajangersakkap atuunnerani inuussutissarsiummik ingerlataqartoq tuniniaanissamik 


nittarsaassinermi periaatsinik, nioqqutissanik imaluunniit kiffartuussissutinik 


tuniniarneqartunik aallussinissamik sangutitsisinnaasunik atuinissamik 


tunuarsimaartariaqarpoq mianersuussisariaqarlunilu. 


 


Aalajangersagaq suliffeqarfiit meeqqanut inuusuttunullu saaffiginnittumik tuniniaanissamik 


nittarsaassinerminnik ilusilersuinerannut killissanut sinaakkutissatut atorneqassaaq. 


Ussassaarut meeqqanut inuusuttunullu sammitinneqartoq uukapaatitsisutut iluseqarnersoq 


nalilersuinermi, taakkua ussassaarutip oqaasertaanik upperinnianerunerat 


sillimaffigineqassaaq. Taamaattumik tunisassiap angissusaanik, nalinganik, suussusaanik, 


piusinnaassusaanik imaluunniit pisinnaassusaanik nassuiaatit, ussassaarutinit inersimasunut 


sammitinneqartunit, eqqoqqissaarnerussapput piviusorpalaarnerussallutillu. Tuniniaanissamik 


nittarsaassineq perorsaanikkut, inuiaqatigiinnik imaluunniit allanik kinaassusersiunngitsumik 


tunngavilersuutitaqanngitsunik pisunik navianartunik assilisanik imaluunniit nassuiaatinik 


imaqassanngilaq. 


 


Imm. 2-mut 


Aalajangersakkami ussassaarutini meeqqanut inuusuttunullu sammitinneqartuni sunniiniutinik 


saassusserpalaartunik atuinissamik aalajangersimasumik inerteqquneqarnermik 


atuutsitsilernissaq siunertaavoq. Aalajangersakkami tuniniaanissamik nittarsaassineq 


nakuusernissamik imaluunniit allatut navianartumik soqqusaatsumillu pissusilersornissamik 


kaammattuisoq inerteqqutigineqarpoq. Tuniniaanissamik nittarsaassineq nakuusernissamik, 


qinngasaarinissamik assigisaanilluunniit pilerisaarisoq akuerisaassanngilaq. 


Nakuusernissamik, ersiornermik upperisapalaaqarnermilluunniit sunniiniutitut atuinissaq 


inerteqqutaavoq. 


 


Imm. 3-mut 


Aalajangersakkami siunertaavoq, aanngajaarniutinut, ilanngullugu imigassaq 


aalakoornartortalik, innersuussisumik tuniniaanissamik nittarsaassinissamik 


inerteqquteqarnermik atuutsitsilernissap qulakkeerneqarnissaa. Inerteqquteqarnermi 


qulakkeerneqassaaq, aanngajaarniutinik, ilanngullugit imigassaq aalakoornartortalik soorlu 


immiaaqqat aamma imigassaq assigisaalluunniit, tunisassiamik tunisinissamut 

takoqqusaarutitut atuinissap akuerisaannginnera. Inerteqqusissut tamanna atuuppoq 


tuniniaanissamik nittarsaassineq imigassamik aalakoornartortalimmik tunisinissamut 


tunnganersoq imaluunniit imigassaq aalakoornartortalik tunisassianik allanik tuniniaanermi 


sunniiniutitut atorneqarnersoq apeqqutaatinnagu.   


   


§ 10-mut 


 


Imm. 1-imut 


Aalajangersagaq nutaajuvoq aammalu siunertaralugu atuisartut pisisartullu neqeroorutinik 


tuniniaanermik siuarsaalluni iliuuseqarnernik ilaatitsiviusunik paasinnissinnaanissamut 


periarfissaqarnissaasa qulakkeerneqarnissaa.  


 


Aalajangersakkami piumasaqaatigineqarpoq neqerooruteqarnermi tunngavissarititaasut 


erseqqissuussasut aammalu atuisartunut pisisartunullu pissarsiariuminartuussallutik, aamma 


ilassutitut sullississutaasimasinnaasut nalingi paasissutissiissutigineqassallutik. 


Aalajangersagaq tuniniaanissamik nittarsaassinermi ileqqorissaarnissamik 


piumasaqaateqarnermut aammalu uukapaatitsinissamik inerteqquteqarnermut tapiliussaavoq, 


tassani ilaalluni naleqqutinngitsunik imaluunniit amigartunik paasissutissiisarnissamik 


inerteqquteqarneq. Tamatuma atuunnerani tuniniaanissamik nittarsaassinermut 


paasissutissanik aalajangersakkami matumani nassuiarneqartunik imaqanngitsumut 


akuliuttoqarsinnaassaaq. 


 


Tuniniaanissamik siuarsaasunik iliuuseqarnernik atuinerit, assersuutigalugu ilassutaasut 


aamma akikillisaatit, paasissutissiinissamik piumasaqaatinik taakkununnga 


ataqatigiissinneqarpata, atuisartut pisisartullu namminneerlutik neqerooruteqarneq tamaat 


naliliiffigisinnaalissavaat taamaalillutillu pineqartumut piviusumik neqeroorutaanersoq 


iluaqusiinerpaasussaq isummerfigisinnaalissallugu. Aalajangersakkami paasissutissat suut 


tunniunneqassanersut immikkut allassimasoqanngilaq, pissutigalugu tamatumunnga 


tuniniaanissamik nittarsaassineq aalajangersimasoq apeqqutaasussaammat. Tuniniaanissamik 


siuarsaasunik unammilleqatigiinnermi paasissutissanik tunniussinissamik piumasaqaatip 


atuunnerani, akissarsiassanik tunniussinermut atatillugu akissarsiarineqartup nalinga, 


akissarsiaritinneqartut amerlassusaat aammalu toqqaanerup ingerlanera pillugit 


ilisimatitsisoqartussaavoq. 


 


Imm. 2-mut 


Aalajangersakkami siunertaavoq inuussutissarsiummik ingerlataqartut neqeroorutini 


immikkut pilerinartunik atugassaqartitsinermi killilersuutaasut pillugit erseqqissumik 


paasissutissiisarnissaasa qulakkeerneqarnissaa. Neqeroorut taamaallaat killilimmik 


amerlassuseqartunik pigineqartoq, tamanna pillugu erseqqissumik paasissutissartalerlugu 

tuniniaanissamik nittarsaassivigineqassaaq. Piumasaqaataavoq paasissutissat neqeroorummut 


atasunngorlugit inissinneqassasut. Tamatuma atuisartut pisisartullu neqeroorutinik 


pissarsiniarnissamut periarfissaqarnerminnik naliliinissamik periarfissarissaarnerulernissaat 


taamaalillutillu aamma neqeroorutinik malersuinissaq pingaaruteqarnersoq aalajangiinissamut 


tunngavissaqarnissaq qulakkiissavaa. 


 


Paasissutissiinissamik piumasaqaat atuutilissaaq pineqartup piumanninnermik 


neqerooruteqarnerup pilersitassaanik naammassinninnissamut, nioqqutissanik tuninissaannut 


naammattumik amerlassuseqanngitsunik peqarnerata inuussutissarsiummik ingerlataqartup 


ilimagisaqarnissaa naleqquttumik tunngaveqarpat. Tuniniaanissamik nittarsaassinermi 


killilinnik amerlassuseqarneri sillimaffigineqassanersoq naliliinermi, nioqqutissap imaluunniit 


kiffartuussissutissap suussusaa, pitsaassusaa akialu kiisalu neqeroorummik ussassaarinerup 


annertussusaa pingaartinneqassapput. 


 


§ 11-mut 


 


Imm. 1-imut 


Aalajangersagaq pingaarnertigut atuisartunut pisisartunullu siunnersuisartoqatigiit, 


tuniniaasarneq, nalunaaqutsersuisarneq, akit aamma atuisartunut pisisartunullu 


maalaaruteqartarfittut ataatsimiititaliat pillugit Inatsisartut inatsisaanni nr. 10, 13. november 


1986-imeersumi § 10a-mik ingerlatitseqqiineruvoq.  


 


Aalajangersakkami aviisini ullormut saqqummersartuni, neqeroorutinut aviisini aamma 


ussassaarutitut atuagaaqqiani il.il., aningaasatut naleqartunik allagartanik pisinissaq 


sioqqullugu atugassiissuteqarnissaq inerteqqutigineqarpoq. Aalajangersakkami 


peqatigiiffimmi ilaasortaaneq, suliffeqarfimmi aalajangersimasumi atorfeqarneq il.il. 


tunngavigalugu aaqqissuussaasumik akikillisaasarnissaq mattunneqanngilaq. Akikillisaatinik 


tunniussisoqarpat ilaasortanut atuagassiani il.il. allagartanik atuinikkut 


tunniussisoqarsinnaanngilaq. 


 


Inerteqquteqarnermut pissutaavoq allagartat akikilliliissutaasut nalinginnaasumik 


naleqqutinngitsutut aalajangersimasuunngitsutullu isikkoqartarmata, pissutigalugu atuisartoq 


pisisartorlu aviisimik aalajangersimasumik pisisariaqarmat imaluunniit neqeroorutinut 


aviisinit allagartanik qiortaasariaqartarluni. Peqatigisaanik niuernermi akiusut nalinginnaasut 


ersarikkunnaarsittarpai aammalu amerlanertigut atuisartoq pisisartorlu pineqartoq 


akikillisaavigineqarsinnaanersoq taamaannginnersorluunniit nalaatsornerinnaasarluni.   


 


Imm. 2-mut 







 


45 
 


Aalajangersakkap malitsigisaanik meqqitut iluseqartunik il.il. akikillisaatinik 


kingusinnerusukkut akiliutigineqartussanik tunniussisoqarpat, tamanna aalajangersakkami 


erseqqinnerusumik oqaatigineqartutut pissaaq. Meqqi erseqqissumik tunniussisup imaluunniit 


suliffeqarfiup aqqanik kiisalu danskit koruuniinik nalinga allallugit 


nalunaaqutserneqarsimassaaq. Aalajangersagaq aamma meqqinik pingaaruteqanngitsunik 


nalilinnik atuinermut atuuppoq. Niuerfiusup sinneqartoorutaani neriorsuutigisatut 


pissarsiassat (agguagarsiassat) aalajangersakkap avataaniipput, tunniussinissamut 


killeqanngitsumik neriorsuutigineqarsimassanngippat. 


 


Akikillisaatitut meqqinik tunniussisup meqqi 20 koruunimik annertunermilluunniit ataatsimut 


katillugu naleqalerpat akilissavaa. Pisoqalisarnernut maleruagassanut nalinginnaasunut 


tunngatillugu akiliutiginissaanut piffissaliussamik sivikinnerusumik aalajangersaaneq 


atuutinngilaq, taamatullu akiliutiginissaanut immikkut tunngavissarititaasunik allanik 


soqarani. 


 


§ 12-mut 


 


Aalajangersagaq nutaajuvoq aammalu imatut iluanaarutinik agguaanissamut 


inerteqqutitaqarani, kisianni pissutsinut iluanaaruteqarnissaq neriuutigalugu tunisinissamik 


kaammattuiniarsarineq pineqarluni.  


 


Pisinissamik piumasaqaateqarfiusumik unammisitsineq ullumikkut pitsaasumik 


tuniniaanissamik nittarsaassinermi ileqquusartunut akerliusutut isigineqareerpoq. 


 


Aalajangersakkami pigisat pisuussutaasut aamma kiffartuussissutit pineqarput, tamannalu 


isumaqarpoq aamma pigisat aalaakkaasut ilaatinneqartut. Inerteqquteqarneq pisinikkut 


eqquiniaanermut peqataanissamut taamaallaat tunngatinneqarpoq. Assersuutigalugu 


unammisitsineq atuisartut pisisartullu peqataaffigisinnaasaat, immiaaqqat simiisa 


aalajangersimasumik amerlassusillit suliffeqarfimmut nassiunnerisigut imaluunniit 


suliffeqarfimmut sianerluni apeqqutit akinerisigut, inerteqqutaassanngillat, pissutigalugu 


nioqqutissaq pisiarinngikkaluarlugu peqataanissamut periarfissaqarluarmat aammalu 


nioqqutissaq pisarinngikkaluarlugu qanoq peqataasoqarsinnaanersoq erseqqissumik 


ilisimatitsissutigineqarsimammat. 


 


Apeqqutaanngilaq inuussutissarsiummik ingerlataqartoq ataaseq imaluunniit 


inuussutissarsiummik ingerlataqartut kattuffiat unammisitsinermik ingerlatsisuunersut. 


 


Inerteqquteqarneq inatsisit allat malillugit periarfissamik inuussutissarsiutigalugu 


tunisinissamik (tivolimi eqquiniaanerit) periarfissaqarnermik akornusiinngilaq. 

Unammisitsinermut kikkut tamarmik peqataarusuttut peqataasinnaappata aammalu 


eqqortumik akisut tamarmik akissarsitinneqarpata, nalaatsornerinnarmik 


unammisitsisoqarsimassanngilaq. Iliuuseqarnerit § 12-imi inerteqqutigineqartut tassaapput 


nalaatsornerinnarmik pisoqartitsinermik ilaatitsiviusut. 


 


Angusaqarnissamik unammisitsinerit, tassalu pitsaanerpaamik angusaqartoq 


akissarsitinneqarluni, § 12-ip atuuffissaata avataaniipput. Kisiannili unammisitsinerup 


angusaqarnissamik unammisitsinertut ilusilersorneqarsimanera naammanngilaq. Aammattaaq 


dommereeqatigiit katitigaanerisigut, angusaqartoq akissarsitinneqartoq tunngavissarititaasut 


aalajangersimasut malillugit kinaassusersiunngitsumik nalilerneqartoq pitsaanerpaajusoq 


misissoqqinneratigut imaluunniit allatigut akissarsiassanik agguaaneq nalaatsornerinnarmik 


pisoqarneratut isikkoqanngitsoq qulakkeerneqartariaqarpoq. 


 


Angusaqarnissamik unammisitsineq § 12-imi pineqartut avataanniissimappat, taassuma 


inatsisinut naapertuunnera § 1 aamma § 3 malillugit nalilerneqassaaq. Annikitsuinnarmik 


iluanaaruteqarnissamut annikitsuaraaraaqqamik periarfissaqartoq pineqartoq 


pissusiviusimappat, tamanna isumaqanngilaq § 12 atorneqarsinnaanngitsoq. 


Iluanaaruteqarnissamik periarfissaqarnerinnaa tunisinissamik siuarsaasarpoq, taamaalillunilu 


iluanaaruteqarnissamik periarfissaqarneq imaluunniit iluanaarutaasussap annertussusaa 


eqqarsaatigineqassanngillat. 


 


§ 13-mut 


 


Imm. 1-imut 


Aalajangersagaq nutaajuvoq, taamaattoq imm. 1 atuisartunut pisisartunullu 


siunnersuisartoqatigiit, tuniniaasarneq, nalunaaqutsersuisarneq, akit aamma atuisartunut 


pisisartunullu maalaaruteqartarfittut ataatsimiititaliat pillugit Inatsisartut inatsisaanni nr. 10, 


13. november 1986-imeersumi § 12-imik ingerlatitseqqiineruvoq. 


 


Aalajangersakkami siunertaavoq qularnaveeqqusiissutinut, inatsimmi maleruagassat 


nalinginnaasut malillugit tigusisut pisinnaatitaaffiinut tunngatillugu piviusumik 


naleqartuunngitsunut imaluunniit tassaarpiartutut akisussaaffimmik qimarratiginninnerusunut 


illersuinissaq, tassani ilaalluni pingaartumik pisisarnermut inatsit. Inerteqquteqarnermi 


qularnaveeqqusiissutit pillugit nalunaarutit, ilusaat apeqqutaatinnagu, tamarmik pineqarput. 


Taamaalilluni nalunaarutit atugassarititaasuni nalinginnaasuni ilaatinneqartut, taamatullu 


qularnaveeqqusiissutinut nalunaarutit immikkoortut imaluunniit ussassaaruteqarnermi 


oqariartuutit tassani pineqarput, tamatullu qularnaveeqqusiissut 


qularnaveeqqusiissuteqartumeersuunersoq, taassuma suleqataaneersuunersoq imaluunniit 


siusinnerusumi kaaviiaartitat ingerlaarnerata ilaaneersuunersoq apeqqutaanngilaq. 

Inuussutissarsiornermik ingerlataqartoq nioqqutissaq imaluunniit sullississutaasoq pineqartoq 


qularnaveeqqusiissummi pineqartunut ilaasoq tuniniaanissamik nittarsaassippat aatsaat 


aalajangersagaq atorneqassaaq.  


 


Imm. 2-mut 


Aalajangersakkami siunertaavoq pineqartup qanoq iliorluni qularnaveeqqusiissut 


inuussutissarsiummik ingerlataqartumut qularnaveeqqusiissummik tunniussisuusumut 


atorsinnaassaneraa, atuisartut pisisartullu erseqqissumik paatsuugassaanngitsumillu 


paasitinneqartarnissaasa qulakkeerneqarnissaa. Qularnaveeqqusiissutip imarisai pillugit 


paasissutissat saniatigut, qularnaveeqqusiissutip paasissutissanik imarisassaannut assersuutitut 


taaneqarsinnaapput taassuma sivisussusissaa, nunami sumiiffimmi killilersuuteqarnersoq 


kiisalu qularnaveeqqusiissummik tunniussisup aqqa najugaalu. 


 


Imm. 3-mut 


Atuisartut pisisartullu inatsisit malillugit saneqqunneqarsinnaanngitsunik 


pisinnaatitaaffeqareertut, atuisartut pisisartullu pisinermut atatillugu neriorsuutip 


neqeroorutigisap upperinnilersitsilluni isumaqartilissannginnerinik qulakkeerneqarnissaa 


aalajangersakkap siunertaraa. 


 


Inuussutissarsiummik ingerlataqartoq pisinnaatitaaffiit saneqqunneqarsinnaanngitsut 


atuisartumut pisisartumullu inatsisit malillugit atuuttut pillugit paasissutissiinissamut 


pisussaaffeqarpoq. Pisiaqarnerup naammassinerani tigusisup pisiap uppernarsaataani 


tigusaani naqiteriikkatut ilisimatitsissutikkut paasisitsinissamut pisussaaffigisaq ilaatigut 


piviusunngortinneqarsinnaavoq. 


 


Imm. 4-imut 


Aalajangersakkami siunertaavoq atuisartut pisisartullu qularnaveeqqusiissutinut 


tunngavissarititaasunik allaganngorlugu tigusaqarnissamik kisaateqartut, aamma 


tamatumunnga periarfissaqarnissaasa qulakkeerneqarnissaa. Aalajangersakkami 


inuussutissarsiummik ingerlataqartup imaaliallaannarluni oqaasiinnartigut 


qularnaveeqqusiissuteqariarlutik tamatuma kingorna qularnaveeqqusiissummik atuisartumut 


pisisartumullu allaganngorlugu tunniussiumajunnaarsinnaannginnera qulakkeerneqassaaq. 


Aalajangersakkami atuisartup pisisartullu qularnaveeqqusiissummik oqaatsit 


qularnaveeqqusiissummik tigusisussamit paasiuminartut atorlugit allaganngorlugu 


tigusisarnissaa qulakkeerneqassaaq. Inuussutissarsiummik ingerlataqartoq pisisup tamanna 


piumasarippagu, pisisup qularnaveeqqusiissut oqaatsit suut atorlugit kissaatigineraa 


apeqqutaatillugu, qularnaveeqqusiissummik kalaallisut, danskisut imaluunniit tuluttut 


allaganngorlugu tunniussisinnaanissamut pisussaaffeqarpoq. 

§ 14-imut 


 


Imm. 1-imut 


Aalajangersagaq nutaajuvoq aammalu atuisartut pisisartullu pisinissamik kaammattuinerup 


pineqartup aalajangersimasumik nalilersorsinnaalernissaanut paasissutissanik 


pissarsisarnissaannik qulakkeerinissamik  siunertaqarluni.  


 


Aalajangersakkami paasissutissat aalajangersagaq malillugu atuisartumut pisisartumullu 


paasissutissiissutigineqartussat qanoq iluseqarnissaannik piumasaqaateqartoqanngilaq. 


Atuisartut pisisartullu paasissutissanik piumasarineqartunik tamaginnik pissarsinissaat 


qulakkeerniarlugu, taakkua pisinissamik kaammattuinermut atatillugu piffissami tassani 


tunniunneqassapput. Taamaattumik oqarasuaatip normua imaluunniit e-mailip atuisartup 


pisisartullu nammineerluni paasissutissanik pissarsiniarfigisinnaasaata 


paasissutissiissutiginissaa naammassanngilaq. 


 


Nuna tamakkerlugu niuertarfik nalinginnaasumik atuisartumit pisisartumillu 


ilisimaneqartuuppat, ataqatigiinnerani najugaa takuneqarsinnaasutut isigineqassaaq. Pisumi 


tassani inuussutissarsiornermik ingerlataqartup aqqata paasissutissiissutiginissaa 


naammassaaq. 


 


Imm. 2-mut 


Aalajangersakkami siunertaavoq, inaarutaasumik akiusoq 


paasissutissiissutigineqarsinnaanngikkaluartoq, pisisussap nioqqutissap imaluunniit 


kiffartuussissutip akianik nalilersuinissamik tunngavissaqarnissaa. Taamaaliornermigut 


pisisartoq nioqqutissamik pisinissamik piviusumik kissaateqarnerluni naliliisinnaalissaaq, 


aammalu pisisartoq nioqqutissanik imaluunniit kiffartuussissutinik arlalinnik 


inuussutissarsiummik ingerlataqartunit assigiinngitsunit pisiaqarnissamut neqeroorummik 


sanilliussinissamut periarfissaqarnissaa qulakkeerneqassaaq. 


 


Inuussutissarsiummik ingerlataqartup nioqqutissap imaluunniit kiffartuussissutip 


inaarutaasumik akianik saqqummiisinnaannginnera assigiinngitsunik tunngaveqarsinnaavoq. 


Assersuutigalugu nioqqutissaq inniminnerneqartussaq pineqarsimappat, pisiariniarneqarnerata 


qanoq sivisutiginissaa imaluunniit najoqqutassanut atorneqartunut akiusut pillugit 


nalornissuteqartoqarsinnaavoq. 


 


Imm. 3-mut 


Aalajangersagaq pisinissamik kaammattuineq sunaanersoq nassuiaassummik imaqarpoq. 


Nassuiaassut pisinissamik kaammattuisoqarneranut tunngavissarititaasunik imaqarpoq. 

Siullermik oqaatigineqassaaq tunisassiap immikkuullarissusaa tullianillu akia. Tamatuma 


saniatigut tunngavissarititaavoq paasissutissat marluusut taakkua atuisartoq pisisartorlu 


pisisinnaalersissagaat. Suliaqarnermi tunisassiaq pillugu paasissutissat 


immikkuullarissuseqarnersut sukumiissuseqarlutillu pisisinnaalersitsillutik 


nalilersorneqassappat naleqqutissaaq. Atuisartup pisisartullu paasissutissat tunniunneqartut 


taakkua atorlugit inniminniinissamut periarfissaqarnissaa piumasaqaataanngilaq. 


Piumasaqaataanngilaq oqarasuaatip normua ilisimatitsissutigineqassasoq imaluunniit 


inniminniiffissamik ilanngussisoqassasoq. Internettikkut allagarsiinermi piumasaqaatit aamma 


atorneqassapput. 


 


§ 15-imut 


 


Imm. 1-imut 


Aalajangersagaq nutaajuvoq aammalu siunertaralugu peqatigiiffiit, inuit aalajangersimasut 


imaluunniit kattuffiit sorliit inuussutissarsiummik ingerlataqartumi pisiniarnerminni 


akikillisaavigineqarsinnaanersut inuussutissarsiummik ingerlataqartut 


paasissutissiissuteqarnissaasa qulakkeerneqarnissaa. 


 


Inuussutissarsiummik ingerlataqartut aaqqissuussamik akikillisaasiisartut, sumiiffimmi 


erseqqissumiittumi paasissutissiissutigissavaat kikkut akikillisaavigineqarsinnaanersut, 


kisianni qanoq annertutigisumik pisinnaaffeqartut akikillisaavigineqarsinnaanersut 


allassimasariaqarani. Sumiiffik erseqqissumiittoq tassaasinnaavoq pisiniarfiup matuata eqqaa 


imaluunniit nerrivik akiliisarfiusoq. Sumiiffik erseqqissumiittoq paasineqassaaq tassaasoq 


allagartaq peqatigiiffiit imaluunniit kattuffiit sorliit pineqartunut ilaanersut pillugu 


paasissutissanik imaqartoq, piffissami sukkulluunniit pisiniarfimmi pisiniartunit 


takuneqarsinnaassasoq. Qaqugukkulluunniit nioqqutissanik allanilluunniit atortussianik 


tassaniittoqassanngilaq, taamaalilluni allagartaq tamakkiisumik takuneqarsinnaanani 


imaluunniit atuarneqarsinnaanani. 


 


Imm. 2-mut 


Inuussutissarsiummik ingerlataqartoq piumaffigineqarnermigut nioqqutissanut imaluunniit 


kiffartuussissutinut akikillisaaserneqarsimasunut taakkualu annertussusaannut allattuiffimmik 


takutitsisinnaassaaq. Allattuiffik nioqqutissat tamarmik ataasiakkaarlutik allattorsimallutik 


sukumiisuusariaqanngilaq. Assersuutigalugu naammappoq allassimaguni qarliit meqqimik 


ilisarnaataasumik allagartallit tamarmik 10 procentimik akikillisaaserneqassasut. 


Inuussutissarsiummik ingerlataqartut nammineerlutik aalajangissavaat, aaqqissuusaasumik 


akikillisaasiiniarnerlutik aammalu nioqqutissat kiffartuussissutillu akikillisaareersut 


akikillisaasersorneqassanersut. 

Imm. 3-mut 


Aalajangersakkami siunertaavoq, pisisartut internettikkut imaluunniit allatigut 


imaaliallaannaq pisiniarfimmukarluni il.il. saaffiginniffiusinnaanngitsunut 


isumaqatigiissuteqarnissamik toqqaasimasut, assersuutigalugu allatsitsivissat atorlugit 


allatsitsilluni tuniniaasarfiit, peqatigiiffik imaluunniit kattuffik aqqutigalugu, pisisartutut 


tuniniaasoq ornillugu attaveqarfigalugu pisiniarnissamik periarfissaqartutuulli, assigiimmik 


akikillisaavigineqarnissamut periarfissaqarnissaasa qulakkeerneqarnissaa. 


 


Inuussutissarsiummik ingerlataqartut ungasianiit tuniniaanermi imm. 2-imituulli, nioqqutissat 


kiffartuussissutillu sorliit aaqqissuussaasumik akikillisaasersuinermi ilaatinneqarnersut 


pillugu paasissutissiissapput. Nioqqutissat pineqartut allattorsimaffiannik 


takutitsisoqarsinnaassanngilaq, kisianni nittartakkami imaluunniit pisiassat katalogianni il.il. 


paasissutissat taakkua assingi nassarineqarsinnaassapput. 


 


Imm. 4-imut 


Ilaatigut allagarsiinikkut imaluunniit nittartakkami akikillisaasersuinerit akikillisaasersuisumi 


atorfeqarnermut atatillugu tunniunneqartut pillugit paasissutissiisoqassanngilaq, pissutigalugu 


tamanna sulisitsisup sulisartullu akornanni inuttut isumaqatigiissutaammat. Sulisartumut 


akikillisaasarnernut il.il. piumasaqaatinik sulisuusut sioqqutsisumik ilisimasaqartuunissaat 


aamma naatsorsuutigineqarpoq. 


 


§ 16-imut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 15-


imik ingerlatitseqqiineruvoq. Aalajangersagaq nutaanerusutut oqaatsinut naapertuuttumik 


allanngortinneqarpoq, taamaalilluni Naalakkersuisut (qallunaatuuani Landsstyret) 


Naalakkersuisunut allanngortinneqarluni. 


 


Aalajangersakkami siunertaavoq atuisartut pisisartullu nioqqutissap qanoq imaqarnera sunillu 


piginnaasaqarnera pillugu paasissutissinneqartarnissaannik qulakkeernissaq, kisiannili 


aalajangersagaq nioqqutissamut aalajangersimasumik pitsaassuseqarnissaa imaluunniit 


atorneqarsinnaaffii pillugit maleruaqqusanik suliaqarsinnaanissamik periarfissiinngilaq. 


 


Imm. 2-mut 


Aalajangersakkami nioqqutissap poortuusersuutaanut piumasaqaatit pillugit maleruagassanik 


aalajangersaanissamut Naalakkersuisut piginnaatinneqarput. Aalajangersakkami 

Naalakkersuisut nioqqutissap poortuusersuutaanut piumasaqaatit pillugit maleruagassanik 


atuutsitsilersinnaanerinik qulakkeereqataassaaq, assersuutigalugu neqit qerititaanngitsut 


Kalaallit Nunaanni tunineqartut akimut ersittumik pooqartillugit tunniunneqartassasut, 


taamaalilluni pisisartoq nioqqutip qanoq ittuuneranik naliliisinnaalersillugu. 


 


§ 17-imut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 17-


imik ingerlatitseqqiineruvoq. Aalajangersagaq nutaanerusutut oqaatsinut naapertuuttumik 


allanngortinneqarpoq, taamaalilluni Naalakkersuisut (qallunaatuuani Landsstyret) 


Naalakkersuisunut allanngortinneqarluni. 


 


Aalajangersakkami nalinginnaasumik tunngaviusoq aalajangersarneqarpoq, tassalu 


nioqqutissat atuisartunut pisisartunullu tunineqartussatut neqeroorutigineqartoq akia pillugu 


paasissutissartalerneqassasoq. Aalajangersakkami nioqqutissat pisiniarfimmi, niuertarfimmi 


imaluunniit inini allani atuisartut pisisartullu nalinginnaasumik nioqqutissanik 


takusaaffigisartagaanni saqqumisut, kiisalu nioqqutissat assingusumik periaaseqarluni 


pisiniarfiit niuertarfiillu avataanni tuniniarneqarlutik neqeroorutigineqartut pineqartunut 


ilaapput. Inniminniinissamut periarfissaqartillugu atuisartunut nioqqutissat qarasaasiakkut 


neqeroorutigineqarfianni aalajangersagaq aamma atuuffeqarpoq. 


 


Pisiniarfiit igalaavinut tunngatillugu nalunaaqutsersuineq igalaap silataaniittunut 


atuaruminartuussaaq. Nioqqutissat ataasiakkaat tamarmik akilersorneqarsimassasut 


piumasaqaataanngilaq, kisianni allagartalersuineq allagarsiinerlu nioqqutissap akia pillugu 


atuisartunit pisisartunillu qularutissaajunnaarlugu ilusilersorneqarsimassaaq. 


 


Akiusoq paasissutissiissutigineqartussaq tassaavoq akiusoq nioqqutissap nalinginnaasumik 


niuertarfimmi pineqartumi tunineqarnerani akigitinneqartartoq. Pisisartunut 


aalajangersimasunut akikillisaasersuinerit akiusumi allassimassanngillat. Nioqqutissani 


aalajangersimasuni atuisartunut pisisartunullu tamaginnut nalinginnaasumik 


akikillisaasersuisoqarpat, akikillisaasersuutaasoq taanna akiusumit allagarsiissutaasumit 


ilanngaatigineqarsimassaaq. 


 


Aalajangersagaq tamanna atuisartut pisisartullu nioqqutissap akia, akitsuutit ilanngullugit, 


pillugu paasisaqalertorsinnaanissaannik akornusiinermik malitseqanngippat, allanik akiusunik 


paasissutissartalersuinissamut akornutaanngilaq, assersuutigalugu siornatigut akiusoq. 

Suliassaqarfinni aalajangersimasuni akilersuinermut tunngatillugu nalinginnaasumik 


akuerisaasunik ileqqunik atuisoqarpat, tamanna atorneqarsinnaavoq. Assersuutigalugu 


oqaatigineqarsinnaavoq, atuagaarniarfinni nalinginnaasumik ilisimaneqartoq, atuakkat 


akilersorneqartarnerat quppernermi siullermi ikkussorneqartartoq. 


 


Imm. 2-mut 


Kiffartuussissutinut tunngatillugu aalajangersagaq imm. 1-imi aalajangersakkamut 


assinguvoq. Kiffartuussissutit atituumik oqaaserineqarmat, inuussutissarsiutini 


assigiinngitsunik ilisarnaateqartuni arlalinni atorneqartoq, maleruagassamik naleqquttumik 


inuussutissarsiutinik tamaginnik ataatsimut maleruagassiisumik ilusilersuinissaq 


ajornakusoorpoq. Taamaattumik maleruagassaq piginnaatitsissummut maleruagassatut 


ilusilersugaavoq, taanna malillugu Naalakkersuisut erseqqinnerusumik misissuineq malillugu 


suliassaqarfinni toqqartukkani, kiffartuussissutinut akiusut suliassaqarfinni toqqartussani 


pissutsinut immikkuullarissunut naleqqussagaasut pillugit paasissutissanut maleruaqqusanik 


aalajangersaasoqarsinnaalluni. 


 


Imm. 3-mut 


Aalajangersagaq inuussutissarsiummik ingerlataqartut kiffartuussissutinik 


akiligassiissuteqarnikkut suliaqartartut, atuisartup pisisartullu piumasaqarneratigut 


taassuminnga atuisartumut pisisartumullu nioqqutissat kiffartuussissutillu sullissinermut 


ilaasut akianik misissuisinnaalersitsisumik, akiligassiissummik immikkoortitikkamik 


tunniussisarnissamik nalinginnaasumik pisussaaffeqarnerannik atuutsitsilernissamik 


nassataqarpoq. 


 


Nalinginnaasumik akiligassiisarnissamik pisussaaffeqarnermi qulakkeerneqassaaq, 


sioqqutsisumik kiffartuussissummut akiusumik aalajangersimasumik 


nalunaaruteqartoqarsimatinnagu, atuisartut pisisartullu akiusup inuussutissarsiummik 


ingerlataqartup kiffartuussissummut piumasaqaatigisaata pisinnaatitaaffiunerata 


nalilersorsinnaanissaanut tunngavissaqarnissaa. Paasissutissat tunniunneqartussat atuisartunut 


pisisartunullu akiusut suut nioqqutissamut kiffartuussissummullu tunniunneqartumut 


naatsorsorneqarsimanersut misissuisinnaalersitsissapput. 


 


Aallaavigalugu piumasarineqarsinnaassaaq nioqqutissat aki sulinermullu akissarsiat 


immikkoortillugit nalunaarsortarnissaat, kiisalu sulinermut akissarsiat piffissaq atorsimasaq 


aamma nal. akunneranut akissarsiat naapertorlugit immikkoortiterneqarnissaat. 


Aalajangiisuussaaq atuisartoq pisisartorlu paasissutissat tunniunneqartut tunngavigalugit 


sullississummut ilaasunik taassumalu akiani naliliisinnaalersitsisimasut. Annikitsualuit 


arlalippassuit, assersuutigalugu assassorluni suliaqartut sullississutaannut atatillugu, 

akiligassiissummi erseqqissarneqarsimanissaat piumasarineqarsinnaassanngilaq, pissutigalugu 


tassani taakkua ataatsimut akiat allassimappat naammassammat.   


 


Suliaqarfiusumi ileqqorisat il.il. immikkoortitsissutaasut qanoq annertuginissaannik 


naatsorsuuteqartoqarsinnaaneranut sunniuteqarsinnaapput. 


 


Imm. 4-imut 


Aalajangersakkami siunertaavoq tunisinissamik siuarsaatitut oqaatsit uukapaatitsinertut 


ilusilimmik atorneqassannginnerisa qulakkeernissaat, ingammik aalajangersimasumik akinut 


tunngasuunerinik imaluunniit tuniniaanernik pasinarsaarippata, soorlu akikillileerujussuarluni 


neqerooruteqarnermut imaluunniit nioqqutissanik akikilliliilluni tunisinermut/toqqortaatinik 


nungusaanernut. Kiisalu neqerooruteqarluni allagartaliineq il.il. akimik annikillisitsineq 


nioqqutissamut nalinginnaasumut naleqqiullugu pitsaassutsip annikinneruneranik 


patsiseqarnera isertuutissanngilaa, soorlu nioqqutissat pisoqalisut, nioqqutissat 


pingaannginnerit assigisaasalu tunineqarnerini. 


 


Pisinertaaq aamma immikkut iluaqutaaffeqassaaq aammalu pilerisaarineq imaluunniit 


allagartalersuineq sioqqullugu pilerisaaruteqartutut niuertarfimmi piffissami sivisunerusumi 


nioqqutissaq imaluunniit sullississut tunisarineqarsimassalluni. 


 


§ 18-imut 


 


Imm. 1-imut 


Aalajangersagaq nutaajuvoq aammalu akiliutit suunersut nassuiarneqarluni.  


 


Akiliut tassaavoq inuussutissarsiummik ingerlataqartup nioqqutissamut imaluunniit 


kiffartuussissummut atatillugu akiliisitsissutigisartagaa, assersuutigalugu oqarasuaammik 


atuilernissamut akiliutigitinneqartartoq. 


 


Imm. 2-mut 


Aalajangersakkami siunertaavoq pisinermut atatillugu akiliutit suut akilerneqassanersut 


kiisalu akiliutinik allannguinerit imaluunniit nutaanik akiliuteqartitsilerneq pillugit atuisartut 


pisisartullu paasissutissinneqartarnissaasa qulakkeerneqarnissaa. Aammattaaq 


aalajangersakkami qulakkeerneqassaaq atuisartut pisisartullu siumut 


naatsorsuutigisaqarsinnaalernissaat, aammalu isumaqatigiissuteqarnermi akiliutissat 


ersitsinneqarnissaat. Atuisartoq pisisartorlu isumaqatigiissuteqarnermi, 


pilersitsinerinnaanngitsumi kisiannili aamma siunissami isumaqatigiissutini akiliutinik 


allannguisoqassappat, isumaqatigiissutip qanoq akisutigilernissaanik naliliinissamut 


periarfissaqassaaq. Isumaqatigiissummi atuuttumi atuisartumut pisisartumullu 

iluanaarutaanngitsumik akiliutit annertussusaannik allannguisinnaanissamut imaluunniit 


akiliisitsisinnaanissamut tunngavissarititaasut isumaqatigiissummi erseqqissumik 


erseqqissarneqarsimassapput. 


 


§ 19-imut 


 


Imm. 1-imut 


Aalajangersagaq pingaarnertigut atuisartunut pisisartunullu siunnersuisartoqatigiit, tuni-


niaasarneq, nalunaaqutsersuisarneq, akit aamma atuisartunut pisisartunullu maalaaruteqartar-


fittut ataatsimiititaliat pillugit Inatsisartut inatsisaanni nr. 10, 13. november 1986-imeersumi § 


18-imik ingerlatitseqqiineruvoq. Taamaattoq imm. 2 nutaajuvoq. Aalajangersagaq 


nutaanerusumik oqaatsinut naapertuuttumik allanngortinneqarpoq, taamaalilluni 


Naalakkersuisut (qallunaatuuani Landsstyret) Naalakkersuisunut allanngortinneqarluni. 


 


Aalajangersakkami ulluinnarni atugassanut pisiniarfinni, pisinermut akiusup akilersuinikkut 


akilerneqarsinnaaffiini, tunisinerit tamarmik pineqartunut ilaapput, tunisisoq 


piginnittussaatitaanissamik taamaannginnissamilluunniit pisussaatinnersoq apeqqutaatinnagu. 


Paasissutissat isumaliutersuuteqarnerup nalaani pigineqassapput, tassa imaappoq pisisartup 


nioqqutissamik imaluunniit sullississummik pisinerpiaa sioqqullugu. Paasissutissat pisisoq 


tamatuminnga kissaateqarsimanngippat, allaganngukkatut ilusilerlugit tunniunneqassanersut 


aammalu pisisunut assilisatut tunniunneqassanersut piumasaqaatigineqanngilaq. 


Aalajangersagaq pisiassamut aalajangersimasunut atasumik akiitsornermut 


tunngassuteqarpoq. Kisiannili akiitsortitsisoqartartoq, kisianni akiitsorneq nioqqutissamik 


aalajangersimasumik pisinermut atatinnagu taama pisoqartartoq, niuertarfimmi 


nalinginnaasumik allagarsiussaappat maleruagassaq atuutissanngilaq. 


 


Imm. 2-mut 


Aalajangersagaq nutaajuvoq aammalu siunertaralugu atuisartoq pisisartorlu internettikkut 


isumaqatigiissuteqarnissamik toqqaasoq imaluunniit pisiniarfimmut ornigulluni 


saaffiginninnissamut periarfissaqanngitsoq, tuniniaasumut ornigullutik attaveqarnissamut 


periarfissaqartutuulli, akiitsorluni pisisarneq pillugu paasissutissanik taakku pissarsiaasa 


assinginik pissarsinissamut periarfissaqassasoq. Paasissutissat taakkua imm. 1 malillugu 


tunniunneqartussat, aamma ungasianiit tunisinermi tunniunneqassapput. 


 


§ 20-mut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 

ataatsimiititaliat pillugit Inatsisartut inatsisaanni nr. 10, 13. november 1986-imeersumi § 19-


imik ingerlatitseqqiineruvoq. Aalajangersagaq nutaanerusumik oqaatsinut naapertuuttumik 


allanngortinneqarpoq, taamaalilluni Naalakkersuisut (qallunaatuuani Landsstyret) 


Naalakkersuisunut allanngortinneqarluni. 


 


Aalajangersakkami pineqarput, nioqqutissat aamma tuniniaariaatsit, akiusunik 


aalajangersaanerup amerlanertigut pisisup aamma tuniniaasup akiusoq pillugu 


oqaloqatigiinnerisigut/oqallinnerisigut imaluunniit neqerooruteqarnikkut imminnullu 


qaangeqattaarnerisigut pisussaanerani § 17-ip atuutsinnissaa naleqqutissanngippat. 


 


Imm. 2-mut 


Aalajangersagaq piginnaatitsissummut maleruagassaavoq, taamaalillutik Naalakkersuisut 


atornikunik tuniniaaneq § 17-imi pineqartunut ilaanngitsoq maleruagassanik 


aalajangersaasinnaallutik. 


 


§ 21-imut 


 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 20-


imik ingerlatitseqqiineruvoq. 


 


Aalajangersakkami ilaatigut §§ 16-imi aamma 19-imi maleruagassat ussassaarinermut 


allagarsiinermullu tamatuttaaq atuutsinneqarput, piumasaqaatigineqarluni nioqqutissap 


sullississutillu akia pillugu ussassaarummi imaluunniit allagarsiissummi 


paasissutissiisoqassasoq. Allagarsiinikkut assigisaatigulluunniit akilersuinikkut akiusup 


akilerneqarnissaa pillugu paasissutissanut tunngatillugu, pingaartumik nioqqutissamut 


siulequtsiussatut akiliutissap annertussusissaa taamaallaat allagarsiinermi allassimatillugu, 


taamaattumillu akiitsorluni pisinermi ataatsimut katillugu akiusumik atuisartut pisisartullu 


naleqquttumik naliliinissamut tunngavissinneqartinnagit, § 19-ip atorneqarnissaa 


eqqarsaatigineqarpoq. 


 


§ 22-mut 


 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 13-


imik ingerlatitseqqiineruvoq. 

Aalajangersakkami inuussutissarsiummik ingerlataqartut niuernermut ilisarnaatinik 


piginngisaminnik atuinissaat imaluunniit nammineq niuernermut ilisarnaatiminnik allanut 


paarlaanneqarsinnaasunik atuinissaat inerteqqutigineqarpoq. Atuinerat aalajangersakkami 


pineqartunut ilaassappat tamanna inuussutissarsiornermik siunertaqartumik pissaaq. 


Aalajangersakkap atorneqarnissaanut assersuutitut taaneqarsinnaapput allagartanik, 


uniforminik imaluunniit assartuussinermut angallassissutini pinnersaatinik ilusilersuinerit, 


inuussutissarsiornermik suliffeqarfimmi atorneqartut. Taamaalilluni illersuineq ilisarnaatinut 


suliffeqarfiummut pineqartumut takutitsisunut, taamaalilluni suliffeqarfimmik tamanit 


ilisarinnitsitsilertussanut tunngassuteqarpoq. 


 


§ 23-mut 


 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 14-


imik ingerlatitseqqiineruvoq. Taamaattoq imm. 3 nutaajuvoq. Imm. 3 nutaajusup 


kingunerisaanik maannakkut imm. 3-iusoq imm. 4-inngorpoq aammalu imm. 4  inatsimmi 


matumani imm. 5-inngorluni. 


 


Imm. 1-imut 


Aalajangersakkami inuit kikkulluunniit atorfeqarnertik imaluunniit suleqataanertik 


imaluunniit suliaqarnertik tunngavigalugu inatsisinik naapertuuttumik suliffeqarfimmut 


isersinnaasut pineqarput. Inuit susassaqanngitsut suliffeqarfimmut imminnut 


isersinnaalersittut aammalu taamaaliornermikkut isertugaatinik ilisimasaqalersut imaluunniit 


atuisut, aalajangersakkami pineqartunut ilaanngillat, kisianni pissutsit taamaattut Kalaallit 


Nunaanni pinerluttulerinermut inatsimmi pineqartunut ilaasimasinnaapput. 


 


Imm. 2-mut 


Aalajangersakkami isertugaatinik piginnaatitaanani ingerlatitseqqinnerit imaluunniit atuinerit 


pineqarput. Ingerlatitseqqinnissamik imaluunniit atuinissamik inerteqquteqarneq 


atorfeqareernerup imaluunniit sulereernerup kingorna soraareernermit ukiut pingasut 


atuuppoq. Taamaattorli ilimagineqartariaqarpoq piffissaliussap taassuma naareernerata 


kingorna inuinnaat eqqartuussisulersuussinikkut akisussaatinneqarnerat atuussinnaasoq. 


 


Imm. 3-mut 


Aalajangersagaq pulaartut angalaarunneqarnerup nalaani suliffeqarfimmi ininit 


paasissutissanik pisarsineranni imaluunniit pulaartut tamatuminnga inerteqquteqaraluartoq 


assiliisaarneranni atorneqassaaq. Aalajangersagaq aamma asaasutut sulisut imaluunniit 

assassorlutik suliaqartut suliffeqarfimmi suliaqarnermik nalaanni inuussutissarsiornermi 


isertugaatinik pissarsisimappata atorneqassaaq. 


 


Imm. 4-imut 


Imm. 4 malillugu illersuineq imm. 1-imi aamma imm. 2-imi pissutsinit taaneqartunit 


allaaneruvoq, tassani isertugaatinut tunngatillugu piumasaqaateqartoqanngimmat, kisianni 


taamaallaat najoqqutassat pineqartumut suliassamik suliaqarnermut atatillugu imaluunniit 


allatigut inuussutissarsiorneq siunertaralugu paasitinneqartut pineqarlutik. Najoqqutassat 


paasitinneqarnerat inatsit malillugu tassaasinnaavoq erseqqissumik oqaatiginninneq 


imaluunniit pisunit takuneqarsinnaallutik ersiinnartumiissimasut. 


 


Imm. 5-imut 


Aalajangersakkami inuussutissarsiornermi isertugaatinut tunngatillugu tillitanik tuniniaaneq 


pineqarpoq, pissutigalugu najoqqutassanik allamit pissarsiarineqarsimasumit atuisup 


eqqorneqarsinnaanissaa pisariaqarsorineqarmat. Aalajangersakkami paasissutissanik imm. 1-


4-imi inunnit pineqartuneersunik atuineq kisimi eqqorniarneqarpoq. Najoqqutassat inunnit 


taakkunannga allaanerusuneersuuppata, pissutsit pinerluttulerinermut inatsimmi 


aalajangersakkat malillugit malersorneqarsinnaassaaq. 


 


§ 24-mut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 21-


imik ingerlatitseqqiineruvoq. 


 


Atuisartoqarnermut Unammilleqatigiinnermullu Aqutsisoqarfik Inatsisartut inatsisaanni 


aalajangersakkat malinneqarnissaannut imm. 2-imi aamma imm. 3-imi pisut taaneqartut 


ilaatinnagit, nakkutilliisuussaaq. 


 


Imm. 2-mut 


Naalakkersuisut imaluunniit Naalakkersuisut tamatumunnga piginnaatitaat § 16, imm. 2-imi, 


nioqqutissanik Naalakkersuisunit ilitsersuineq malillugu poortuusersuutit pillugit 


aalajangersakkanut tunngasumi nakkutilliisuussapput. 


 


Imm. 3-mut 


Naalakkersuisut imaluunniit tamatumunnga Naalakkersuisunit piginnaatitaasoq § 16, imm. 1-


imi, aamma aalajangersakkanik § 16, imm. 1 naapertorlugu aalajangersagaasunik 

nakkutilliisuussaaq. Nunatsinni Inuussutissalerineq aamma Inuussutissat pillugit 


Oqartussaaffiup nakkutilliisuunissaa naatsorsuutigineqarpoq. Uumasut nakorsaata 


ullussalersuineq, atasinnaassuseq, nioqqutissap suussusaanik nassuiaatit il.il. 


misissortassappagit naleqqutissaaq, pissutigalugu oqartussaasoq taanna nerisassanorpiaq 


tunngatillugu aalajangersakkanik allanik nakkutilliisuummat, taamaattumillu nerisassat 


tuniniaqqinneqarnerminni qanoq passunneqassanersut ilisimasaqartooreerluni. 


 


Imm. 4-imut 


Aalajangersakkami Atuisartoqarnermut Unammilleqatigiinnermullu Aqutsisoqarfiup 


paasissutissanik pisariaqartunik piumasaqarnikkut atugassinneqartarnissaa 


qulakkeerneqassaaq. Tassunga atatillugu oqaatigineqassaaq, inunnut ataasiakkaanut 


imaluunniit suliffeqarfimmi aningaassaqarnikkut niuernikkullu tunngasunut tunngatillugu 


allagaatinik takunnissinnaanissamut illersuinissamut pisortat ingerlatsinerat pillugu inatsimmi 


aalajangersakkat, inummut imaluunniit suliffeqarfimmut pineqartumut aningaasaqarnermut 


annertuumik pingaaruteqartumik pisoqarsimappat, atorneqarsinnaassammata. 


 


Imm. 5-imut 


Aalajangersakkami qulakkeerneqassaaq Naalakkersuisut imaluunniit Naalakkersuisunit 


piginnaatitaasup paasissutissanik pisariaqartunik atugassinneqartarnissaa. Tassunga atatillugu 


oqaatigineqassaaq, inunnut ataasiakkaanut imaluunniit suliffeqarfimmi aningaassaqarnikkut 


niuernikkullu tunngasunut tunngatillugu allagaatinik takunnissinnaanissamut illersuinissamut 


pisortat ingerlatsinerat pillugu inatsimmi aalajangersakkat, inummut imaluunniit 


suliffeqarfimmut pineqartumut aningaasaqarnermut annertuumik pingaaruteqartumik 


pisoqarsimappat, atorneqarsinnaassammata. 


 


§ 25-mut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 23-


imik ingerlatitseqqiineruvoq. Taamaattorli aalajangersagaq kapitalinut aggulunnera malillugu 


iluarsaanneqarpoq. Taamaattoq imm. 2 nutaajuvoq. 


 


Aalajangersakkami aalajangersarneqarpoq Atuisartoqarnermut Unammilleqatigiinnermullu 


Aqutsisoqarfiup suliassaq eqqartuussivimmut suliakkiussinnaagaa imaluunniit inatsimmi 


pineqaatissiisarnermut aalajangersakkat naapertorlugit uparuaaqqusisinnaalluni. 


Oqaatigineqassaaq Atuisartoqarnermut Unammilleqatigiinnermullu Aqutsisoqarfiup taanna 


eqqartuussivimmut suliakkiutilersaanngippagu, inuussutissarsiummik ingerlataqartut 







 


59 
 


kalluarneqartut namminneerlutik suliamik eqqartuussivimmut tunniussinissamut 


periarfissaqarmata. 


 


Imm. 2-mut 


Aalajangersagaq nutaajuvoq aammalu aalajangersarneqarluni Naalakkersuisut imaluunniit 


Naalakkersuisut uumasut nakorsaqarnermut oqartussaasutut toqqagaat, taamatullu 


Atuisartoqarnermut Unammilleqatigiinnermullu Aqutsisoqarfik imm. 1 naapertorlugu 


suliamik eqqartuussivimmut suliakkiissuteqarsinnaammata imaluunniit inatsimmi 


pineqaatissiisarnermut aalajangersakkat naapertorlugit uparuaaqqusisinnaalluni. Taamaattoq 


pisussaatitaasoq taamaallaat § 16, imm. 1-ip imaluunniit maleruaqqusat § 16, imm. 1-imi 


inatsisitigut tunngaveqartut unioqqutinneqarnerat pillugu suliakkiissuteqarsinnaavoq 


imaluunniit uparuaaqqusisinnaalluni. 


 


§ 26-mut 


 


Imm. 1-imut 


Aalajangersagaq nutaajuvoq aammalu inuussutissarsiummik ingerlataqartut tuniniaanissamik 


nittarsaassinerminnut atatillugu Atuisartoqarnermut Unammilleqatigiinnermullu 


Aqutsisoqarfimmit sioqqutsisumik nalunaarfigineqarnissamik 


periarfissaqartinneqarnissaannik siunertaqarluni. 


 


Aalajangersakkami inuussutissarsiummik ingerlataqartut tuniniaanissamut najoqqutassat 


tamanut saqqummiunneqarsimanngitsut Atuisartoqarnermut Unammilleqatigiinnermullu 


Aqutsisoqarfimmut saqqummiussinissaannut aammalu suliniut inatsisinut atuuttunut 


naapertuuttutut aqutsisoqarfimmit isigineqarnersoq pillugu Atuisartoqarnermut 


Unammilleqatigiinnermullu Aqutsisoqarfiup oqaaseqarfiginninnissaanut periarfissiisoqarpoq. 


 


Isumalluutissat atugassiissutigineqartut killissaasa iluanni siunertamik sapinngisamik 


pitsaanerpaamik naammassinninnissaq siunertaralugu, inatsisip siunertaanut naapertuuttumik 


suliaqarnerup aaqqissuunnissaa Atuisartoqarnermut Unammilleqatigiinnermullu 


Aqutsisoqarfiup nammineerluni isumagissavaa. Taamaattumik suliffeqarfiit sioqqutsisumik 


nalunaarfigineqarnissamik killeqanngitsumik piumasaqarsinnaanngillat, kisianni taamaallaat 


suliaqarneq Atuisartoqarnermut Unammilleqatigiinnermullu Aqutsisoqarfimmi 


isumalluutissanut atugassiissutigineqartunut naleqqussarneqarsinnaappat tamatuminnga 


qinnuiginninnerup akuerineqarnissaa piumasarisinnaallugu. 


 


Sioqqutsisumik nalunaaruteqarneq tuniniaanissamik nittarsaassinissamik eqqarsaatigineqartup 


inatsisinut naapertuunneranik Atuisartoqarnermut Unammilleqatigiinnermullu 


Aqutsisoqarfiup isiginninnera pillugu oqaaseqaateqarnermik  malitseqassaaq. 

Nalinginnaasumik aperisunut soqutiginaateqartoq tassaavoq suliniutaasussaq inatsisinut 


naapertuunnersoq. Tamatumunnga erseqqissumik isummerneq naatsumik 


tunngavilersuutitaqartillugu, nalinginnaasumik akissutitut naammaginartuussaaq. 


Atuisartoqarnermut Unammilleqatigiinnermullu Aqutsisoqarfik isumaqarpat, taamatut 


nalunaaruteqarnissaq ajornartoq, aperisoq allamik aammalu pisut tunngavissatut pigineqartut 


tunngavigalugit nalilersuinermi ilaatinneqartutut ilimagineqarsinnaasut pillugit naatsumik 


ilisimatinneqarnermik annertunerusumik piumasaqarsinnaanngilaq. 


 


Sioqqutsisumik nalunaaruteqarneq saqqummiunneqartut inatsisinut naapertuunnerat pillugu 


nalunaarutaavoq, atorsinnaassuseqarnerannik nalilersuinerunani, taamatullu inatsisinik 


unioqqutitsinerup qanoq pinngitsoorneqarsinnaaneranik ilitsersuisoqarnissaq 


naatsorsuutigineqarsinnaanani. 


 


Sioqqutsisumik nalunaaruteqarneq ilisimatitsissutaavoq aammalu inatsisinut 


naapertuunneranik pituttuisumik isummernerunani. Tassaniippoq assersuutigalugu 


ussassaaruteqarnermik ingerlassap naammassineqarnerani ingerlassaqarnerup inatsisinut 


naapertuuttuuneranik naliliinermut tunngavigisamik allannguisunik pisut 


saqqummersinnaaneri imaluunniit pinngorsinnaaneri. Taamaattorli sioqqutsisumik 


nalunaaruteqarneq imatut paasillugu pituttuissaaq, inuussutissarsiummik ingerlataqartup 


kingusinnerusukkut Atuisartoqarnermut Unammilleqatigiinnermullu Aqutsisoqarfimmit 


aalajangiussaq sioqqutsisumik nalunaarutaasumut naapertuuttunngornissaa 


tunaartarisinnaassagaa, ingerlassap imarisaanut imaluunniit naammassineqarnerata ilusaanut 


pingaarutilinnik nutaanik paasissutissanik takkuttoqassanngippat. 


 


Imm. 2-mut 


Atuisartoqarnermut Unammilleqatigiinnermullu Aqutsisoqarfik sioqqutsisumik 


iluarinnittumik nalunaaruteqareerpat, aqutsisoqarfik nammineq iliuuseqarnermigut, 


suliniuteqarnerit sioqqutsisumik nalunaaruteqarnermi pineqartut aammalu 


nalunaaruteqareernermi piffissap naleqquttup iluani aallartinneqartut tunngavigalugit, 


inuussutissarsiummik ingerlataqartumut suliniuteqarluni akuliussinnaanngilaq, pissutsit 


iluarinnittumik nalunaaruteqarnerup nalaanut tunngavigisatut naleqqiullugit pingaarutilimmik 


allaanerusutut ilissanngippata. 


 


Neqerooruteqarluni ingerlassaq piviusunngortinneqarpat iluarinnittumik sioqqutsisumik 


nalunaaruteqartoqaraluartoq suliffeqarfiup pineqartup akuerisariaqarpaa inuussutissarsiummik 


ingerlataqartut allat imaluunniit atuisartut pisisartullu suliniuteqarnerup inatsisinut 


naapertuunneranik maalaaruteqarneq aqqutigalugu apeqqusiisinnaanerat. Taamaattorli 


taamatut pisoqartillugu Atuisartoqarnermut Unammilleqatigiinnermullu Aqutsisoqarfiup 


nalinginnaasumik suliamik isumaginninnerup pisariillisakkap kingornatigut maalaarutaasoq 

itigartitsissutigissavaa, tamannali pissanngilaq suliniut maalaarutaasoq 


oqaaseqarfigineqartumit annertuumik allaassuteqartuuneranut najoqqutassaqassappat. 


 


Imm. 3-mut 


Aalajangersakkami Atuisartoqarnermut Unammilleqatigiinnermullu Aqutsisoqarfiup 


sioqqutsisumik nalunaaruteqartarnissaanut akiliutinut tunngatillugu maleruagassanik 


aalajangersaanissamut Naalakkersuisut piginnaatinneqarput. 


 


Imm. 4-imut 


Aalajangersakkami sioqqutsisumik nalunaaruteqarnermi suliassanik suliarinninnermut 


tunngatillugu maleruagassanik aalajangersaanissamut Naalakkersuisut piginnaatinneqarput. 


Aalajangersagaq maleruagassanik inuussutissarsiummik ingerlataqartup piffissap naleqquttup 


iluani sioqqutsisumik nalunaaruteqarfigineqarnissaanik qulakkeerisunik 


aalajangersaasoqarnissaanik qulakkeereqataassaaq.  


 


§ 27-mut 


 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 26-


imik ingerlatitseqqiineruvoq. Taamaattoq naammagittaalliuutaasut Kalaallit Nunaanni 


Atuisartunut Pisisartunullu maalaaruteqartarfittut ataatsimiititaliamit suliarineqartarunnaarput, 


kisiannili Atuisartoqarnermut Unammilleqatigiinnermullu Aqutsisoqarfimmit 


suliarineqartalerlutik.  


 


Aalajangersakkami Atuisartoqarnermut Unammilleqatigiinnermullu Aqutsisoqarfiup 


aalajangiisinnaatitaaffii, nioqqutissanut, sullississutinut kiffartuussissutinullu atuisartunit 


pisisartunillu naammagittaalliuutinut tamanut tunngasut nassuiarneqarput.   


 


§ 28-mut 


 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 27, 


imm. 7-imik ingerlatitseqqiineruvoq. Taamaattoq atuisartunut Pisisartunullu 


maalaaruteqartarfittut ataatsimiititaliaq Atuisartoqarnermut Unammilleqatigiinnermullu 


Aqutsisoqarfimmik taarserneqarpoq.  

Aalajangersakkami nassuiarneqarpoq Atuisartoqarnermut Unammilleqatigiinnermullu 


Aqutsisoqarfik naammagittaalliuutinik, inatsisit allat naapertorlugit allanik 


naammagittaalliortarnermut maleruagassanik aalajangersaaffiusimasunik imalluunniit allanik 


naammagittaalliortarfeqartinneqartunik, suliaqarnissamut aalajangiisinnaatitaaffeqanngitsoq.  


 


§ 29-mut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 28, 


imm. 1-imik ingerlatitseqqiineruvoq. Taamaattoq atuisartunut Pisisartunullu 


maalaaruteqartarfittut ataatsimiititaliaq Atuisartoqarnermut Unammilleqatigiinnermullu 


Aqutsisoqarfimmik taarserneqarpoq.  


 


Aalajangersakkami qulakkeerneqassaaq Atuisartoqarnermut Unammilleqatigiinnermullu 


Aqutsisoqarfiup naammagittaalliuutinik suliaqarnissamut aalajangiisinnaatitaaffeqarnera 


isumaqatigiissutitigut killilerneqarsinnaanngitsoq. Taamatut killileeqqusissut assersuutigalugu 


pisinermi isumaqatigiissummi imaluunniit nalinginnaasutut niuernermut atugassarititaasuni 


imaritinneqassappat atuuttuusussaassanngilaq, piviusuunngitsuusutullu isigineqassalluni. 


Tamanna killiliissutinut sunulluunniit tamanut atuuppoq, aamma assersuutigalugu 


Atuisartoqarnermut Unammilleqatigiinnermullu Aqutsisoqarfimmut maalaarutaasoq aatsaat 


suliffeqarfiup suliamut isummernissaanut periarfissereerneratigut pisinnaaneranut immikkut 


piumasaqaateqartoqarpat. 


 


Imm. 2-mut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 28, 


imm. 2-imik ingerlatitseqqiineruvoq. Taamaattoq atuisartunut Pisisartunullu 


maalaaruteqartarfittut ataatsimiititaliaq Atuisartoqarnermut Unammilleqatigiinnermullu 


Aqutsisoqarfimmik taarserneqarpoq.  


 


Aalajangersakkami suliap uppernarsaatit apeqqutaallutik qanoq inerneqassanersoq 


aalajangerneqartussaanerani Atuisartoqarnermut Unammilleqatigiinnermullu Aqutsisoqarfik 


aalajangiisinnaanngitsutut imminut isigiguni, Atuisartoqarnermut Unammilleqatigiinnermullu 


Aqutsisoqarfiup naammagittaalliortumik piumasaqaateqarnerminik eqqartuussivinni 


nalinginnaasuni suliakkiinissamut innersuussinissaa periarfissiissutigineqarpoq. 


Aalajangersakkami aamma suliat inatsisitigut nalornissutaasunik apeqqutinik imaqartut, 

Atuisartoqarnermut Unammilleqatigiinnermullu Aqutsisoqarfiup 


aalajangiiffigisinnaanngisamisut isigisai pineqartunut ilaapput.   


 


Imm. 3-mut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 28, 


imm. 3-mik ingerlatitseqqiineruvoq. Taamaattoq atuisartunut Pisisartunullu 


maalaaruteqartarfittut ataatsimiititaliaq Atuisartoqarnermut Unammilleqatigiinnermullu 


Aqutsisoqarfimmik taarserneqarpoq.  


 


Aalajangersakkami Atuisartoqarnermut Unammilleqatigiinnermullu Aqutsisoqarfiup 


naammagittaalliutaasoq erseqqissumik tunngavissaqanngitsoq isumaqaruni, 


Atuisartoqarnermut Unammilleqatigiinnermullu Aqutsisoqarfimmit 


aalajangiinertaqanngitsumik, naammagittaalliummik Atuisartoqarnermut 


Unammilleqatigiinnermullu Aqutsisoqarfiup itigartitsisinnaanera periarfissinneqarpoq.  


 


§ 30-mut 


 


Imm. 1-imut 


Aalajangersagaq nutaajuvoq aammalu Atuisartoqarnermut Unammilleqatigiinnermullu 


Aqutsisoqarfiup inuussutissarsiummik ingerlataqartup atuisartunit pisisartunillu 


naammagittaalliuutigineqarneranik suliassani aqutsisoqarfimmi pisortap 


aalajangiisinnaanissaanut inatsisitigut tunngavissaliilluni. Imaluunniit taanna 


pisinnaanngippat, suliamut attuumassuteqartuuppat assigisaanilluunniit, sinniisissap taassuma 


toqqagaata. 


 


Aalajangersakkami inuussutissarsiummik ingerlataqartup atuisartumit pisisartumillu 


naammagittaalliuutigineqarneranik suliassani, siusinnerusukkut Atuisartunut Pisisartunullu 


maalaaruteqartarfittut ataatsimiititaliamut atatillugu suleriaasiusimagaluartoq, 


ataatsimiinnertaqanngitsumik aalajangiisinnaanermik nassataqarpoq.  


 


§ 31-mut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 30, 


imm. 1-imik ingerlatitseqqiineruvoq. Taamaattoq atuisartunut Pisisartunullu 

maalaaruteqartarfittut ataatsimiititaliaq Atuisartoqarnermut Unammilleqatigiinnermullu 


Aqutsisoqarfimmik taarserneqarpoq.  


 


Suliap eqqartuussivimmi imaluunniit isumaqatigiisitsiniartarfimmi naammassereersup 


Atuisartoqarnermut Unammilleqatigiinnermullu Aqutsisoqarfimmi 


suliarineqarsinnaannginnera aalajangersakkami nassuiarneqarpoq. 


 


§ 32-mut 


 


Aalajangersagaq nutaajuvoq aammalu inuussutissarsiummik ingerlataqartut 


Atuisartoqarnermut Unammilleqatigiinnermullu Aqutsisoqarfimmit aalajangiinermit 


pituttorsimanissamik kissaateqanngikkunik, piffissaliussap aalajangersimasup iluani 


qisuariarnissaannik pisussaaffiliinissamik siunertaqarluni. 


 


Aalajangersakkap malitsigisaanik atuisartoq pisisartorlu tamakkiisumik ilaannaasumilluunniit 


taperserneqarsimatillugu, inuussutissarsiummik ingerlataqartup aalajangiinermit 


pituttorsimanissamik kissaateqanngikkuni, tamatuma Atuisartoqarnermut 


Unammilleqatigiinnermullu Aqutsisoqarfimmut aalajangiinerup nalunaarutigineqareerneranit 


ullut 30-it iluanni allaganngorlugu nalunaarutigisussaavaa. Nalunaaruteqarneq 


allaganngorlugu tunniunneqassaaq, kisiannili tunngavilersuutitaqartariaqarani. 


Nalunaaruteqarneq allakkatigut nalinginnaasutigut aamma elektroniskimik, soorlu e-mail-


ikkut imaluunniit telefax-ikkut nalunaarutigineqarsinnaavoq. Nalunaaruteqarneq 


Atuisartoqarnermut Unammilleqatigiinnermullu Aqutsisoqarfimmi inatsimmi piffissaliussatut 


aalajangerneqartup naannginnerani tiguneqareersimassaaq, tamannalu Atuisartoqarnermut 


Unammilleqatigiinnermullu Aqutsisoqarfiup aalajangiinerani nalinginnaasutut 


erseqqissaavigineqarsimassaaq. 


 


Piffissaq eqqorlugu nalunaaruteqarnerup kingunerisaanik inuussutissarsiummik 


ingerlataqartoq aalajangiinermut pituttorsimassanngilaq, taamaattumillu taanna 


pinngitsaaliissummik atuutsinneqarsinnaassanani. Atuisartup pisisartullu taamatut 


pisoqartillugu suliamik ingerlatitseqqinnissaq kissaatigiguniuk, atuisartoq pisisartorlu 


inuussutissarsiummik ingerlataqartumut inuinnaat akornanni eqqartuussivimmi 


suliakkiissuteqartariaqassaaq.       


 


§ 33-mut 


 


Aalajangersagaq nutaajuvoq aammalu atuisartup pisisartullu Atuisartoqarnermut 


Unammilleqatigiinnermullu Aqutsisoqarfimmit aalajangiinermi tamakkiisumik 

ilaannaasumilluunniit taperserneqarsimatillugu, inuussutissarsiummik ingerlataqartup 


suliamik aallartitseqqinnissamut periarfissaqarneranut tunngalluni.  


 


Piffissaliussap § 32 malillugu piffissaliussap assingaa taamaalillunilu taamatuttaaq 


aalajangiinerup nalunaarutigineqarsimanissaa tiguneqarsimanissaalu piumasaqaataalluni. 


Suliakkiissuteqarneq piffissaq eqqorlugu saqqummiunneqarsimappat, tassalu allaganngorlugu 


Atuisartoqarnermut Unammilleqatigiinnermullu Aqutsisoqarfimmut ullut 30-it piffissaliussat 


naannginneranni tunniunneqarsimalluni, suliakkiissuteqarneq kinguartitsisutut 


sunniuteqassaaq. Tamatuma kingorna § 32 malillugu piffissamit suliamik 


aallartitseqqinnissamik piumasaqaateqarnerup itigartinneqarneranit imaluunniit  


Atuisartoqarnermut Unammilleqatigiinnermullu Aqutsisoqarfiup suliamik 


aallartitseqqinnissamut tunngasumi aalajangeereerneranit, piffissaliussaq 


naatsorsorneqassaaq. Ullut 30-it piffissaliussap naareernerata kingorna suliaq 


aallartinneqaqqissinnaajunnaassaaq. Atuisartup pisisartullu suliamik aallartitseqqinnissamik 


piumasaqarsinnaanera maleruagassami pineqartunut ilaanngilaq taamaattumillu ullunik 30-


inik piffissaliussinermit killilersorneqarani. 


 


Imm 1-imi oqaatigineqartutut kinguartitsisutut sunniutaasoq taamaallaat suliap 


aallarteqqinnissaa pillugu piumasaqarneranut siullermiinnaq atuutilerpoq. Taamaattumik 


piffissamut killeqanngitsumut aalajangiussinerup inatsisitigut atuutsinneranik suliamik 


aallartitseqqeqqusisaqattarnerit ikiorsiullugit inuussutissarsiummik ingerlataqartoq 


kinguartitsisinnaanngilaq. 


 


§ 34-mut 


 


Imm. 1-imut 


Aalajangersagaq nutaajuvoq aammalu aalajangiinerup atuisartup pisisartullu tamakkiisumik 


ilaannaasumilluunniit taperserneqarfigisaata, §§ 32-imi aamma 33-imi piffissaliussat 


naareernerisa kingorna pinngitsaaliissummik atuutsinneqalersinnaanissaannik 


qulakkeernissamik siunertaqarluni.  


 


Taamaattorli § 31 naapertorlugu inuussutissarsiummik ingerlataqartoq tamanna sioqqullugu 


allaganngorlugu Atuisartoqarnermut Unammilleqatigiinnermullu Aqutsisoqarfimmut 


nalunaaruteqarsimappat, pineqartup aalajangiinermit pituttorsimanissaq kissaatiginngikkaa, 


pinngitsaaliissummik atuutsitsinissamut periarfissaq atuutissanngilaq. Atuisartoqarnermut 


Unammilleqatigiinnermullu Aqutsisoqarfiup piffissaliussap naannginnerani 


inuussutissarsiummik ingerlataqartumit aalajangiinermit pituttorsimanissani kissaatiginagu 


allaganngorlugu nalunaarut tigusimappagu, atuisartup pisisartullu suliassaq eqqartuussivinnut 


suliakkiissutigisariaqassavaa aammalu inuussutissarsiummik ingerlataqartup 

eqqartuunneqarnissaa angullugu, taamaaliornikkut pinngitsaaliissummik atuutsitsilernissamut 


tunngavissaqalerluni. 


 


Imm. 2-mut 


Aalajangersakkami Atuisartoqarnermut Unammilleqatigiinnermullu Aqutsisoqarfiup 


aalajangiineranik pinngitsaaliissummik atuutsitsinissaq pillugu eqqartuussivinnut atuisartut 


pisisartullu suliakkiissuteqartarnerannut piumasaqaatit erseqqinnerusut aalajangersarneqarput.  


 


Suliakkiissuteqarnermi Atuisartoqarnermut Unammilleqatigiinnermullu Aqutsisoqarfimmit 


aalajangiineq, pinngitsaaliissummik atuutsitsinissamik piumasaqarnermut tunngaviusoq 


kiisalu Atuisartoqarnermut Unammilleqatigiinnermullu Aqutsisoqarfimmit 


inuussutissarsiummik ingerlataqartoq pineqartup aalajangiinermut pituttorsimanissaq 


kissaatiginngikkaa § 32-imi aamma § 33-imi piffissaliussatut aalajangersagaasut iluanni 


nalunaaruteqarsimasoq pillugu nalunaarut ilanngunneqassapput. Inuussutissarsiummik 


ingerlataqartoq pineqartoq aalajangiinermut pituttorsimanissamik kissaateqanngitsoq piffissaq 


eqqorlugu Atuisartoqarnermut Unammilleqatigiinnermullu Aqutsisoqarfimmut 


nalunaaruteqarsimanngippat, Atuisartoqarnermut Unammilleqatigiinnermullu Aqutsisoqarfik 


taamaalilluni atuisartumi pisisartumillu piumaffigineqarnermigut, atuisartup pisisartullu 


aalajangiinerup pinngitsaaliissummik atuutsinneqarnissaa pillugu eqqartuussivinnut 


piumasaqaateqarnerminut atatillugu atugassaanik, tamanna pillugu nalunaarummik 


suliaqassaaq.  


 


§ 35-mut 


 


Imm. 1-imut 


Aalajangersakkami uniffik siulleq nutaajuvoq aammalu nassuiarlugu 


naammagittaalliuuteqarnermut suliami aalajangiisoqareeraangat illuatungeriit tamarmik 


immikkut suliassaq eqqartuussivinnut suliakkiissutigisinnaagaat. Aalajangersakkami uniffiup 


aappaa atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 31-


imik ingerlatitseqqiineruvoq, tassani nassuiarneqarluni aalajangiineq malinneqanngippat 


Atuisartunut Pisisartunullu maalaaruteqartarfittut ataatsimiititaliap suliassaq atuisartup 


pisisartullu piumasaqarneratigut aammalu taanna sinnerlugu eqqartuussivinnut 


suliakkiissutigisinnaagaa. Atuisartunut Pisisartunullu maalaaruteqartarfittut ataatsimiititaliaq 


Atuisartoqarnermut Unammilleqatigiinnermullu Aqutsisoqarfimmik taarserneqarpoq.        


 


Aalajangersakkami naammagittaalliuuteqarnermut suliami aalajangiisoqareernerani 


illuatungeriit eqqartuussivinnut suliamik suliakkiissuteqarsinnaanerat nassuiarneqarpoq. 

Atuisartoqarnermut Unammilleqatigiinnermullu Aqutsisoqarfiup imm. 2 malillugu atuisoq 


sinnerlugu suliap eqqartuussisunut tunniunnissaa pillugu qinnuteqaateqarneq atuisartumut 


nalinginnarmik iluaqutissarsiviunerussaaq, taamaattumik aalajangiussinerni, atuisoq 


tamakkiisumik imaluunniit ilaannakortumik tapersertiffiani Atuisartoqarnermut 


Unammilleqatigiinnermullu Aqutsisoqarfik periarfissamik tamatuminnga ilitsersuinissaa 


naatsorsuutigineqarluni. 


 


Taamaalilluni aalajangersakkami Atuisartoqarnermut Unammilleqatigiinnermullu 


Aqutsisoqarfiup atuisartoq pisisartorlu, taanna tamatuminnga piumasaqarsimappat, sinnerlugu 


aggeqqusissuteqarsinnaanermut periarfissinneqarpoq. Aalajangersagaq inuussutissarsiummik 


ingerlataqartup § 32 malillugu Atuisartoqarnermut Unammilleqatigiinnermullu 


Aqutsisoqarfimmut taassuma aalajangiinermut pituttorsimanissamik kissaateqarani 


nalunaaruteqarnerani atussallugu naleqqutissaaq. 


 


Imm. 2-mut 


Aalajangersagaq nutaajuvoq aammalu malitsigissallugu Atuisartoqarnermut 


Unammilleqatigiinnermullu Aqutsisoqarfiup aalajangiineri allaffissornikkut oqartussaasumut 


allamut suliakkiissutigineqarsinnaanngitsut.  


 


§ 36-mut 


 


Imm. 1-imut 


Aalajangersagaq atuisartunut pisisartunullu siunnersuisartoqatigiit, tuniniaasarneq, 


nalunaaqutsersuisarneq, akit aamma atuisartunut pisisartunullu maalaaruteqartarfittut 


ataatsimiititaliat pillugit Inatsisartut inatsisaanni nr. 10, 13. november 1986-imeersumi § 32-


imik ingerlatitseqqiineruvoq. Aalajangersakkat oqaasertai allanngortinneqarput, taamaalilluni 


Atuisartunut Pisisartunullu maalaaruteqartarfittut ataatsimiititaliaq, atuisartunut pisisartunullu 


siunnersuisooqatigiit aamma Naalakkersuisut Atuisartoqarnermut Unammilleqatigiinnermullu 


Aqutsisoqarfimmik taarserneqarlutik.  


 


Aalajangersakkami siunertaavoq aalajangiinerit tamanit soqutigineqartut Atuisartoqarnermut 


Unammilleqatigiinnermullu Aqutsisoqarfimmit ammasumik saqqummiunneqarsinnaanerisa 


qulakkeerneqarnissaa, taamaalilluni atuisartut pisisartullu taamatullu inuussutissarsiummik 


ingerlataqartut taakkuninnga ilisimannilissallutik.  


 


Imm. 2-imut 


Aalajangersakkami qulakkeerneqassaaq suliat tamanut ammasumik saqqummiunneqartut 


suleriaaseq nalinginnaasoq malillugu kinaassuseq ersigunnaartillugu iluseqartinneqartassasut. 

§ 37-mut 


 


Imm. 1-imut 


Aalajangersagaq nutaajuvoq aammalu Atuisartoqarnermut Unammilleqatigiinnermullu 


Aqutsisoqarfiup inuussutissarsiutinik ingerlataqartunut Atuisartoqarnermut 


Unammilleqatigiinnermullu Aqutsisoqarfiup aalajangiineranik malinninngitsunut 


allattorsimaffimmik tamanut ammasumik saqqummiinissaanut periarfissiinissamik 


siunertaqarluni.  


 


Imm. 2-mut 


Aalajangersakkami aalajangersarneqarpoq inuussutissarsiummik ingerlataqartup atia 


qaqugukkut tamanut ammasumik saqqummiunneqarsinnaanersoq. Tamanut ammasumik 


saqqummiineq pisinnaavoq siusinnerpaamik § 32-imi ullunik 30-inik piffissaliussap 


naareernerata kingorna, kiisalu aalajangiineq piffissaliussap oqaatigineqartup iluani 


naammassineqarsimanngippat, naammassinnissimannginneq imm. 1 naapertorlugu tamanut 


ammasumik saqqummiinermik malitseqarsinnaasoq, Atuisartoqarnermut 


Unammilleqatigiinnermullu Aqutsisoqarfiup piffissaliussap matuma siuliani taaneqartup 


naareernerata kingorna allaganngorlugu erseqqissumik inuussutissarsiummik ingerlataqartoq 


ilisimatereerpagu. 


 


Aalajangersakkami tassani siunertaavoq inuussutissarsiummik ingerlataqartut sorliit 


Atuisartoqarnermut Unammilleqatigiinnermullu Aqutsisoqarfiup aalajangiinerinik 


malinnikkumannginnersut atuisartut pisisartullu paasisaqarnissamut periarfissaqarnissaasa 


qulakkeerneqarnissaa, taamaalillunilu atuisartut pisisartullu inuussutissarsiummik 


ingerlataqartoq pineqartoq niueqatigissanerlugu aalajangernissamut 


periarfissaqartinneqarnissaa.   


 


Imm. 3-mut 


Aalajangersakkami aalajangersarneqarpoq aalajangiineq eqqartuussivimmut 


suliakkiissutigineqarsimappat, eqqartuussivimmit inaarutaasumik aalajangiisoqareertinnagu, 


inuussutissarsiummik ingerlataqartup atia ammasumik saqqummersinneqarsinnaanngitsoq. 


Ammasumik saqqummiussineq piffissami aalajangiussineq eqqartuussivimmut 


tunniunneqarfissaani pisimassappat Atuisartoqarnermut Unammilleqatigiinnermullu 


Aqutsisoqarfiup tamanut ammasumik saqqummiussinissap kinguartissavaa. Aamma 


eqqartuussivinni assingusumik ajornartorsiuteqarnerni tunngasutut pisut pillugit imm. 4 


takuuk. 


 


Imm. 4-imut 

Aalajangersakkami aalajangersarneqarpoq inuussutissarsiummik ingerlataqartup atiata 


tamanut ammasumik saqqummersinneqarnissaa inuussutissarsiummik ingerlataqartup 


piumasaqarneratigut kinguartinneqassaaq. Tamanna pisinnaavoq aalajangiinerup 


malinneqarnissaanut eqqartuussivimmi apeqqummi assingusumi suliamut pineqartumut 


pingaaruteqarsinnaasumi aalajangiisoqarnissaa utaqqineqarpat. Taamaattoqarsimappat 


tamanut ammasumik saqqummiineq siusinnerpaamik eqqartuussiviup aalajangeereernerata 


kingorna ullut 30-it qaangiunneranni pisinnaavoq.  


 


Imm. 5-imut 


Aalajangersakkami aalajangersarneqarpoq inuussutissarsiummik ingerlataqartup aalajangiineq 


malillugu naammassippagu, inuussutissarsiummik ingerlataqartoq atiminik tamanut 


ammasumik saqqummiunneqarsimasoq pillugu paasissutissat Atuisartoqarnermut 


Unammilleqatigiinnermullu Aqutsisoqarfiup allattuiffianit peerneqassasoq.  


 


Imm. 6-imut 


Aalajangersakkami aalajangersarneqarpoq suliaq pillugu paasissutissat ukiumit ataatsimit 


sivisunerusumik allattuiffimmi tamanut ammasumik saqqummersinneqartumi 


allassimasinnaanngitsut, aalajangiussaqarneq malittarineqarsimagaluarpalluunniit. Tamanut 


ammasumik saqqummiineq aalajangiinernik arlalinnik malinneqanngitsunik tunngaveqarpat 


inuussutissarsiornermik ingerlataqartup aqqa aatsaat suliarisani kingullerpaaq ukiumik 


ataatsimik pisoqaassuseqalerpat allassimajunnaarsimassaaq. 


 


§ 38-mut 


 


Eqqartuussiviit aggeqqusineq atorlugu iliuuserineqartut inatsisartut inatsisaannut imaluunniit 


aalajangersakkanut Inatsisartut inatsisaat naapertorlugu aalajangersagaasunut akerliusut 


inerteqquteqarfigisinnaagaat aalajangersakkami allassimavoq. 


 


Imm. 2-imut 


Siunnersuutigineqarpoq suliat inerteqquteqarnermut tunngasut siullertut suliarinnittussatut 


Kalaallit Nunaanni eqqartuussivinni suliakkiissutigineqartassasut. 


 


§ 39-mut 


 


Imm. 1-imut 


Aalajangersakkami unioqqutitsinerit suut akiligassiivigalugit pineqaatissiiviusinnaanersut 


allanneqarpoq. 


 


Imm. 2-mut 

Maleruaqqusani Inatsisartut inatsisaat malillugu aalajangersagaasuni akiliisitsinertut 


iluseqartumik pineqaatissiisoqarsinnaasoq pillugu aalajangersaasoqarsinnaasoq, 


aalajangersakkami inatsisitigut tunngaviusussaq oqaatigineqarpoq. 


 


Imm. 3-mut 


Aalajangersakkami pisinnaatitaallutillu pisussaatitaasut Inatsisartut inatsisaanik imaluunniit 


maleruaqqusani taanna malillugu aalajangersagaasunik unioqqutitsinermut 


akiligassinneqarlutik pineqaatissinneqarsinnaasut inatsisitigut tunngavissinneqarpoq. 


 


Imm. 4-imut 


Aalajangersakkami qulakkeerniarneqarpoq akiligassiissutit inatsit manna imaluunniit 


aalajangersakkat inatsit manna malillugu aalajangersagaasut malillugit 


pineqaatissiissutigineqartut Nunap karsianut tutsinneqartassasut. 


 


§ 40-mut 


 


Imm. 1-imut 


Siunnersuutigineqarpoq inatsit 1. juli 2014 atuutilissasoq. 


 


Imm. 2-mut 


Inatsisip matuma atuutilernerani atuisartunut pisisartunullu siunnersuisartoqatigiit, tuni-


niaasarneq, nalunaaqutsersuisarneq, akit aamma atuisartunut pisisartunullu maalaaruteqartar-


fittut ataatsimiititaliat pillugit Inatsisartut inatsisaat nr. 10, 13. november 1986-imeersoq 


atorunnaarsinneqarpoq. 


 


Imm. 3-mut 


Inatsisip matuma atuutilernerani siusinnerusukkut maleruagassat atuisartunut pisisartunullu 


siunnersuisartoqatigiit, tuniniaasarneq, nalunaaqutsersuisarneq, akit aamma atuisartunut 


pisisartunullu maalaaruteqartarfittut ataatsimiititaliat pillugit Inatsisartut inatsisaat nr. 10, 13. 


november 1986-imeersoq tunngavigalugu aalajangersarneqartut, maleruagassanik inatsimmi 


matumani inatsisiniluunniit allani aalajangersaanikkut taarserneqarnissamik imaluunniit 


atorunnaarsinneqarnissamik tungaanut atuutiinnassapput. 


 





